
ኢትዮጵያ ከአፍሪካ ... ወደ ገጽ 4 ዞሯልኢትዮጵያ የሦስት ... ወደ ገጽ 4 ዞሯል

ኢትዮጵያ የባህር  ... ወደ ገጽ 4 ዞሯልየ2017 ረቂቅ በጀት ... ወደ ገጽ 4 ዞሯል

ጌትነት ተስፋማርያም

አዲስ አበባ:- ኢትዮጵያ ባለፉት 10 ወራት የ3 ነጥብ 
2 ቢሊዮን ዶላር የውጭ ቀጥታ ኢንቨስትመንት መሳብ 
እንደቻለች ተገለጸ። 

የበጀት ዓመቱ የመጨረሻው የ100 ቀናት አፈጻጸም 
ጠቅላይ ሚኒስትር ዐቢይ አሕመድ (ዶ/ር) በተገኙበት 

ትናንት ተካሂዷል። 
ጠቅላይ ሚኒስትሩ በማህበራዊ የትስስር ገጻቸው ላይ 

የዘንድሮው የበጀት ዓመት ከመጠናቀቁ በፊት የመጨረሻ 
የሆነውን የሚኒስትሮች ምክር ቤት የ100 ቀናት ግምገማ 
መጀመራቸውን አስታውቀዋል።

እንደሁልጊዜው የየሴክተሮችን አፈጻጸም 
እንገመግማለን፤ ክፍተቶችን እናጤናለን፤ በጥንካሬዎች 

ላይ ለቀጣይ ሥራዎች እንነሳለን ሲሉ መልዕክታቸውን 
አስፍረዋል። 

የፕላንና ልማት ሚኒስትር ፍጹም አሰፋ (ዶ/ር) 
በመድረኩ ያለፉት 100 ቀናት እና የሁለተኛው ሀገር 
በቀል ኢኮኖሚ አፈጻጸም እንዲሁም የ2017 በጀት ዓመት

ኢትዮጵያ የሦስት ነጥብ ሁለት ቢሊዮን ዶላር
የውጭ ቀጥታ ኢንቨስትመንት መሳብ ችላለች

ሞገስ ጸጋዬ
	
አዲስ አበባ፡- የኢንቨስትመንት ከባቢ 

ሁኔታን ማሻሻል በመቻሉ በ2016 በጀት ዓመት 
ኢትዮጵያ ከአፍሪካ ሦስተኛ የኢንቨስትመንት 
መዳረሻ መሆን መቻሏን የኢትዮጵያ 
ኢንቨስትመንት ኮሚሽን አስታወቀ፡፡ 

ኢትዮጵያ 
ከአፍሪካ ሦስተኛ 

የኢንቨስትመንት መዳረሻ 
ሆናለች 

ኤፍሬም አንዳርጋቸው 

ማያ ሲቲ ፡- ኢትዮጵያ የባህር በር ለማግኘት 
የምታደርገው ጥረት ከቀጣናው ሀገሮች ጋር በጋራ ለማደግ 
የሚያስችል መሆኑን የሐረማያ ዩኒቨርሲቲ ፕሬዚዳንት 
ጀማል የሱፍ (ዶ/ር) ገለጹ፡፡

የሐረማያ ዩኒቨርሲቲ ፕሬዚዳንት  ጀማል የሱፍ 
(ዶ/ር) ለኢትዮጵያ ፕሬስ ኤጀንሲ እንደገለጹት፤ 
ኢትዮጵያ የባህር በር ለማግኘት የምታደርገው ጥረት 
በቀጣናው ሀገራት ብዙ ዕድሎችን ይፈጥራል፡፡በተለይ 
ሀገሮቹ በጋራ ችግር ፈቺ እና ተፅዕኖ ፈጣሪ ምርምሮችን 
በመስራት በጋራ ለማደግ ያስችላቸዋል።

በምሥራቅ የሀገሪቱ ክፍል የሚገኙ ዩኒቨርሲቲዎች 
በተለይ ሐረማያ ዩኒቨርሲቲ ያለውን የረዥም ጊዜ ልምድ 
በመጠቀም የአካባቢውን አርሶ አደርና የማህበረሰቡን 
ፍላጎት መሠረት በማድረግ ችግር ፈቺ የምርምር፣ 
የቴክኖሎጂ ሽግግርና ስርጸት ሥራዎችን እያከናወነ 
እንደሚገኘ ጀማል (ዶ/ር) ገልጸው፤ይሁንና ዩኒቨርሲቲው 
የሚሠራውን የምርምር እና የጥናት ሥራ በስፋት ለማዳረስ

ኢትዮጵያ የባህር በር ለማግኘት የምታደርገው ጥረት 
በጋራ ለማደግ የሚያስችል ነው

ዘላለም ግዛው 

አዲስ አበባ:- የፌዴራል መንግሥት የ2017 ረቂቅ 
በጀት 971 ነጥብ ሁለት ቢሊዮን ብር ሆኖ ለምክር ቤት 

ቀረበ። ከወጪ በጀት አንጻር የ21 ነጥብ አንድ በመቶ 
እድገት እንዳለው የገንዘብ ሚኒስትሩ አቶ አህመድ ሽዴ 
ገለጹ፡፡ 

የ2017 ረቂቅ በጀት 971 ነጥብ ሁለት ቢሊዮን 
ብር ሆኖ ለቋሚ ኮሚቴ ተመራ

- ችግሮችን በውይይት በመፍታት ወደተሻለ ኢኮኖሚ 
መመለስ እንደሚገባ ተጠቁሟል

ጀማል የሱፍ (ዶ/ር)



ዜና

ጌትነት ተስፋማርያም

ጅግጅጋ:- በኢትዮጵያ የሚገኙ ስደተኞችና 
ስደተኞችን የሚያስተናግዱ የማህበረሰብ ክፍሎች 
የተሳተፉበት የንግድ ሃሳብ ውድድር ሥራ ፈጣሪዎችን 
ለማበረታታትና ትስስር ለመፍጠር  እንደሚያግዝ ተገለጸ። 

ዓለም አቀፉ የሠራተኛ ድርጅት (ILO) ፕሮስፔክትስ 
በተሰኘ ፕሮግራም ከሃሲ (HASI) ኮንሰልቲንግ ጋር 
በመተባበር በሶማሌ ክልል ለሚገኙ ስደተኞችና 
ስደተኞችን ለሚያስተናግዱ የማህበረሰብ ክፍሎች 
ያዘጋጀው የንግድ ሃሳብ የሥራ ፈጠራ ውድድር ሰሞኑን 
ተጠናቋል።

በዓለም አቀፉ የሠራተኛ ድርጅት የፕሮስፔክትስ 
ፕሮግራም ኢትዮጵያ ዋና የቴክኒክ አማካሪ ስቴፈን ኦፒኦ 
እንደገለጹት፤ የንግድ ሃሳብ ውድድሩ በሶማሌ ክልል 
የሚገኙ ስደተኞችን በኢኮኖሚ በማብቃትና የማህበረሰቡ 
ሥራ ፈጣሪዎችን በማገዝ በትብብር ውጤት ማምጣት 
እንደሚቻል ያሳየ ነው። 

የንግድ ሃሳብ ፈጠራ ውድድሩ ዓላማ ያደረገው 
ግለሰቦች ሃሳባቸውን ወደ ስኬታማና ቀጣይነት ያለው 
ሥራ እንዲቀይሩ ለማበረታታት ነው ያሉት የቴክኒክ 
አማካሪው፤ ስደተኞች በሚኖሩባቸው ማህበረሰቦች 
መካከል የሥራ ፈጠራን በማጎልበት እንዲሁም የኢኮኖሚ 
አቅምን በማሳደግ ረገድ ትልቅ ሚና እንደሚጫወት 
አንስተዋል። 

ስደተኞች የተሳተፉበት የንግድ ሃሳብ ውድድር  ሥራ 
ፈጣሪዎችን ለማበረታታት ያግዛል

ታደሠ ብናልፈው

አዲስ አበባ፡- የቱሪዝም መስህብ ቦታዎችና 
መዳረሻዎች የሚመጥን ጥራት ያለው  የቱሪዝምና የሆቴል 
አገልግሎት ለመስጠት ብቁ የሰው ኃይል የማፍራት ሥራ 
እየተሠራ መሆኑን የሥራና ክህሎት ሚኒስትር ዴኤታ 
ተሻለ በሬቻ (ዶ/ር) ተናገሩ፡፡

11ኛው የቱሪዝምና እንግዳ ተቀባይነት ሳምንት ‹‹ 
ቱሪዝም ለሀገራዊ መግባባት ››  በሚል መሪ ቃል ከትናንት 
ሰኔ አራት ጀምሮ ሰኔ 6 ቀን 2016 ዓ.ም እየተከበረ ይገኛል።  
አምስት ክልሎች የባህል ምግባቸውን ለጎብኚዎች 
አቅርበዋል። ባህላዊ ምግባቸውን ለዕይታ ካቀረቡት 
ክልሎች ውስጥ  ሲዳማ፣ አፋር፣ ሐረር፣ ጋምቤላና 
ማዕከላዊ ኢትዮጵያ ክልል  ይገኙበታል፡፡

የሥራና ክህሎት ሚኒስትር ዴኤታ ተሻለ በሬቻ 
(ዶ/ር)በመርሀ ግብሩ ላይ እንደተናገሩት፤ መንግሥት 
የቱሪዝም መስህብ ቦታዎችና መዳረሻዎች በስፋት 
በመሥራት ዘርፉን ለማሳደግ  እየሠራ ነው፡፡ እየተሠሩ 
ያሉትን የቱሪዝም መዳረሻዎችን  የሚመጥን ጥራት 
ያለው  የቱሪዝምና የሆቴል አገልግሎት ለመስጠት  ብቁ 
ባለሙያዎችን የማፍራት ሥራ ነው፡፡

የተገነቡትና በመገንባት ላይ የሚገኙትን የቱሪዝም 
ቦታዎችንና መዳረሻዎችን  የሚመጥን  አገልግሎት 
ለመስጠት በሙያው የሰለጠነ ፣ እውቀትና ክህሎት ያለው 
የሰው ኃይል ማፍራት አስፈላጊ ነው ያሉት ሚኒስትር 
ዴኤታው፤  በእውቀትና በክህሎት የተገነባ የሰው ኃይል 
በማፍራት  የዘርፉን የአገልግሎት ጥራት ለማሳደግና 

ለማዘመን እየተሠራ መሆኑን ገልጸዋል፡፡
የኢትዮጵያን የቱሪዝም ኢንዱስትሪ  አገልግሎት 

አሰጣጥ በማዘመን ከዓለም አቀፍ አገልግሎት ጋር 
ተወዳዳሪ ለማድረግ በርካታ ሥራ መሥራት ያስፈልጋል 
ያሉት ሚኒስትር ዴኤታው፤  የዘርፉን አገልግሎት ጥራት 
ለማሳደግና ተወዳዳሪ  ለማድረግ  ባለሙያዎችን የማፍራት 
ሥራ እየተሠራ መሆኑን ተናግረዋል፡፡

የዘርፉን ልማት በማሻሻል ወደ ተሻለ ልህቀት 
ለማምጣት እየተሠራ ነው ያሉት ተሻለ (ዶ/ር)፤ የቱሪዝምና 
የሆቴል አገልግሎት አሰጣጥ ተወዳዳሪ  ለማድረግ 
በትኩረት እየተሠራ ነው፤ይህም ተጠናክሮ  ይቀጥላል 
ብለዋል፡፡

የቱሪዝም ማሰልጠኛ ኢንስቲትዩት ዋና ዳይሬክተር 
አቶ ጌታቸው ነጋሽ በበኩላቸው፤  የቱሪዝምና የሆቴል 
አገልግሎት  ጥራትን ለማሳደግ በእውቀትና በክህሎት 
የታነጹ በርካታ ዜጎችን የማፍራት  ሥራ እየተሠራ ነው።

ለዜጎች ሀገር በቀል እውቀትን  በማስተማርና 
በማሰልጠን  ማለትም የምግብ አዘገጃጀት፣ የእንግዳ 
አቀባበልና አያያዝ፣ መስተንግዶና የቤት አያያዝ በአጠቃላይ 
ዘርፉን ለማሳደግና ለማዘመን የሚያስችሉ ስልጠናዎችን 
የመስጠት ሥራ እየተሠራ ነው ሲሉ አብራርተዋል፡፡

ሀገር በቀል እውቀትና ክህሎትን በማሳደግ ዜጎችን 
ወደ ዘርፉ የማሰማራትና የሥራ እድል የመፍጠር ሥራ 
እየተሠራ ነው ሲሉ ተናግረዋል፡፡

ተቋሙ ዜጎችን በማሰልጠን ለዘርፉ የሚያስፈልገውን 
እውቀትና ክህሎት እየሰጠ ይገኛል፤ ተጠናክሮም 
እንደሚቀጥል ጠቁመዋል፡፡

መዓዛ ማሞ

አዲስ አበባ፡- በአዲስ አበባ ለስምንተኛ ክፍል 
ተማሪዎች የከተማ አቀፍ ፈተና እየተሰጠ መሆኑን 
የከተማዋ ትምህርት ቢሮ ገለጸ፡፡

በአዲስ አበባ ከትናንት ጀምሮ እየተሰጠ 
በሚገኘው የስምንተኛ ክፍል ተማሪዎች የከተማ 
አቀፍ ፈተና በ182 የፈተና ጣቢያዎች 86ሺ 672 
ተማሪዎች እየተፈተኑ መሆኑን ቢሮው በሰጠው 
መረጃ ጠቁሟል፡፡ ከትናንት ጀምሮ እየተሰጠ 
በሚገኘው የከተማ አቀፍ ፈተና 2ሺ 200 ፈታኞች፣ 
700 ሱፐርቫይዘሮች እና 182 የፈተና ጣቢያ 
ኃላፊዎች እየተሳተፉ መሆኑ ተገልጿል፡፡

የኢትዮጵያ ፕሬስ ድርጅት ዘጋቢዎች በአራዳ 
ክፍለ ከተማ በሚገኘው የዳግማዊ ምኒልክ አንደኛና 
መለስተኛ ሁለተኛ ደረጃ ትምህርት ቤት የፈተና 
ጣቢያ በመገኘት ባደረጉት ምልከታ፤ ፈተናው በጥሩ 
ሁኔታ እየተሰጠ መሆኑን ለመመልከት ችለዋል፡፡

በትምህርት ቤቱ ምልከታ ሲያደርጉ ያገኘናቸው 
የአራዳ ክፍለ ከተማ ትምህርት ጽህፈት ቤት ኃላፊ 
አቶ ደሳለኝ ደበሌ እንደተናገሩት፤ በክፍለ ከተማው 
በ10 የመፈተኛ ጣቢያዎች 4ሺ 408 ተማሪዎች 
ፈተናውን እየወሰዱ ነው፡፡

በትናንቱ መርሀ ግብር ተፈታኝ ተማሪዎቹ 
ጠዋት በአማርኛው ሥርዓተ ትምህርት አማርኛ 
እና እንግሊዘኛ ቋንቋዎች እንዲሁም በአፋን ኦሮሞ 
ሥርዓተ ትምህርት የአፋን ኦሮሞ እና የእንግሊዘኛ 
ቋንቋዎች ፈተናዎችን ወስደዋል፡፡

 በከሰዓቱ መርሀ ግብር ደግሞ የሂሳብ እና የዜጋ 
ትምህርት ፈተናዎች መውሰዳቸውን ገልጸዋል፡፡

በፈተና ጣቢያዎች ጥሩ የጸጥታ ጥበቃ 
እየተከናወነ መሆኑን የጠቆሙት አቶ ደሳለኝ፤ 
ተማሪዎችም በሥነ ልቦና ተዘጋጅተው ፈተናውን 
በጥሩ ሁኔታ እየወሰዱ መሆኑን ተናግረዋል፡፡

የዳግማዊ ምኒልክ አንደኛና መለስተኛ ሁለተኛ 
ደረጃ ትምህርት ቤት የፈተና ጣቢያ ኃላፊ ወይዘሮ 
መቅደስ ተስፋዬ ለኢትዮጵያ ፕሬስ ድርጅት 
እንደተናገሩት፤ ለሁለት ቀናት የሚሰጠው ከተማ 
አቀፍ 8ኛ ክፍል ፈተና በትናንቱ መርሀ ግብር 

ኢትዮጵያ ከተለያዩ ሀገራት የመጡ ከአንድ ሚሊዮን 
በላይ ስደተኞች መቀበሏን አንስተው፤  የኢትዮጵያ 
መንግሥት ስደተኞችን በማስተናገድ እያደረገ ላለው 
ያልተቋረጠ ድጋፍ እንዲሁም ውድድሩን በመደገፍ 
ተሳትፎ ላደረገው የኔዘርላንድ መንግሥት የላቀ ምስጋና 
አቀርባለሁ ብለዋል። 

ኢትዮጵያ ስደተኞችንና እነሱን ተቀብለው 
የሚያስተናግዱ ማህበረሰቦችን ውጤታማ ለማድረግ 

ለምታከናውናቸውን ስራዎች የዓለም አቀፉ የሠራተኛ 
ድርጅት የሚያደርገውን ድጋፍ አጠናክሮ ይቀጥላል ሲሉ 
ተናግረዋል።

በኢትዮጵያ የኔዘርላንድ ኤምባሲ የትብብር ክፍል 
ምክትል ኃላፊ ሚስተር ቲዬስት ሶንዳል በበኩላቸው፤  
ኢትዮጵያ በየጊዜው ቁጥራቸው እየጨመረ የመጣውን 
ስደተኞችን በማስተናገድ ላይ የምትገኝ ሀገር መሆኗን 
ገልጸው፤ የኢትዮጵያ መንግሥት ስደተኞች የሚቀበልበት 

ፖሊሲና ድጋፍ የሚያስመሰግን መሆኑን ተናግረዋል።
የተመረጡ የስደተኛ ካምፖችን ወደ ዘላቂ የከተማ 

ሰፈራ ለመቀየርና ስደተኞችን በሀገሪቷ ሥርዓቶች 
ለማካተት የሚያደርገው ጥረት የሚበረታታ መሆኑን 
አንስተዋል።

የኔዘርላንድ መንግሥት ስደተኞች በኢኮኖሚ 
እንዲጎለብቱ አስፈላጊውን እገዛ እንደሚያደርግ 
ጠቅሰው፤ በፕሮስፔክትስ ፕሮጀክት አማካኝነት በአዲስ 
አበባ ከተማ፣ በአፋር፣ በአማራና በሶማሌ ክልሎች 
በትምህርት፣ በአካታች ኢኮኖሚ፣ በማህበራዊ ጥበቃና 
ወሳኝ የመሠረተ ልማት ሥራዎች ላይ የሚደረገውን 
ድጋፍ እንደሚያጠናክር ጠቁመዋል።

በሥራ ፈጠራ ውድድሩ በተለያዩ ዘርፎች ከቀረቡ 
አንድ ሺህ 931 የንግድ ሃሳቦች  መካከል ለተመረጡ 100 
ተወዳዳሪዎች የክህሎት ስልጠናና የምክር አገልግሎት 
ተሰጥቷል። በአገልግሎት ፣ በግብርናና በተለያዩ ዘርፎች 
ተወዳድረው ለመጨረሻ ዙር ለቀረቡ 50 አሸናፊዎች 
የገንዘብ ድጋፍ ተደርጓል። በቀጣይም የቴክኒክ ድጋፍና 
የንግድ ፈቃድ ሂደታቸው ላይ ድጋፍ እንደሚደረግላቸው 
ታውቋል።   

በጅግጅጋና ቀብሪበያህ የስደተኞች ካምፕ የሚገኙና 
በአካባቢው የሚኖሩ ዜጎች በተሳተፉበት የሥራ ፈጠራ 
ውድድር  የአራት ነጥብ አምስት ሚሊዮን ብር የፋይናንስ 
ድጋፍ ተደርጓል። 

የተቀላጠፈ የቱሪዝምና የሆቴል አገልግሎት 
ለመስጠት የሰው ኃይል የማፍራት 

ሥራ እየተሠራ ነው

በመዲናዋ ለ86ሺህ 672 ስምንተኛ ክፍል 
ተማሪዎች የከተማ አቀፍ ፈተና 

እየተሰጠ ነው

በሰላማዊ ሁኔታ ተከናውኗል፡፡
ከፈተናው አንድ ቀን በፊት ለተፈታኝ 

ተማሪዎቹ ስለ ፈተናው ሂደት በቂ ገለጻ መሰጠቱን 
ተናግረው፤ተማሪዎቹ በቂ የሥነ ልቦና ዝግጅት 
በማድረጋቸው በሰዓቱ ተገኝተው ያለ ምንም ችግር 
በሰላም ፈተናቸውን እየወሰዱ ነው ብለዋል፡፡

 ኩረጃ እንዳይኖርም በቂ ቁጥጥር እየተደረገ 
መሆኑን ጠቁመው፤ ተማሪዎቹ ወደ መፈተኛ ክፍል 
ሲገቡ የእጅ ስልክ ይዘው እንዳይገቡ መደረጉን 
ጠቁመዋል፡፡

በዳግማዊ ምኒልክ አንደኛና መለስተኛ ሁለተኛ 
ደረጃ ትምህርት ቤት የፈተና ጣቢያ  ተፈታኝ ተማሪ 
ሚልኪያስ አብዱልከሪም ለኢትዮጵያ ፕሬስ ድርጅት 
እንደገለጸው፤ የፈተና አሰጣጥ ሂደቱ ጥሩ ነው፡፡ 

ወደ ፈተና ጣቢያ የእጅ ስልክ ይዞ መግባት 
መከልከሉን እንዲሁም በፈተና ክፍል ውስጥ በቂ 
ቁጥጥር መደረጉ እጅግ እንዳስደሰተው ተናግሮ፤ 
በፈተናው ጥሩ ውጤት  ለማምጣት እየሠራ መሆኑን 
ገልጿል፡፡

ሌላኛዋ ተፈታኝ ተማሪ እስራኤል አበራ 
በበኩሏ፤ በፈተናው ጥሩ ውጤት ለማምጣት በቂ  
ዝግጅት ማድረጓን ገልጻ፤ ፈተናው እንደጠበቅኩት 
ከኩረጃ የጸዳ እና ሰላማዊ ነው ብላለች፡፡

ከተማ አቀፍ ፈተናው ዛሬ እንደሚጠናቀቅም 
ታውቋል፡፡

የቱሪዝም ሳምንት ጉብኝት ተካሂዷል



አዲስ ዘመን   ረቡዕ ሰኔ 5 ቀን 2016 ዓ.ም

ዜና

ገጽ 3

አዲሱ ገረመው

አዲስ አበባ፡- የ2016 ዓ.ም የ12ኛ ክፍል 
መልቀቂያ ብሔራዊ ፈተና ከመጪው ሐምሌ 3 
ጀምሮ በወረቀትና በኦን ላይን እንደሚሰጥ ተገለጸ:: 
701ሺህ 489 የሚሆኑ ተማሪዎች ፈተናውን 
እንደሚወስዱ ተጠቁሟል:: 

የትምህርት ምዘናና ፈተናዎች አገልግሎት 
ምክትል ዋና ዳይሬክተር አቶ ተፈራ ፈይሳ ትናንት 
የ12ኛ ክፍል መልቀቂያ ብሔራዊ ፈተና ዝግጅትን 
አስመልክተው በሰጡት መግለጫ፤ ከትግራይ 
ክልል ውጪ ባሉት ክልሎችና ከተማ አስተዳደሮች 
የማህበራዊ ሳይንስ ተፈታኞች ከሐምሌ 3 እስከ 5 
ቀን 2016 ዓ.ም፤ የተፈጥሮ ሳይንስ ተፈታኞች ደግሞ 
ከሐምሌ 9 እስከ 11 ቀን 2016 ዓ.ም ባለው ጊዜ ውስጥ 
ፈተናውን እንደሚወስዱ አስታውቀዋል:: የዘንድሮው 
ፈተና በወረቀትና በኦንላይ  እንደሚሰጥም ገልጸዋል::

የትግራይ ክልልን ጨምሮ 701ሺህ 489 
የሚሆኑ ተማሪዎች የሚፈተኑ ሲሆን፤ ይህም 
በማህበራዊ ሳይንስ 369 ሺህ 60፣ በተፈጥሮ ሳይንስ 
332ሺህ 429 ተማሪዎች ለፈተናው እንደሚቀመጡ 
ጠቅሰዋል:: 

ከዚህ ውስጥም 99 በመቶ ያህሉ ተፈታኞች 
በመጀመሪያው ዙር የሚፈተኑ መሆኑን 
አመልክተው፤ ወደ አንድ በመቶ የሚጠጉ ተማሪዎች 
በተለይ በጸጥታ ችግር ትምህርት ቀድመው 
ባለመጀመራቸው ምክንያት በሁለተኛው ዙር 
እንዲፈተኑ የሚያስችሉ ዝግጅቶች መደረጋቸውንም 
ተናግረዋል:: ተማሪዎችን በሥነ ልቦናና በይዘት 
የማዘጋጀት ሥራዎች ተከናውነዋል ነው ያሉት::

የትግራይ ክልልን በሚመለከት ሁለት “ባች” 
መኖሩን የጠቀሱት አቶ ተፈራ፤ የመጀመሪያው 
ባች የሚባለው ከ9ኛ እስከ 12 ክፍል የሚፈተኑ 
ማህበራዊና ተፈጥሯዊ ሳይንስ ተማሪዎችን ያካተተ 
ሲሆን፤ ከሐምሌ 2 እስከ 5 ቀን 2016 ዓ.ም 
እንደሚፈተኑ ጠቅሰዋል:: ሁለተኛው ባች ደግሞ 
በቀድሞ አጠራር መሰናዶ በሚባለው ከ11ኛ እስከ 
12ኛ ከሐምሌ 9 እስከ 12 ቀን 2016 ዓ.ም ፈተናውን 
እንደሚወስዱ ገልጸዋል:: 

የተፈታኝ ምዝገባ፣ መረጃ ማጥራት፣ የፈተና 
ዝግጅት፣ የዩኒቨርሲቲ ተማሪዎችን መደልደልና 
ሌሎች ዝግጅቶች መደረጋቸውንም አቶ ተፈራ 
ገልጸዋል::   

እንደ አቶ ተፈራ ገለጻ፤ ፈተናው በወረቀትና በኦን 
ላይን የሚሰጥ ሲሆን፤ ፈተናው ሰላማዊና ፍጹም 
በተረጋጋ ሁኔታ እንዲሰጥ ከክልል አመራሮችና 
ከሚመለከታቸው አካላት ጋር ወጥ የሆነ አቋም ተይዞ 
ወደ ሥራ ተገብቷል:: ተማሪዎችን በሥነ ልቦናና 
በይዘት የማዘጋጀት ሥራዎች በሰፊው ተከናውኗል::

የዘንድሮው ፈተና እንደ ቀድሞው በወረቀት 
ብቻ ሳይሆን በኦንላይንም እንደሚሰጥ ገልጸው፤ 
ከኦንላይን የፈተና አሰጣጥ አኳያ በፌዴራልና 
በክልል ደረጃ በተቋቋመ ኮሚቴ አማካኝነት ዝግጅት 
መደረጉን ተናግረዋል::  

በትምህርት ሚኒስቴር የትምህርት 
ዲጂታላይዜሽንና አይሲቲ መሪ ሥራ አስፈጻሚ 
ዘላለም አሰፋ (ዶ/ር) በበኩላቸው፤ በኦን ላይን 
የሚሰጠው ፈተና በተለይ ስርቆትን ከማስቀረትና 
ከደኅንነት አኳያ አስተማማኝ መሆኑን ገልጸዋል:: 

 ለሁሉም ተማሪዎች አጠቃቀሙን በሚመለከት 
ሰፊ ስልጠና መሰጠቱን፣ ተማሪዎች ተግባራዊ የፈተና 
ልምምድ ማድረጋቸውን ጠቅሰዋል:: የኦን ላይን 
ፈተናው በቂ የኢንተርኔት መሠረተ ልማት ባለባቸው 
አካባቢዎች ብቻ እንደሚሰጥም ነው የተናገሩት:: 

ሔርሞን ፍቃዱ

በዓለማችን ከአንድ ቢሊዮን በላይ ሰዎች መስማት 
የተሳናቸው መኖራቸውን መረጃዎች ይጠቁማሉ።  
በሀገራችን ደግሞ ከአራት ሚሊዮን በላይ መስማት 
የተሳናቸው ዜጎች  እንዳሉ  የዓለም ጤና ድርጅት ያወጣው 
ጥናታዊ መረጃ ያመላክታል፡፡

በኢትዮጵያ መስማት የተሳናቸው ማህበር 
ከተመሰረተ 50  ዓመታትን አስቆጥሯል፡፡በእነዚህ 
ዓመታት  ውስጥ በርካታ ሥራዎች ለመከወን 
ቢሞከርም በተለይ ከአገልግሎት ጋር ተያይዞ ልዩ ፍላጎት 
ለሚያስፈልጋቸው ዜጎች እገዛ የሚያደርግ አገልግሎት 
ሰጪ ተቋም ከትምህርት ቤቶች ውጪ እምብዛም 
አልነበረም፡፡ በትምህርቱ ዘርፍም  ቢሆን መስማት 
ለተሳናቸው ወጣቶች የሚያስተናግዱበት አገልግሎቶች 
ላይ ብዙ ክፍተት እንዳለ ይነሳል፡፡

መስማት የተሳናቸው ዜጎች በተለያዩ የፌዴራልና 
የክልል ተቋማት አገልግሎት ለማግኘት ፈልገው ሲቸገሩ 
ይስተዋላል።  በዚህ ረገድ ብሔራዊ ቤተ መዛግብትና 
ቤተመጻሕፍት አገልግሎት  ይበል የሚያሰኝ ጅማሮ 
አከናውኗል።

ተቋሙ  መሠረታዊ  የምልክት ቋንቋ ትምህርትን 
ለሠራተኞቹ  በመስጠት ለሌሎች ተቋማት አርዓያ 
የሚሆን ተግባርን ማከናወን ችሏል። የተቋሙ ሴቶችና 
ማህበራዊ  ጉዳይ ዘርፍ ዳይሬክተር ወይዘሮ ሀገሬ መኮንን፤ 
አገልግሎት ሰጪ ተቋማት መስማት የተሳናቸውን ዜጎች 
በተገቢው መንገድ ለማገልገል  በተገቢው የምልክት ቋንቋ  
የሚያስረዳ ሠራተኛ እንደሚያስፈልጋቸው ያስረዳሉ፡፡

 ልዩ ፍላጎት የሚያስፈልጋቸው ዜጎች  በተለይ 
በሕክምናው ዘርፍ ሴቶች በእርግዝና ወቅት ስሜታቸውን 
የሚጋራ ሐኪም እንደሚያስፈልጋቸው ሁሉ  በሁሉም 
ተቋማት የሚያግዛቸው ሰው እንደሚያስፈልጋቸው  
ይናገራሉ። እንዲሁም ጉዳይ ለማስፈፀምና በቤተ 
መጻሕፍት አገልግሎት ላይ የሚመጥናቸው ግብረ መልስ  
የሚሰጥን  አገልጋይ  የማግኘት መብት ሊከበርላቸው 
እንደሚገባ ነው የሚገልጹት፡፡

ተቋማቸው  የምልክት ቋንቋን አስፈላጊነት በመረዳቱ 
ከሌሎች ተቋማት ጋር በመሆን አብሮ በመሥራት  የበለጠ 
ውጤታማ ለመሆን የብሔራዊ ቴያትር ሠራተኞች 
በትምህርቱ ያካተተ መሆኑን ነው ያነሱት።   ወደ ፊት 
የተመረጡ ቴያትሮች በምልክት ቋንቋ እንዲተረጎሙ 
የሚረዱ ሁኔታዎችን ለማመቻቸት መታቀዱን 

የ12ኛ ክፍል መልቀቂያ 
ብሔራዊ ፈተና በወረቀትና 

በኦን ላይን ይሰጣል

-    701ሺህ 489 ተማሪዎች 
ፈተናውን ይወስዳሉ

መስማት ለተሳናቸው ዜጎች ተስፋ የሰጠ ጅማሮ

ያመላክታሉ።
የኢትዮጵያ አካል ጉዳተኞች ማህበር ዋና ዳይሬክተር 

ጌታሁን ስምኦን (ዶ/ር) በበኩላቸው ፤ ማህበራቸው 
ስልጠናውን በመስጠትና መስማት ለተሳናቸው  መፍትሔ 
በማመቻቸት  እንደሚሠራ ነው የተናገሩት። 

መንግሥት የአካል ጉዳተኞችን ለማካተት መጀመሪያ 
ከፍተኛ የአመለካከት ለውጥ ሊያመጣ እንደሚገባና  
በየተቋማቱ አድልዎ የሌለበት ተደራሽነት እንዲኖር 
መሥራት እንደሚገባ ይናገራሉ፡፡

አካል ጉዳተኞች ከሌላው  ኅብረተሰብ ሳይለዩ 
ተካተው ተሳታፊ እንዲሆኑ የሚያስችል ሕግ እና ፖሊሲ 
በማስረፅ፤ውጤታማ ተሳትፎ እንዲያደርጉና የወጡትም  
ሕጎች ተግባራዊነታቸው እንዲረጋገጥ መንግሥት፣ 
ተቋማት እና ማህበረሰቡ ከፍተኛ ጥረት ሊያደርግ ይገባል 
ሲሉ ያስረዳሉ፡፡

የቤተ ማዛግብት እና ቤተ መጻሕፍት አገልግሎቱ 
ሠራተኞች ያገኙት ትምህርት በተቋሙ አካታች የሆነ 
አገልግሎት ለመስጠት የሚያስችል እና ባለሙያዎች 

መስማት ከተሳናቸው ተጠቃሚዎች ጋር  በቀላሉ መረጃ 
እንዲለዋወጡ ያስችላል ይላሉ፡፡

ይህ ለሌሎች ተቋማት አርዓያ የሚሆን አካታችነትን  
የሚያሰፍን ተግባር በተቋሙም ሆነ በግለሰብ ደረጃ 
እንዲሳካ ላደረጉ አካላት ምስጋናቸውን በማቅረብ፤የአካል  
ጉዳተኞችን ተጠቃሚነት የሚያረጋግጡ አካታች እና 
አሳታፊ አሠራሮች፣ የሕግ ማዕቀፎች፣ፖሊሲዎች፣ 
መመሪያዎች ፣ የልማት ፕሮግራሞች እንዲቀረፁ እና 
እንዲተገበሩ በጋራ መሥራት ያስፈልጋል ሲሉ ይናገራሉ፡፡

አካል ጉዳተኞች የማህበረሰቡ አካል እንደመሆናቸው 
በቤተ መዛግብቱ የተጀመረውን መልካም ጅማሮ 
በመከተል በተለያዩ የአገልግሎት ዘርፎች የፍትህ 
ተቋማት፣ በሕክምናው እንዲሁም እንደ ማህበረሰብ 
እያንዳንዱ ሰው መሠረታዊ የመግባቢያ ምልክቶች 
በተገኘው አጋጣሚ መማር እንዳለበት ይጠቁማሉ።  ልዩ 
ፍላጎት ከሚያስፈልጋቸው ዜጎች  ሀገር ልታገኘው የሚገባ 
ገቢ ለማሳደግ  እና ለተግባቦት አብሮ መሥራት ያስፈልጋል 
ሲሉ ነው ያስረዱት።  

መስከረም ሰይፉ 

አዲስ አበባ፡- በመዲናዋ እድሜያቸው ለትምህርት 
ከደረሱ ሕፃናት መካከል 35 በመቶ በወቅቱ ትምህርት 
ቤት እንደማይገቡ የአዲስ አበባ  ሴቶች ፣ ሕፃናት፣ 
ማህበራዊ ጉዳይ ቢሮ አስታወቀ፡፡ 

ቢሮው “የሕፃናት ትምህርት ፣ተሳትፎና ጥራት 
ለማሳደግ ጊዜው አሁን ነው” በሚል መሪ ሃሳብ ሰኔ ዘጠኝ 
ቀን 2016 ዓ.ም በኢትዮጵያ ለ33ኛ ጊዜ የሚከበረውን 
የአፍሪካ የሕፃናት ቀን አስመልክቶ ከማስታወቂያና 
ከሚዲያ ባለሙያዎች ጋር ውይይት አካሂዷል። 

በቢሮው የሕፃናት መብት ደህንነት ማስጠበቅ 
ቡድን መሪ አናኒያ ያቆብ እንደገለጹት፤ ቢሮው በቅርቡ 
ባደረገው ጥናት  ሰባት ዓመት ሆኗቸው እድሜያቸው 
ለትምህርት ከደረሱ ሕፃናት መካከል ወደ ትምህርት 
ቤት የሚገቡ ሕፃናት ቁጥር ከ 65 በመቶ እንደማያልፍ 
ተረጋግጧል።

ለችግሩ በዋነኛነት የወላጆች የግንዛቤ እጥረት 
እንዲሁም የገንዘብ አቅም ማነስ ምክንያት መሆኑን 
ጠቁመው፤ በመዲናዋ በሕፃናት መብት አጠባበቅ  
ጉዳዮች በርካታ ክፍተቶች መኖራቸውን አስረድተዋል።

አቶ አናኒያ እንደተናገሩት፤ በተጨማሪም 
በከተማዋ  ትምህርት ቤት የገቡ ሕፃናትም ምን ያህል 
ጥራት ያለው ትምህርት ያገኛሉ የሚለው አጠያያቂ 
ጉዳይ ነው።

ችግሩን ለመቀነስ የወላጆች ተሳትፎ ማሳደግ፣ 

በመዲናዋ 35 በመቶ ሕፃናት በወቅቱ ትምህርት አያገኙም

የመምህራን ጥራት ማጎልበት፣ የግብዓት አቅርቦት፣ 
እንዲሁም ምቹ አካባቢን መፍጠር ላይ በትኩረት 
ሊሠራ እንደሚገባ ገልጸዋል። 

ቢሮው ከውጭ ሀገራት ከሚያገኘው 
ድጋፍ በተጨማሪ ከተለያዩ ተቋማት ሠራተኞች 
የደመወዛቸውን አንድ በመቶ እንዲለግሱ እያስተባበረ 
ድጋፍ እያደረገ መሆኑን ጠቅሰዋል፡፡ 

በወቅቱ የቢሮ ኃላፊዋ ወይንሸት ዘሪሁን 
እንደተናገሩት፤ ሕፃናት ጥራት ያለው ትምህርት 

እንዲያገኙ ቅድመ መደበኛ ትምህርት ቤቶች 
የማስፋፋት፣ በትምህርት ቤቶች የምገባ ፕሮግራም 
እንዲኖር ፣ ወላጅ አልባ ሕፃናትን በጉዲፈቻ የማስተሳሰር 
እንዲሁም እስከ ሶስት ዓመት ላሉ ሕፃናት እንዲሁም 
ለነፍሰጡርና ለአራስ እናቶች አልሚ ምግቦችን የማቅረብ 
ሥራ  እያከናወነ ይገኛል።  

በዘንድሮው በጀት ዓመት ለ 10 ሺህ 800 እናቶችና 
ሕፃናት በ258 ሚሊዮን ብር በሚገመት ወጪ የተለያዩ 
ድጋፎች መደረጋቸውን ኃላፊዋ ገልጸዋል፡፡ 



ዜና

ከ1ኛው ገጽ የዞረ

ከ1ኛው ገጽ የዞረ

ከ1ኛው ገጽ የዞረ

ከ1ኛው ገጽ የዞረ

የትኩረት አቅጣጫዎች ላይ ሪፖርት አቅርበዋል።
ባለፉት አሥር ወራት በዋና ዋና የማክሮ 

ኢኮኖሚ ዘርፎች የተመዘገበው ስኬት የ7 ነጥብ 9 
በመቶ እድገት እንደሚመዘገብ አመላካች መሆኑን 
ጠቁመዋል። 

በዚህም ባለፉት አሥር ወራት የ3 ነጥብ 2 
ቢሊዮን ዶላር የውጭ ቀጥታ ኢንቨስትመንት 
መሳብ መቻሉን ተናግረዋል። ይህም ካለፈው ዓመት 
ተመሳሳይ ወቅት ጋር ሲነጻጸር የ14 ነጥብ 3 በመቶ 
ብልጫ እንዳለው አንስተዋል። 

በተጨማሪም መንግሥት 425 ቢሊዮን ብር 
ገቢ መሰብሰቡን ገልጸው፤ ከዚህም ውስጥ 271 
ቢሊዮን ብሩ ከሀገር ውስጥ ገቢ የተሰበሰበ ነው 
ብለዋል።

ከሸቀጦች የወጪ ንግድ 2 ነጥብ 9 ቢሊዮን 
ዶላር መገኘቱንም አስረድተው፤ በተጨማሪም 
ከሬሚታንስ 4 ነጥብ 2 ቢሊዮን ዶላር መገኘቱን 
ተናግረዋል።

ሚኒስትሯ እንዳስታወቁት፤ የመንግሥት 
የበጀት ጉድለትም ካለፈው ዓመት ተመሳሳይ ወቅት 
ጋር ሲነጻጸር በ14 በመቶ ቀንሷል። 

በተጠቀሰው ወራት ለ2 ነጥብ 5 ሚሊዮን 
ዜጎች በሀገር ውስጥ እንዲሁም ከ300 ሺህ በላይ 
ለሚሆኑት ደግሞ በውጭ ሀገራት የሥራ ዕድል 
መፈጠሩን ገልጸዋል። 

በአጠቃላይ በዋና ዋና የማክሮ ኢኮኖሚ 
አመላካቾች የተመዘገበው ስኬት ኢትዮጵያ የ7 
ነጥብ 9 በመቶ እድገት እንደምታስመዘግብ 
አመላካች መሆኑን አብራርተዋል።

የውስጥ ችግሮችን በውይይትና በድርድር በመፍታት 
ዘላቂ ሰላምን ማስፈንና ወደ ተሻለ ኢኮኖሚ መመለስ 
እንደሚገባ የምክር ቤት አባላት ተናግረዋል፡፡    

ስድስተኛው የሕዝብ ተወካዮች ምክር ቤት 31ኛ 
መደበኛ ስብሰባ ትናንት ሲያካሂድ  የገንዘብ ሚኒስትሩ 
አቶ አህመድ ሽዴ ያቀረቡትን የ2017 ረቂቅ በጀት 
መግለጫ ላይ ውይይት ተደርጓል።

ሚኒስትሩ ለምክር ቤት ባቀረቡት የበጀት መግለጫ 
እንዳመለከቱት፤ ከአጠቃላይ ወጪ በጀት ውስጥ 451 
ነጥብ ሦስት ቢሊዮን ብር ለመደበኛ፣ 283 ነጥብ ሁለት 
ቢሊዮን ብር ለካፒታል በጀት እንዲሁም 236 ነጥብ 
ሰባት ቢሊዮን ብር ለክልሎች የበጀት ድጋፍ የተመደበ 
ነው፡፡

ለክልሎች ከተበጀተው ድጋፍ ውስጥ 14 ቢሊዮን 
ብር ለዘላቂ የልማት ግቦች ማስፈጸሚያ የሚውል 
መሆኑን አቶ አህመድ በሪፖርታቸው አመልክተዋል፡፡ 

ለቀጣይ በጀት ዓመት ከተመደበው ጠቅላላ 
የካፒታል በጀት ውስጥ ደግሞ 187 ነጥብ አንድ 
ቢሊዮን ብር ቅድሚያ ትኩረት ለተሰጣቸው ለመንገድ፣ 
ለግብርናና ለመስኖ፣ ለመጠጥ ውሃ ሳኒቴሽን፣ ለጤና፣ 
ለገጠርና ለከተማ ልማታዊ ሴፍቲኔት መርሀ-ግብሮች 
ማስፈጸሚያ የተመደበ ነው ብለዋል፡፡

ኢኮኖሚው ባለፉት ዓመታት ካጋጠሙት ጫናዎች 
በማገገም የተሻለ ሥራ መከናወኑን ጠቁመው፤ የመስኖ 
ልማትን ለማስፋፋት እየተደረጉ ካሉ ተግባራት 
በተጨማሪ በበጀት ዓመቱ ለግብርና አመቺ የዝናብ ሽፋን 
በአብዛኛው የሀገሪቱ ክፍሎች መኖሩ ለኢኮኖሚ እድገት 
ጉልህ ድርሻ እንዳለው አስረድተዋል፡፡

በ2017 ዓ.ም ኢኮኖሚው የስምንት ነጥብ አራት 
በመቶ እድገት እንደሚያስመዘግብ መተንበዩን 

ያመላከቱት ሚኒስትሩ፤ ጥብቅ የገንዘብና የፊሲካል 
ፖሊሲ ተግባራዊ እንደሚደረጉና አማካኝ የዋጋ ንረት 
አሁን ካለበት 27 ነጥብ አራት በመቶ ወደ12 በመቶ ዝቅ 
እንደሚልም ታሳቢ ተደርጓል ብለዋል፡፡ 

 የመንግሥት የዕዳ ክፍያ ማዘግየት የማይቻል 
በመሆኑ አስፈላጊው ወጪ በበጀቱ እንዲካተት 
መደረጉንም ነው የጠቆሙት፤ የሲቪል ሰርቪሱን 
የማስፈጸም አቅም መገንባት እና ጠንካራ ተቋማትን 
የመገንባት ተግባር በተጠናከረ ሁኔታ እንደሚካሄድም 
አመልክተዋል፡፡

የተሻለ ሰላምና ሀገራዊ አንድነት ለማምጣት 
የሚደረጉ ጥረቶች ውጤታማ እንደሚሆኑ ታሳቢ 
መደረጉና ሀገራዊ ምክክሩ በተሳካ ሁኔታ በመካሄድ 
ከፍተኛ አስተዋጽኦ እንደሚያበረክት ከፍተኛ ግምት 
እንደተሰጠውም ነው የተናገሩት። በተጨማሪ 
የመንግሥት ገቢ አሰባሰብን ማሳደግ ወሳኝ መሆኑንም 
አንስተዋል፡፡ 

በኢኮኖሚ ማሻሻያ ያልተቀረፉ ችግሮች 
መኖራቸውን የገለጹት ሚኒስትሩ፤ የዋጋ ንረት አንዱ 
መሆኑንና የዋጋ እድገቱ መጠነኛ ቅናሽ እያሳየ ቢሆንም 
መንግሥት እየወሰደ ባለው የገንዘብና የፊሲካል ፖሊሲ 
ርምጃዎች ወደሚፈለገው ደረጃ ማውረድ አለመቻሉን 
ጠቁመዋል፡፡ 

ምርትና ምርታማነትን ማሳደግ ለችግሩ ዘላቂ 
መፍትሔ መሆኑን አጽንኦት ሰጥተዋል፡፡ የውጭ ክፍያ 
ሚዛን ጫናና የውጭ ምንዛሪ እጥረትም መቀረፍ 
የሚገባው የማክሮ ኢኮኖሚ ተግዳሮት መሆኑንም 
አስረድተዋል፡፡ የወጪ ንግድ መዳረሻ ገበያዎችን 
በማስፋት ወደተለያዩ  ሀገራት የሚላኩ የእቃዎች 
ዓይነትና መጠን እንዲሁም ጥራት በማሳደግ በዘርፉ 

የሚታዩ ችግሮችን ለመፍታት  የሚያስችል ሥራ 
መሥራት እንደሚገባ አመላክተዋል።

የተቀላጠፈ አሠራርን በማስፈን፣ የመንግሥት 
ተቋማትን አቅም በማጠናከርና የአሠራር ግልጽነትን 
በማስፈን ሙስናና ብልሹ አሠራሮችን ለማስፈን 
የሚያስችል ሥራ ትኩረት እንደሚሰጠው የጠቆሙት 
ሚኒስትሩ፤ ለትግበራውም አዳዲስ ማሻሻያዎች ተግባራዊ 
እንደሚደረጉ ተናግረዋል፡፡ 

ማሻሻያዎቹ የመንግሥት አስተዳደርና ተቋማዊ 
ሪፎርም፣ የመንግሥት አገልግሎት አሰጣጥ ሪፎርም፣ 
ውጤታማ አመራርና የአቅም ግንባታ ሪፎርም፣ 
እና የሲቪል ሰርቪስ ዲጂታላይዜሽን ሪፎርምን 
እንደሚያካትትም ነው የጠቆሙት፡፡   

የምክር ቤት አባላት በበኩላቸው፤ የውስጥ ችግሮችን 
በውይይትና በድርድር በመፍታት ዘላቂ ሰላምን 
በማስፈን ወደተሻለ ኢኮኖሚ መመለስ እንደሚገባ 
አንስተዋል፡፡ በጦርነት ከፍተኛ የኢኮኖሚ ጉዳት 
ደርሷል፤ እየተንገዳገደ ያለ ኢኮኖሚ ላይ ነን ችግሮቹን 
በመመካከር መፍታት ይገባል ብለዋል፡፡ 

ተቋማት የገንዘብ አጠቃቀማቸውን መፈተሽ 
እንዳለባቸው፤ የዋጋ ንረቱን ለማውረድ ትኩረት 
መሰጠት እንዳለበትም አመላክተዋል፡፡ 

ሀብትን በአግባቡ መጠቀም እንዲቻል ጠንካራ 
ቁጥጥር መደረግ አለበት ያሉት አባላቱ፤ ሀብት 
እንዳይባክን፣ በጀቱን ከሙስናና ከሌብነት ለመከላከል 
ከቀደመው የተለየ ጠንካራ የቁጥጥር አሠራር መዘርጋት 
እንዳለበት አሳስበዋል። 

ምክር ቤቱ በረቂቅ በጀቱ ተወያይቶ የበጀት አዋጁን 
ለዝርዝር ዕይታ ለፕላን፣ በጀትና ፋይናንስ ጉዳዮች ቋሚ 
ኮሚቴ መርቷል፡፡

የኢትዮጵያ ኢንቨስትመንት ኮሚሽነር ሐና 
አርዓያሥላሴ እንደገለጹት፤የኢትዮጵያ መንግሥት 
የኢንቨስትመንት ከባቢ ሁኔታን ለማሻሻል ብዙ 
የአሠራር ማሻሻያዎችና ለውጦች አድርጓል፡፡ 
የኢንቨስትመንት ከባቢ ሁኔታን ማሻሻል በመቻሉ 
እየተገባደደ ባለው የ2016 በጀት ዓመት ኢትዮጵያ 
ከአፍሪካ ሦስተኛ የኢንቨስትመንት መዳረሻ ለመሆን 
በቅታለች፡፡ 

ኢትዮጵያ ባለፉት አምስት ዓመታት በምሥራቅ 
አፍሪካ ቁጥር አንድ የኢንቨስትመንት መዳረሻ 
መሆን መቻሏን አውስተው፤ በቀጣይ ተጨማሪ 
ኢንቨስትመንቶችን ወደ ኢትዮጵያ ለማምጣት ጠንካራ 
ሥራ እየተሠራ ስለመሆኑም ገልጸዋል፡፡

እንደ ኮሚሽነር ሐና ገለጻ፤ የኢትዮጵያ መንግሥት  
የኢንቨስትመንት ከባቢ ሁኔታን ለማሻሻል ብዙ የአሠራር 
ማሻሻያዎችና ለውጦች ሲያደርግ ቆይቷል፡፡ በዋናነት 
መሠረተ ልማት ላይ የተደረጉ ኢንቨስትመንቶች 
ተጠቃሽ ናቸው፡፡ 

ላለፉት አስርት ዓመታት ወደ ኢትዮጵያ ለሚመጡ 
አልሚዎች አስፈላጊ መሠረተ ልማቶችና የኤሌክትሪክ 
ኃይል አቅርቦትን የማሟላት ሥራ መሥራቱን ገልጸው፤ 

የግብዓት ችግር በተደጋጋሚ እየገጠመው እንደሆነ 
ተናግረዋል።

 ኢትዮጵያ በምሥራቁ የሀገሪቱ ክፍል የባህር በር 
ለማግኘት የምታደርገው ጥረት ዩኒቨርሲቲው ለመማር 
ማስተማርና  ለምርምር ሥራዎቹን ለማካሄድና ግብዓቶችን 
በቀላሉ ለማግኘትና የትራንስፖርት ወጪ ለመቀነስም  
እንደሚያስችል አስረድተዋል። 

ኢትዮጵያ በምሥራቁ የሀገሪቱ ክፍል የባህር በር 

ለማግኘት የምታደርገው ጥረት እና እንቅስቃሴ የቀጣናው 
ሀገሮች ችግሮችን በጥናት እና ምርምር ለመፍታት 
እንዲሁም ተጽዕኖ ለመፍጠር የሚያስችሉ ሥራዎችን 
ለመሥራት እንደሚያግዝ ፕሬዚዳንቱ አብራርተዋል።

ዩኒቨርሲቲዎቹ በሚሰሯቸው የጥናት እና ምርምር 
ሥራዎች ላይ ተጽዕኖ ሲያሳድር እንደነበረ ጠቅሰው፤ 
ኢትዮጵያ እያደረገች ያለው የባህር በር የማግኘት 

እንቅስቃሴ ስመ-ጥር ተመራማሪዎችን በተናጥልና 
በጋራ እንዲሰሩ ለመጋበዝ እንዲሁም ጥራት ያለው 
የምርምር ሥራ ለመሥራት ከፍተኛ እገዛ ይኖረዋል ሲሉ 
አስገንዝበዋል።

በተጨማሪም የባህር በሩ መገኘት ለጥናት እና 
ምርምር ወደ ሀገር ውስጥ ገብተው የነበሩ ግብዓቶች 
ወደ ውጭ ሀገር ልኮ ለማስጠገን፣ ለማሳደስ፣ መለወጥ 
የሚገባቸውን ክፍሎች ለመቀየር እና ለመሳሰሉት 

ተግባራት ከፍተኛ ፋይዳ እንደሚኖረው ጠቁመዋል።
    የሐረማያ ዩኒቨርሲቲ ተመራማሪዎች እየጋበዘ 

ጥናት እና ምርምር ሲሠራ ቢቆይም ተመራማሪዎቹ 
ወደ ሀገር ቤት የሚያስገቧቸው የግብርና፣ የጤና ወይም 
የማህበረሰብ አገልግሎት የሚውሉ ቁሳቁሶች በጊዜው 
ያለመድረስ እና መጓተት እንደሚያጋጥም ተናግረዋል። 
ባህር በሩም ይህን ችግር በዘላቂነት ለመፍታት ያግዛል 
ነው ያሉት፡፡

ኢትዮጵያ ከአፍሪካ ሦስተኛ የኢንቨስትመንት ...
የተሠሩ ሥራዎችም ኢትዮጵያን ምቹ የኢንቨስትመንት 
መዳረሻ አድርገዋታል ብለዋል፡፡ 

 የኢትዮጵያ መንግሥት የትኩረት አቅጣጫዎች 
የሆኑት የማምረቻ ኢንዱስትሪዎች፣ ግብርናና 
የፋርማቲካል ፋብሪካዎች ላይ የተለያዩ ማበረታቻዎች 
እየተሰጡ ስለመሆኑ አመልክተዋል፡፡

በዘንድሮው  በጀት ዓመት ከአውሮፓ፣ ከእስያና 
ከሩቅ ምሥራቅ ሀገሮች ጋር የንግድ ጉባኤዎችን መካሄዱን 
አውስተው፤እነዚህ ጉባኤዎች ወደ ተግባር እንዲቀየሩና 
ኢንቨስትመንት እንዲስፋፋ ኮሚሽኑ በትኩረት እየሠራ 
እንደሚገኝም ተናግረዋል፡፡

እንደ ኮሚሽነር ሐና ገለጻ፤ ባለፈው ዓመት 
በተደረገው ‹‹ኢንቨስት ኢትዮጵያ›› ጉባኤ ላይ 
ከተሳተፉት የውጭ ባለሀብቶች መካከል ኢትዮጵያ 
ያላትን ምቹ የኢንቨስትመንት ሁኔታን በመገንዘብ ከአስር 
በላይ የሚሆኑት የመግባቢያ ስምምነት ተፈርመዋል፡፡ 
ሦስቱ ደግሞ ወደ ሥራ ገብተዋል፡፡ 

በኢትዮጵያ የማምረቻ ዘርፍ ላይ የተሰማሩ 
ባለሀብቶች የካፒታልና ጥሬ እቃዎችን ከቀረጥ ነጻ 
እንዲያስገቡ በማድረግ ለውጭ ቀጥታ ኢንቨስትመንት 
ተመራጭ ለመሆን ብዙ ማሻሻያዎች መደረጋቸውን 

አመልክተው፤ ይህም ኢንቨስትመንትን በመሳብ ረገድ 
ትላልቅ ውጤቶችን አስገኝቷል ብለዋል፡፡ 

የሳዑዲ ዓረቢያ ባለሀብቶች በኢትዮጵያ በተለያዩ 
ዘርፎች ለመሰማራት ትልቅ ፍላጎት አላቸው ያሉት 
ኮሚሽነሯ፤በኢትዮጵያ በተለያዩ የኢንቨስትመንት 
ዘርፎች የተሰማሩ ከሁለት መቶ በላይ የሳዑዲ ዓረቢያ 
አልሚዎች መኖራቸውን አስገዝበዋል፡፡

አሁንም ቢሆን ሳዑዲ ለምግብ ፍጆታ ከፍተኛ 
የሆነ የግብርና ምርት ከውጭ ስለምታስገባ ባለሀብቶቹ 
በግብርናና በግብርና ውጤቶች ላይ የመሰማራት 
ፍላጎት እንዳላቸው ጠቁመው፤የሳዑዲ ባለሀብቶች  
የኢትዮጵያ መንግሥት ትኩረት በሚሰጥባቸው ዘርፎች 
ማለትም በግብርና፣በጨርቃጨርቅና በሌሎች መስኮች  
ለመሳተፍ  ፍላጎት ማሳየታቸውን ኮሚሽነሯ ገልጸዋል፡፡

ኢትዮጵያም ለግብርና ቅድሚያ በመስጠት 
ምርትና ምርታማነትን ለማሳደግ  በትኩረት እየሠራች 
መሆኑን  አመልክተው፤ ባለፉት ዓመታት የግብርና 
ዘርፉ ለተከታታይ ጊዜ አድጓል፤ ምርትና ምርታማነት 
ማደግን ተከትሎ ያለውን ትርፍ ምርት እሴት 
በመጨመር ወደ ውጭ መላክ ላይ በትኩረት እየተሠራ 
ነው ብለዋል፡፡ 

ኢትዮጵያ...

ኮሚሽነር ሐና አርዓያሥላሴ

የ2017 ረቂቅ በጀት 971 ነጥብ ሁለት...

ኢትዮጵያ የባህር በር ለማግኘት...

ነፃ ሃሳብ
ይህ አምድ በተለያዩ ፖለቲካዊ ኢኮኖሚያዊና 

ማህበራዊ ጉዳዮች ዙሪያ ዜጎች ነፃ ሀሳባቸውን 
የሚሰጡበት ነው።በዓምዱ ላይ የሚወጡ ጽሁፎች 

የዝግጅት ክፍሉን አቋም አያመለክቱም።

የትኛውም ትውልድ የራሱንም ሆነ የመጪውን ትውልድ  ዕጣ ፈንታ ሊቀይር የሚችለው  ትናንት ከፈጠራቸው  
ባርነቶች መውጣት የሚያስችል  ሁለንተናዊ  መነቃቃት  መፍጠር  ሲችል  ነው። በተለይም ትናንቶች ላይ ለዘመናት 
ቆሞቀር ለሆነ ትውልድ የትኞቹም  ከትናንት የመውጣት  አማራጮች መሰረት የሚያደርጉት ይህንኑ እውነታ ነው።

የእያንዳንዱ ትውልድ ማንነት ከትናንት የሚቀዳ ነው። ትናንቶች ከቀንነታቸው ባለፈ    ከሚያስተናግዷቸው  
ማኅበራዊ፣ ፖለቲካዊ እና ኢኮኖሚያዊ እሴቶች አኳያ የትውልዶችን  ማንነት በመቅረጽ  ሂደት ውስጥ  ትልቅ አቅም 
እንደሆኑ ይታመናል፤ በትውልድ ግንባታ ውስጥም ትልቅ  ስፍራ ይሰጣቸዋል።

የሰው ልጅ እንደ አንድ አሳቢ  ማኅበራዊ ፍጡር እና የብዙ ፍላጎቶች ባለቤት  ነው፤ እነዚህን ፍላጎቶቹን  አሟልቶ፤ 
ለራሱ የተሻለ ሕይወት  ለመፍጠር ከሕላዌው ጀምሮ  ብዙ ውጣ ውረዶችን  አልፎ   ዛሬ ላይ  ደርሷል ። ነገን  ከዛሬ 
የተለየ  ለማድረግም  ብዙ እያሰበ፤ የሃሳቡን ፍሬ  ተጨባጭ ለማድረግም   እየተጋ ይገኛል።

በዚህ የዘመናት  የሕይወት ጉዞው ውስጥ አእምሯዊ ፣ መንፈሳዊ እና ባህላዊ  እውቀቶቹ አሁን ለደረሰበት ሁለንተናዊ 
ዕድገት  በአሉታዊም ሆነ በአዎንታዊ መንገድ የነበራቸው አስተዋጽኦ ከፍ  ያለ ነው። በቀጣይም ለሚያስበው የተሻለች 
ዓለም ግንባታ ስኬትም ሆነ ውድቀት  ዋነኛ አቅምም ናቸው።

እስካሁን ባለው ተጨባጭ እውነታ ለአንድ ማኅበረሰብ ዕድገት በቀዳሚነት  የሚጠቀሰው የዚያ ማኅበረሰብ  
ከትናንት የመውጣት መነቃቃት እንደሆነ የታመናል። ዛሬን በማይዋጅ  ህሳቤ  ከትናንቶች ጋር የተጋባ  እና ለጋብቻው 
ታማኝ  ለመሆን የሚጥር  ትውልድ  መቼም ቢሆን  ነገዎቹን የተሻለ ሊያደርግ የሚችልበትን ዕድል መፍጠር  አይችልም።

ለዚህ ደግሞ እያንዳንዱ  ትውልድ  እንደ ማኅበረሰብ  የተሠራባቸውን  ማኅበራዊ፤ ፖለቲካዊ እና ኢኮኖሚያዊ  
እሴቶችን፤ መሆን ከሚፈልገው መሻቱ አንጻር ቀጣይነት ባለው  መንገድ በጠንካራ የህይወት ዲሲፕሊን  መመርመር፤ 
የፍላጎት ለውጡን መሸከም በሚያስችል  የለውጥ ሥርዓት ውስጥ  መገኘታቸውን  ማረጋገጥ  ይጠበቅበታል።

የገዘፈ ማንነት  በመመስረት  ሂደት ውስጥ ትልቅ ስፍራ የሚሰጣቸው  ባህላዊ እና ሃይማኖታዊ  እሴቶች  ፣ 
እነሱን ተጨባጭ ለማድረግ  የሚተገበሩ አስተምህሮዎች ፣ከሁሉም በላይ ከማኅበረሰቡ ሰብአዊ መሻቶች በተቃርኖ  
እንዳይቆሙ  በዚህ  ማኅበረሰቡን  ያልተገባ ዋጋ   እንዳያስከፍሉ  መጠንቀቅ ተገቢ ነው።

በተለይም እንደኛ ባለ የረጅም ዘመን የሀገረ መንግሥት ታሪክ ያለው ፣ የብዙ ብሐየር፤ ብሔረሰቦች እና ሕዝቦች  
ባህል እና የተለያዩ  ሃይማኖቶች በቀዳሚነት  መገኛ  የሆነ ማኅበረሰብ ውስጥ  ለውጥ እና ከለውጥ ጋር የተያያዙ  
ዕውቀቶች /እሳቤዎች በብዙ ተግዳሮት መፈተናቸው የማይቀር ነው።

የለውጥ አስተሳሰቦችን ተቀብሎ ለመጓዝ የሚጥር የማኅበረሰብ ክፍል እንደሚኖር  ሁሉ፤ ለውጥን ሊሸከም 
የማይችል ማንነት የገነባ፤ ለዚህም በብዙ ታማኝ  የሚሆን   የማህበረሰብ ክፍል ሊኖር እንደሚችል መገመት 
አይከብድም።ተጨባጭ ሀገራዊ እውነታው የሚያሳየውም  ይህንኑ ነው።

በዘመናት ሀገራዊ  ትርክታችን  በመሥራት ማደግን ፣ በማደግ፣ መለወጥን እንደ ሰብአዊ መሻት  አድርጎ የሚቀበል  
እንደነበር ሁሉ  ፤ብህትናን እና ከብህትና የሚመነጨውን  ሕይወት ለመንፈሳዊ ሽልማት እንደሚከፈል ዋጋ አድርጎ 
የተቀበለና በዚህም  አጠቃላይ ለሆነው  ማኅበረሰባዊ  ሕይወት ትርጉም ለመስጠት የተሞከረበትም ጊዜ አለ።

የትኞቹም ማኅበረሰብ እንደ ማኅበረሰብ የተቀበለው ዕውቀት በመሠረታዊነት  ሰውን/ማኅበረሰቡን  ታሳቢ  ያደረገ፤ 
ለሰው ልጅ/ለማኅበረሰቡ  የተሻሉ ነገዎችን  ለመፍጠር  ዓላማ ያደረጉ ናቸው። ውጤታማነታቸውም  የሚመዘነው  
በዚሁ ተጠባቂ ዓላማቸው ነው።

ይህም ሆኖ ግን በተለያዩ ምክንያቶች፤ በተለይም እውቀቶቹ ዘመኑን በሚዋጅ አዳጊ ዕውቀት  ካለመታደሳቸው/
መቃኘታቸው ጋር በተያያዘ፤ የተለያየ  ትውልድ በአንድም  ይሁን በሌላ ዘመን የማይዋጅ  እውቀቱ ተገዥ በመሆን 
በተመሳሳይ  የሕይወት ምዕራፍ  ውስጥ ለማለፍ የሚገደድበት  ሁኔታ ይፈጠራል።

እነዚህ እውቀቶች በዘመናት መካከል ተለዋዋጭ የሆነውን የትውልድ መሻት  ለማስተናገድ  አቅም አልባ መሆናቸው 
፤አንድም  ትውልዱ በራሱ የሚተማመንበትን  አቅም በማቀጨጭ ጠባቂ እንዲሆን ያደርገዋል። ከዚህም ባለፈ  በነገዎቹ 
ላይ ተስፈኛ እንዳይሆን ይገዳደሩታል።

ይህ ችግር እንደ አንድ ትልቅ  ማኅበረሰብ  እኛንም እየተፈታተነን የሚገኝ፤ የአብዛኞቹ ችግሮቻችን  ምንጭ ነው።   
ከትናንት የከፍታ ታሪኮቻችን ያወረደን፤ እንዳንመለስም  አቅም ያሳጣን  ይኸው ዘመን ከማይዋጁ ዕውቀቶቻችን ጋር 
ያደርግናቸው  ጋብቻዎች እና ለእነሱ ታማኝ መሆናችን  የፈጠረብን  ጫና ነው።

ከዚህ ጫና ወጥተን የምንፈልጋትን የበለጸገች ሀገር ለመፍጠር ከሁሉም በፊት  ማኅበራዊ፣ ፖለቲካዊ እና 
ኢኮኖሚያዊ እሴቶች የተገዙበትን እውቀት መመርመር ፣ ለዚህ የሚሆን ድፍረት እና ሁለንተናዊ ዝግጁነት  መፍጠር 
ይጠበቅብናል። ዕውቀቶቻችን  ዛሬን የሚዋጁ ነገዎቻችንን ብሩህ ለማድረግ  የተሟላ  አቅም እንዳላቸው ማረጋገጥ 
ይኖርብናል! 

       wendwesonshimelis@gmail.com 

የዜና ማዕከል ዋና አዘጋጅ 

ወርቁ ማሩ
Email:- workumaru2@gmail.com

የአዲስ ዘመን ምክትል ዋና አዘጋጆች 
• ኃይሉ ሣህለድንግል
• እስማኤል አረቦ
• ቦጋለ አበበ  

ዕውቀቶቻችን  ዛሬን የሚዋጁ እና ነገዎቻችንን 
ብሩህ  የሚያደርጉ መሆን ይገባቸዋል! ልምድ ሊወሰድበት የሚገባው የቤንሻንጉል 

ጉሙዝ ክልል የጠረጴዛ ዙሪያ ውይይት
ግርማ መንግሥቴ

ለዛሬው ዓለም ሰው “የጠረጴዛ ዙሪያ ውይይት” 
አዲሱ አይደለም። ካልሰለቸው በስተቀር ሲሰማው ውሎ 
ሲሰማው አድሯል፤ ኖሯልም። ድምፃዊው “ታዲያ ምን 
ያደርጋል · · ·” እንዳለው ሁሉ፣ የዛሬው ዓለም ሰው 
የሰማውን ከመስማት በስተቀር ወደ መሬት፣ ወደ ምድር 
አውርዶ ተግባራዊ ሲያደርገው አይታይም። ጭራሽ 
በተገላቢጦሹ ሲረዳውና ሲያደርገው ነው የሚስተዋለው። 
ዝርዝሩ ብዙ ስለሆነ ልተወውና ወደ ተነሳሁበት ዐቢይ 
ርእሰ ጉዳይ ልመለስ። 

ሰሞኑን ለሥራ ጉዳይ በርዕሴ ወደ ጠቀስኩት አካባቢ 
ሄጄ ነበር። ስሄድ የነበረኝ ስሜት ስመለስ አለመኖሩ እንጂ 
ድካሙ ያው ድካም ሲሆን፤ ብርታቱ ደግሞ የአካባቢው 
ሰላም የወለደው ጥንካሬ ነው።

ከድህረ - 1983 ጀምሮ መቼ ሰላም ሆኖ ያውቅና ነው 
ካልተባለ በስተቀር ከቅርብ ዓመታት ወዲህ በሀገራችን 
ለሰሚው ግራ፣ ላገሩ ባዳ የሆኑ ክስተቶች ሲስተዋሉ 
መቆየታቸው ይታወቃል። ምክንያታቸውን በውል 
ባናውቅም አንዱ በአንዱ ጣት ሲቀሳሰር ስለመዋሉም 
የአደባባይ እውነት ነው። 

ይህ ጣት መቀሳሰር፤ ሕዝብን እያስታከኩ 
(በሕዝብ ስም) ጠብ ያለሽ በዳቦ እንቅስቃሴ ከላይ 
በርዕሳችን የገለፅነው አካባቢ (ክልል)ንም ይመለከታል። 
ይመልከተው እንጂ እዛው መቀሳሰር ላይ ተቸክሎ 
አልቀረም። ጠመንጃውን እንደ ነከሰም ያዙኝ ልቀቁኝ 
አላለም። ጠረጴዛን የመሀል ዳኛ አድርጎ ክብ ሰርቶ 
ተቀመጠ እንጂ የያዝ፣ ልቀቅ፣ ተኩስ · · ·  ድቤን ሲደልቅ 
አልተገኘም። ግልፅ እናድርገው።

ቤንሻንጉል ጉሙዝ ክልል እንደ ማንኛውም የሀገሪቱ 
ክልሎች ክልል ነው። እንደውም ከሌሎች ክልሎች 
አኳያ ሲታይ በብዙ መልኩ የተጎዳ ክልል ነው። የዛሬው 
ጉዳያችን እሱ አይደለም እንጂ ይህንን በብዙ መልኩ 
መናገር እና ማሳየት ይቻላል። 

የዛሬውን እንቅስቃሴ አይተን እንደምድም ካልተባለ 
በስተቀር ከምር ወደ ኋላ የቀረ አካበቢ ጥቀሱ ቢባል ክልሉ 
አንዱ ስለ መሆኑ መጠራጠር አይቻልም። እዚህ ጋ ጉዳዩ 
አስቂኝ የሚሆነው ወደ ኋላ የቀረው ከሀገሪቱም ባለፈ 
ለሌላው ሁሉ መትረፍ እሚችሉ፣ እነ ወርቅን የመሳሰሉ 
ማእድናትን በውስጡ ታቅፎ መሆኑ ነው።

ይሁን እንጂ፣ ቀደም ካሉት ጊዜያት በባሰ የ83ቱ 
“ለውጥ” ለውጥ   ከተባለ በኋላ ቤንሻንጉል ጉሙዝ 
ክልል መከራ ሲያዩ ከቆዩት ክልሎች አንዱ ነው። የዛን 
የተባረከ፣ ቅን፣ አልማጅ፣ ታማኝ (ለሱዳን ጥቂት የቀራት 
ኩምሩህ የጣልኩትን ታብሌት አሶሳ ስደርስ አስታውሼ 
ተደዋውለው በማግስቱ እጄ መግባቱን መናገር ግድ 
ይሆናል) ሕዝብ ስም በሚያጎድፍ መልኩ ግጭቶችና 
ጭካኔ የታየባቸው መገዳደሎች የተካሄዱበት ክልል ነው። 

ያንን ሁሉ አልፎ ግን ዛሬ እንደዚሁ ክልል የግጭት 
አዙሪት ውስጥ ከገቡት ክልሎች ቀድሞ ወደ ሰላም 
በመመለስ የልማት ሥራው ላይ አተኩሮ እየሠራ የሚገኝ 
ሕዝብ ነው። በወገናቸው ላይ ሲተኩሱ የነበሩትም 
እንደዛው። ጉዳዩ እንዲህ ነው፤

ሁላችንም በቅርብ እንደምናውቀው፣ በየማህበራዊ 
ገፁ ሳይቀር ሲመላለስ እንደነበረው፤ በክልሉ የተወሰኑ 
አካባቢዎች፣ ከአካባቢውም አልፎ ለሁላችንም አስጊ 
የሆኑ ሁኔታዎች ተከስተው የንፁሀን ደም ፈሶ ነበር። 
በአካባቢው ባልተለመደ ሁኔታ ክፍፍል ተፈጥሮ 
ያልተፈለገ መስዋእትነት ተከፍሎ ተመልክተናል፤ 
የሚመለከታቸውም ነግረውናል። ያ ዛሬ የለም።

“ተጠቃሚ አልሆንኩም፣ ሥራ የለኝም፣ ተገለልኩ” 
በሚል ሰበባ ሰበብ ወደ ጫካ ሄዶ መልሶ ወገን ላይ 
መተኮስ እንደ ፋሽን ተይዞ ሲሰራበት የነበረው ክልል ዛሬ፣ 
እድሜ ለጠረጴዛ ውይይት ያ ሁሉ ቆሞ፤ ነገር አለሙ ሁሉ 
ወደ ሰላምና ልማት ተመልሷል። 

ጠያይቀን ለመረዳት እንደ ሞከርነው፣ እነዚህ 
“ለውጡ የመጣባቸው”   ፣ “ጥቅማቸው የቀረባቸው”፣ 
“ያኮረፉ” ወዘተ በሚሉ መጠሪያዎች የሚገለፁት ጫካ 
ገቦች እንደ ሌሎች የሀገሪቱ ክልሎች በቤንሻንጉል 
ጉሙዝም አንድ የሆነን ሕዝብ በማጋጨት ቀላል 
የማይባል ጉዳት አድርሰዋል፤ ሥራ አስተጓጉለዋል፤ ምርት 
እንዲቀንስ አድርገዋል፤ በእነሱ ምክንያትም የተወሰኑ 

አካባቢዎች ከልማት ወደ ኋላ ቀርተዋል። ይሁን እንጂ 
እድሜ ለተከታታይና እልህ አስጨራሽ የጠረጴዛ ዙሪያ 
ውይይት ይሁንና ዛሬ በክልሉ ይሄ ሁሉ የለም።

በክልሉ ያሉ ወጣቶች የተነገራቸው ሁሉ እውነት 
መስሏቸው ጥቂቶችን ተከትለው ወደ ጫካ በመግባት 
ለብዙኃኑ መከራ ሆነው የነበሩ፤ ከሕዝቡ ወጥተው 
መልሰው ወደ ሕዝቡ ይተኩሶ የነበሩ፤ ዛሬ እድሜ 
ለጠረጴዛ ዙሪያ ውይይት ይሁንና በልማት ሥራ ላይ 
ተሰማርተው ከራሳቸውም አልፈው ቤተሰቦቻቸውን 
በመጥቀም፤ ወርቅ ሳይቀር በማፈስ ላይ ናቸው።

ቀደም ሲል፣ በሀገሪቱ   እዚህም እዛም እሳት 
በሚነድበት ወቅት በክልሉም ተመሳሳይ ችግሮች 
እንደነበሩ አይዘነጋም። በእነዚህ ችግሮች ምክንያትም 
በክልሉም ሆነ ከክልሉ ውጪ መንቀሳቀስ በአዋጅ 
የተከለከለ እስኪ መስል ድረስ አስቸጋሪ ነበር። ዛሬ  ግራና 
ቀኝ ያሉት እንደሚመሰክሩት፣ እድሜ ለጠረጴዛ ዙሪያ 
ውይይት ያ ሁሉ ቀርቶ ቢያንስ በክልሉ 100 ፐርሰንት 
በነፃነት መንቀሳቀስ ተችሏል። ጠይቀን እንደተረዳነው 
ብቻም ሳይሆን፤ በጠቀስነው ሥራ ምክንያት ተዘዋውረን 
እንደ ተመለከትነው ያለ ምንም እንከንና ስጋት መንቀሳቀስ 
ይቻላል፤ ችለናልም። 

እርግጥ ነው፣ ነገሮች በስመ ክልል በመታጠራቸው 
ምክንያት በጋራ የመሥራቱ ጉዳይ እየላላ መምጣቱ 
ፀሐይ የሞቀው ብቻ ሳይሆን ያቃጠለው እውነት ነው። 
በመሆኑም፣ አንዱ ያደረገውን ሌላኛው ባለ ማድረጉ 
ምክንያት፤ ወይም፣ ሳያደርግ በመቅረቱ ምክንያት 
ተመሳሳይ ችግሮች በተመሳሳይ ጊዜና ሁኔታ ሳይፈቱ 
ይቀራሉ። 

በቤንሻንጉል ጉሙዝ ክልል ችግሮች በጠረጴዛ 
ዙሪያ ሲፈቱ፣ ያ ሌሎች ጋ አልሆነም። የቤንሻንጉል 
ጉሙዝ ክልል አመራር በአጎራባች ክልሎች እየዞረ 
(እስከ ሱዳን የዘለቀ) ባደረገው ያልተቋረጠ ውይይት፣ 
ድርድርና ምክክር፤ እንዲሁም በሰላም ጉዳይ ላይ በጋራ 
አብሮ ለመሥራት በማሰብ በደረሰባቸው ስምምነቶች   
ቢያንስ የራሱን ተቀናቃኞች አሳምኖ የውስጥ ሰላሙን 
ማስፈን የቻለ ቢሆንም፤ የክልሉ ሕዝብ ወደ አጎራባች 
አካባቢዎች በቀላሉ መንቀሳቀስ ግን አልተቻለውም። 
ይህ የሚያመለክተው እንደ ሀገር ለተሟላ ሰላም በጋራ 
መስራት የግድ አስፈላጊ መሆኑን ነው።

  በሥራ አጋጣሚ ተዘዋውረን ከተመለከትነው 
በተጨማሪ ከክልሉ መሪዎች እንደተረዳነው ከክልሉ 
ወጥተው መልሰው ክልሉን ሲያደሙ ከነበሩት ወገኖች 
(አብዛኞቹ ወጣቶች) ጋር በተደረገ ተደጋጋሚ የጠረጴዛ 
ዙሪያ ውይይት   በተደረሰ መተማመን   ጫካ ገብተው 
ወደ ወገናቸው ሲተኩሱ ከነበሩት መካከል ከ90 በመቶ 
በላይ ወደ ሰላም ተመልሰው፤ ተደራጅተውና ወደ 
ሥራ ተሰማርተው ከራሳቸውም ባለፈ ቤተሰቦቻቸውን 
በመደገፍ ላይ ይገኛሉ፤ በባህላዊ መንገድ ወርቅ 
ወደሚያመርቱት ጋ ሄደን የተመለከትነውም ይህንኑ ነው።

ቤንሻንጉል ጉሙዝ 
ክልል እንደ ማንኛውም 
የሀገሪቱ ክልሎች ክልል 
ነው። እንደውም ከሌሎች 
ክልሎች አኳያ ሲታይ 
በብዙ መልኩ የተጎዳ ክልል 
ነው። የዛሬው ጉዳያችን 
እሱ አይደለም እንጂ 
ይህንን በብዙ መልኩ 
መናገር እና ማሳየት 
ይቻላል

ተጠየቅ

ወደ ገጽ 7 ዞሯል

አዲስ ዘመን፡- መምሪያው ባለፉት ወራት ምን 
አቅዶ ምን ሰራ?

አቶ ሚሊዮን፡- ከቅርብ ጊዜ ወዲህ በተለይም 
አዲሱ ክልል መመስረትን ተከትሎ የስራ እድል ፈጠራ 
ዘርፍ እና ስራና ክህሎት ዘርፍ ተብለው በአንድ መምሪያ 
ተዋቅረዋል። በዚህም መምሪያችን እንዲያከናውናቸው 
ከመንግስት የተሰጡት በርካታ ተግባራት አሉት። 

ከስራ እድል ፈጠራ ጋር በተያያዘ በበጀት ዓመቱ 
በገጠርና በከተማ  የሚገኙ ስራ አጥ ዜጎችን እንለያለን 
ብለን አቅድን ነበር።  ከዚህ አኳያ በገጠር ወደ 32ሺ  
በከተማ ደግሞ 12 ሺ በላይ ስራ ፈላጊ ዜጎችን ለመለየት 
አቅደን  በገጠር 36 ሺህ በከተማ ደግሞ  ከ7 ሺ በላይ ስራ 
ፈላጊ ወጣቶችን መለየት ችለናል። 

አንድ የስራ እድል ፈጠራ መምሪያ ለወጣቶች የስራ 
እድል ለመፍጠር አብይ መነሻው   ስራ የሚፈልገውን 
ዜጋ ክህሎት እና በአካባቢው የሚገኘው የተፈጥሮ ጸጋ 
ነው። ይህን እሳቤ መሰረት በማድረግና ያሉ ጸጋዎችን 
በመያዝ ወጣቶችን ወደ ስራ እያሰማራን እንገኛለን። 
እስካሁን 17ሺህ 250 ወጣቶችን በገጠር እና ከአራት 
ሺ በላይ ወጣቶችን ደግሞ በከተማ በቋሚነት ወደ ስራ 
አስገብተናል። 

በጊዜያዊ የስራ እድል ፈጠራ ጋር ተያይዞ 
ወጣቶች  ጥቂት ጥሪት መቋጠር እንዲችሉ ለማድረግ 
ካልሆነ በስተቀር ኑሯቸውን በዘላቂነት የሚመሩበት 
መስክ ባለመሆኑ በርካታ ወጣቶችን በቋሚነት ስራ 
የሚያገኙበትን ሁኔታዎች እያመቻቸን ነው። በቋሚነት 
ስራ ከተፈጠረላቸው ወጣቶች  ከፍተኛውን ቦታ 
የሚይዙት በገጠር የመሬት ባለቤትነት የተደረጉት 
ናቸው ። በዚህም በበጀት ዓመቱ በ6 ሺህ ሄክታር ቦታ 
ላይ የተለያዩ የግብርና ፓኬጆች እዲሰሩ ለማድረግ 
አቅደን1700 ሄክታር መሬት ለወጣቶች አስተላልፈናል። 
በዚህም በርካታ ወጣቶች ከራሳቸው አልፈው 
ምርቶቻውን ለገበያ በማቅረብ የገበያ ዋጋ መረጋጋት ላይ 
የራሳቸውን አስተዋጾ እያደረጉ ይገኛሉ፡፡

በጨታ ወረዳ በስንዴ፤ በለውዝ፤ በሰሊጥ፤ በጤፍ፤ 
ኮባ እና በበቆሎ ላይ እጅግ ከፍተኛ የሆነ ምርት ተገኝቷል። 
የደጋ መሬቶችን  ወደ እርሻ አስገብተን ወጣቶች የተለያዩ 
የግብርና ምርቶችን እያመረቱ ያሉበት ሁኔታ አለ። 
በጊምቦና በሺሾ ወረዳ ላይ እንዲሁ ወደ አምስት የሰፈራ 
ቦታዎችን በመፍጠር ለስራ ፈላጊ ወጣቶች የስራ አድል 
ፈጥረናል። 

ጨታ፤ ሺሾ ቀበሌዎች ለወጣቶች በሰጠነው መሬት 
ተጨማሪ ቀበሌ የተፈጠረበት እና በጣም ውጤታማ 
መሆን የቻልንበት ነው። በዞናችን በሚገኙ በአምስት 
ወረዳዎች ሞይሽ ከሚባል መንግስታዊ ድርጅት ጋር  
በጋራ በመሆን በንብ ማነብ ስራ ላይ ወጣቶች እንዲሳተፉ 
አድርገናል። ጊምቦ፤ ጓታ፤ ሺሾወንዴ ፣ በጨታ እና ሌሎች 
ወረዳዎች ላይ ወጣቶችን አደራጅተን በማር ምርት ላይ  
በርካታ ለውጦችን ማምጣት ችለናል። 

በተለይም ከለውጡ ወዲህ በክልላችን ብሎም 
በዞናችን የወጣቶች የስራ እድል ፈጠራ ላይ ከፍተኛ 

ትኩረት ተሰጥቶት እየተሰራነው። በዚህም ከ2012 
ዓ.ም ከ13 ሺ በላይ ሄክታር መሬት ወደ እርሻ ገብቷል። 
ለውጡን እንዲመጣ ካደረጉ አንዱ ምክንያት የስራ አጥ 
ቁጥር መብዛት ነው። በመሆኑም ይህን ችግር ለመፍታት 
እንደዞን ማድረግ የምንችለው ሁሉ እያደረግን ሲሆን 
የተለያዩ የስራ እድል ፈጠራ ፓኬጆችን በማዘጋጀት 
ወጣቱ ተጠቃሚ እየሆነ ነው። 

ለወጣቶች የስራ እድል ለመፍጠር መጀመሪያ  
እንደዞን በእጃችን ያሉን ሀብቶችን ምንድን ናቸው? 
የሚለውን በማጥናት የልየታ ስራ አከናወን። በጥናቱ 
መሰረትም በዞናችን ለእርሻ መዋል የሚችል መሬት 
መኖሩን አረጋገጥን። በመቀጠልም ስራ አጥ ወጣቶችን 
በመለየት የገጠር መሬት እንዲያገኙ አመቻችን ። በዚህም 
ወጣቱ በቀየው የመሬት ባለ ንብረት መሆን ችሏል። 
ወጣቱም ከ2012 ዓ.ም ጀምሮ በሰጠነው መሬት ላይ 
የተለያዩ  ምርቶችን  ማምረት በመቻሉ የኑሮ ውድነቱን  
ይስተዋል የነበረውን የገበያ አለመረጋጋት በከፍተኛ ደረጃ  
ማስተካከል አስችሎናል። 

በከተማም የተለያዩ ፓኬጆችን ቀርጸን የከተማ 
ግብርና ስራዎችን እያከናወን ሲሆን በተለይም በጠባብ 
መሬት ላይ ሊሰሩ የሚችሉ ስራዎችን በመለየት በርካታ 
ተግባራትን እያከናወን ነው። በዚህም በከተሞች  
በጫጩት እርባታ፤ በንብ ማነብ፤ የእንቁላል ዶሮዎች 
እርባታ፤ የወተት ከብቶች እርባታ ተግባራት በስፋት 
እየተከናወኑ ነው። 

አሁን ላይ ወጣቶችን ከመንግስት  ተቀጣሪነት 
ስሜት በመውጣት  የራሰቸውን ስራ መፍጠር 
እንዲችሉ ተደርጓል። በመሆኑም ወጣቶች የመንግስትን 
ተቀጣሪነት ስሜት ወጥተው  የፋይናንስ እና የቦታ ድጋፍ 
እንዲመቻችላቸው ጥያቄ እያቀረቡ ነው። 

የወጣቶችን ጥያቄ በወቅቱ ምላሽ መስጠት ተገቢ 
በመሆኑ በበጀት ዓመቱ በገጠርና በከተማ ለሚገኙ ስራ 
ፈላጊ ወጣቶች ከ24 ሚሊየን ብር በብድር ተሰጥቷል። 

ከዚህ ቀደም የተሰራጨውንም ብድር በማስመለስ 
ለሌሎች እንዲሰጥ  በርካታ ስራዎችን ሰርተን፤ ብድር 
የማስመለስ ስራንም ትኩረት ሰጥተን እየሰራን ነው። 

አሁንም ከወጣቶች የስራ አድል ፈጠራ ጋር ተያይዞ  
ከዞኑ የስራ እድል ፈጠራ ምክር ቤት ጋር በየሶስት ወሩ  
በመነጋር እየተገመገመ፤ አዳዲስ አቅጣጫዎችን እና 
አሰራሮችን በመቀየስ  ወጣቱን የስራ ባለቤት ለማድረግ 
እሰራን እንገኛለን፡፡

አዲስ ዘመን፡- ዞኑ ያለውን ጸጋ በማደራጀት 
ወደ ስራ ከማስገባት አንጻር ያላችሁ ተሞክሮ ምን 
ይመስላል?

አቶ ሚሊዮን፡-  በርካታ ኢንተርፕራይዞች 
አሉ። አሁን ባለው ሁኔታ የተሸጋገሩ የመንግስትን 
ድጋፍ ማለትም የፋይናንስ እና የቦታ ድጋፍ አግኝተው 
የራሳቸውን ሀብት የፈጠሩ  ኢንተርፕራይዞች አሉ። 
አሁን የሃይቲ ዳቦና እንጀራ ማምረቻ ኢንተርፕራይዝ 135  
ስራ አጥ  ወጣቶችን በስሩ ቀጥሮ ማስተዳር ችሏል። የዛሬ 
ሶስት ዓመት ሁለት መቶ ሺ ብር ብድር የተጀመረ ነበር። 

አሁን ላይ በሚሊዮን የሚቆጠር ካፒታል ያንቀሳቅሳል። 
ይህ ለሌሎች ኢንተርፕራይዞች ተሞክሮ የተወሰደበት 
ነው። በከተማችን ውስጥ ምርቱን በ11 ቦታዎች ላይ 
ያቀርባል፡፡

በገጠር ስናይ በሰፈራ ያስገባናቸው ወጣቶች ዛሬ 
ለመንግስት  ደጋፊ እየሆኑ እና ወደ ኢንዱስትሪም 
በመሸጋገር ላይ ይገኛሉ።  በአንድ ዓመትና በሁለት ዓመት 
ውስጥ መኪና መግዛት የቻሉ፤ ኢንዱስትሪ መገንባት 
የቻሉ፤ በአካባቢያቸው ላይ ወፍጮ መትከል የቻሉና 
ለሌሎች የህብረተሰብ ክፍሎች አገልግሎት መስጠት 
የቻሉ ናቸው፡፡

ዞኑ ካለው እምቅ አቅም አንጻር በርካታ 
ያልሰራንባቸው ስራዎች አሉ። የስራ ባህል ጋር ተያይዞ 
ያለውን ክፍተት በውይይት እና በመነጋገር ለመፍታት 
ስራዎች ተሰርተዋል። አንዳንድ የዩኒቨርሲቲ ምሩቃን 
ተቀጣሪ የመሆን ፍላጎት እና በማህበረሰቡም ውስጥ 
ተጽእኖ የሚደረግበት ሁኔታ አለ። ከዚህም አንጻር ይህንን 
ተግዳሮት አልፈነዋል ብለን እናምናለን፡፡

 በቅርቡ ለ270 ወጣቶች ጋር ቦንጋ ላይ ውይይት 
አድርገናል።   ዶክተሮች፤ በርካታ ዲግሪ እና ዲፕሎማ 
ያላቸው ወጣቶች ጋር ተወያይተናል። ያሉንን ጸጋዎች 
አማትረው እንዲለዩ እና ለስራ እድል ፈጠራ ምቹ 
ሁኔታዎች እንዳሉ ተገንዝበው ወደ ስራ እንዲገቡ 
ለማድረግ እና በኛም በኩል የሚያስፈልጋቸውን ግብዓትና 
ተሞክሮዎች ሰጥተን ወደ ስራ እንዲገቡ እያደረግን ነው። 

አሁን ላይ በዞናችን ወደ አራት ሺህ የሚጠጉ ተመራቂ 
ወጣቶች አሉ። እነዚህ ወጣቶች አስከ ሰኔ 30 በሚፈልጉት 
የስራ ዘርፍ ላይ ለመሰማራት የ90 ቀን እቅድ በማውጣት 
እየሰራን ነው። 

አሁንም ያሉንን ሀብቶች እና ጸጋዎች ከለየን በኋላ 
የስራ እድል ፈጠራ አመራሮች እና የወረዳ አስተዳዳሪዎችን 
እንዲሁም የመንግስት ተጠሪዎችን አወያይተናል። 
በዚህም ያሉትን ተመራቂ ወጣቶች ስራ ሳናስይዝ ሌሎች 
እንዳይጨመሩ የሚል መግባባት ላይ ደርሰናል። 

በዞኑ  በርካታ ልምድ የሚወሰድባቸው 
ኢንተርፕራይዞች አሉ።  በእነዚህ ኢንተርፕራይዞች  
ላይ ስራ ፈላጊ ዜጎችን ስራ ለማስያዝ አቅደን እየሰራን 
እንገኛለን።  

አዲስ ዘመን፡- ከፋ የሚታወቀው በቡና ልማት 
ነው።  በዚህ ላይ ስራ ፈላጊ ወጣቶችን ለማሰማራት  
ምን እየሰራችሁ ነው?

“ወጣቶችን ከመንግሥት ተቀጣሪነት ስሜት በመውጣት  
የራሳቸውን ስራ መፍጠር እንዲችሉ እየተደረገ ነው”

አቶ ሚሊዮን ኃይሌ 
-	 የከፋ ዞን ስራና ክህሎት ኢንተርፕራይዝና ኢንዱስትሪ ልማት መምሪያ ኃላፊ

በመልካም አስተዳደርና ምርመራ ቡድን

እንደ ሀገር የስራ ባህል ዕድገት ከጊዜ ወደ ጊዜ እየተሻሻለ  ቢመጣም አሁንም በሚፈለገው ደረጃ 
ላይ አልደረሰም። መንግስት የስራ  ባህልን በተለይም ደግሞ የስራ ፈጠራ እንዲጎለበት ለማድረግ 
የስራና ክህሎት ሚኒስቴር አቋቁሟል። በዚህ ሳቢያም በየተዋረድ የስራ ዕድል ፈጠራ ቢሮዎች 
ተቋቁመው እየተሰራበት ነው። በርካታ አምራች ኃይል ዜጋ ባለባት ሀገር ውስጥ የስራ ፈጠራ ባህል 
ማሳደግ  በትኩረት የሚሰራበት ጉዳይ ነው። የዛሬው የተጠየቅ አምዳችን የከፋ ዞን የስራ ክህሎት 
ኢንተርፕራይዝ እና ኢንዱስትሪ ልማት መምሪያ በስራ ዕድል ፈጠራ ምን አቅዶ ምን ሰራ? የስራ 
ዕድል ፈጠራ ልምድና ተሞክሮው ምን ይመስላል? በዘርፉ ያሉ ችግሮችን ለመፍታት መምሪያው 
እያከናወነ ያለውን የስራ እንቅስቃሴ በተመለከተ የዝግጅት ክፍላችን ከመምሪያው ኃላፊ አቶ 
ሚሊዮን ኃይሌ ጋር ቆይታ አደርጓል፡፡
መልካም ምንባብ!

በከተማም የተለያዩ 
ፓኬጆችን ቀርጸን 

የከተማ ግብርና ስራዎችን 
እያከናወን ሲሆን 
በተለይም በጠባብ መሬት 
ላይ ሊሰሩ የሚችሉ 
ስራዎችን በመለየት 
በርካታ ተግባራትን 
እያከናወን ነው

ፎ

- በ
ሪ

ሁ
ን

 ታ
ደ

ለ

ተጠየቅ
ከገጽ 6 የዞረ

አቶ ሚሊዮን፡- በገጠር ላይ በቡና ልማት ዘርፍ 
ብዙ ስራዎችን እየሰራን ነው። ነገር ግን ተመራቂ 
ተማሪዎችን ቡና ላይ እያስገባን አይደለም።  ምክንያቱም 
በቡና ላይ ጥቅም ለማግኘት በትንሹ ከሶስት ዓመት 
በላይ ኢንቨስት ማድረግ ይጠይቃል። አሁን ላይ የእኛ 
ወጣቶች ጥያቄ ደግሞ ዳቦ ለማግኘት ነው። በመሆኑም 
እኛ የምንቀርጻቸው ፓኬጆች  በአጭር ጊዜ ለውጥ 
ማምጣት በሚያስችሉት ላይ ነው። ለምሳሌ ቡና 
ወጣቶችን ብናደራጅ ለሶስት ዓመት ቡናው ላይ ወጭ 
ሊያወጡ ይችላሉ እንጂ ከቡናው የሚያገኙት ነገር 
የለም። ይህ ደግሞ አሁን ላይ ወጣቶች ለሚጠይቁት 
የዳቦ ጥያቄ መልስ መስጠት አይችልም። በመሆኑም 
ከአጭር ግዜ እቅድ አንጻር ወጣቶችን በቡና ግብርና 
እንዲሰማሩ ከማድረግ ይልቅ ቡናን ፕሮሰስ ማድረግ ላይ 
ቢሰማሩ የዳቦ ጥያቄያቸውን መመለስ ይቻላል በሚል 
ቡና ፕሮሰሲንግ ላይ ተደራጅተው እየሰሩ ይገኛሉ። ይህን 
ለማድረግ መምሪያው ከተለያዩ አካላት ጋር በመተባበር 
የተግባር ስልጠናዎች ሰጥቷል። 

ነገር ግን ቡና ተከላ ላይ ተመራቂ ወጣቶችን ብናስገባ 
ለሚቀጥሉት አራት ዓመታት  ስራ አጥ እንደተባሉ ነው 
የሚቆዩት። ይህ ሲባል ቡና እንደ ከፋ አስፈላጊ መሆኑን 
ለመካድ አይደለም። ስለዚህ በአጭር ጊዜ መፍትሄ 
የሚሰጡ ስራዎችን ነው የምንሰራው።  ነገር ግን ለወጣቱ 
አሁን ላይ የሚደርስለት ነገር ያስፈልገዋል የሚለውን 
እንድትገነዘቡልን እንፈልጋለን። 

አዲስ ዘመን፡- አሁን ላይ ውጤታማ የሆኑ 
ወጣቶችን ወደ ቡና ልማቱ ለማስገባት ምን 
እየተሰራችሁ ነው?

አቶ ሚሊዮን፡- ከዚህ ቀደም ተደራጅተው 
የነበሩ እና ጥሩ ውጤት ማምጣት የቻሉ ወጣቶች 
ተጨማሪ ኢንቨስትመንቶችን የማስፋፋትና ሀብት 
የማፍራት ፍላጎቶች አሉ። ያለውን ፍላጎት መሰረት 
በማድረግ ወደፊት  የምንሰራቸው ስራዎች አሉ። ነገር 
ግን መምሪያው የቅድሚያ ቅድሚያ ሰጥቶ እየሰራ 
ያለው የእለት ጉርሳቸውን ማሟላት ያልቻሉ ወጣቶችን 
በማደራጀት ላይ ነው ። 

አዲስ ዘመን፡- መሬት አላቂ  ሃብት ነው።  
በመሆኑም ሁሌ ወጣቶችን እያደራጁ መሬት 
መስጠት አይቻልም። ስለሆነም የስራ እድል 
ተፈጥሮላቸው የተለወጡ  ኢንተርፕራይዞች ለሌሎች 
የስራ አጥ ወጣቶች ስራ እንዲፈጥሩ ለማድረግ ምን 
እየሰራችሁ ነው?

አቶ ሚሊዮን፡-  ለዚህ መፍትሄው 
ኢንዱስትሪዎችን ማስፋፋት ነው። ለምሳሌ አንድ እና 
ሁለት ትላልቅ ኢንዱስትሪዎች ቢኖሩ ስራ አጥ ወጣቶችን 
በእጅጉ ሊቀንሱ ይችላሉ። በመሆኑም ኢንዱስትሪዎችን 
ለማስፋፋት በከፍተኛ  ትኩረት እየሰራን ነው። 

ለምሳሌ በበጀት ዓመቱ በዞናችን አነስተኛና መካከለኛ 
ኢንዱስትሪዎችን  እንፈጥራለን ብለን አቅደን በስድስት 
ወራት ውስጥ እቅዳችንን  ማሳካት ችለናል። እንጨት 
መሰንጠቂያ፤ አዳዲስ ዲዛይን የሚሰሩ የልብስ መስፊያ 
መሳሪያዎችን እና የዳቦ መጋገሪያ ማሽኖች አስገብተናል። 
እነዚህ የተወሰኑ ወጣቶችን ወደ ስራ ማስገባት ይችላሉ። 
በእነዚህ አነስተኛና መካከለኛ ኢንዱስትሪዎች  ለበርካታ 
ወጣቶች የስራ እድል መፍጠር ተችሏል። 

ከአነስተኛና መካከለኛ ኢንዱስትሪዎች በተጨማሪ 
በዞኑ ትልልቅ ኢንዱስትሪዎችም አሉ።  የውሽ ውሽ የሻይ 
ቅጠል ማምረቻ ጨምሮ በርካታ የቡና ኢንዱስትሪዎች 
አሉ። እነዚህ ኢንዱስትሪዎች የተማረ የሰው ኃይል 
ሲፈልጉ የሚጠይቁት የዞኑን የስራ እድል ፈጠራ 
መመሪያን ነው።  እኛ ደግሞ ቀደም ብለን በዞኑ ያለውን 
የሰው ኃይል ዳታ ስለምንይዝ  ኢንዱስትሪዎች ሰራተኛ 
በጠየቁን ጊዜ  እናቀርባለን ። በዚህም የሰው ኃይል የገበያ 
ትስስርን በመፍጠር ስራ ፈላጊ ወጣቶችን  እና ቀጣሪ 
ድርጅቶችን በቀላሉ እናገናኛለን።  

አዲስ ዘመን፡- በኢንተርፕራይዝ ለስራ ዕድል 
ፈጠራው የብድር አቅርቦቱ ምን ይመስላል?

አቶ ሚሊዮን፡-  ከስራ ዕድል ፈጠራ ጋር ተያይዞ 
ያለው ነገር ሲታይ ሰፊ ችግር አለበት። እስካሁን ባለው 
ሁኔታ ለወጣቶች ብድር ሲያቀርብ የነበረው አሁን ላይ 
ወደ ባንክ ያደገው  ኦሞ ባንክ ነው። አሁን ያለውን 
የብድር ፍላጎት ከማሳካት አንጻር በርካታ ፈተናዎች 
ገጥመውታል። በዚህም ሳቢያ በየጊዜው ቅሬታዎች 
እየተነሱ ነው። ይሁን እንጂ የብድር አማራጩን ሳይዘጋ 
በጋራ እየሰራን ነው። ብድር ለኢንተርፕራይዞች ቅድሚያ 

ከመስጠት አንጻር ኦሞ ባንክ አካባቢ ያለውን ችግር 
በኮሚቴ እየተገመገመ ለማስተካከል እየተሞከረ ነው፡፡

 እስካሁን ያሉት ኢንተፕራይዞች በኦሞ በኩል 
የተሻገሩ ስለሆኑ ባለ ውለታ ነው። ምክንያቱም 
የሚጠይቀው  የውል ስምምነት የኢንተርፕራይዙን 
የነዋሪነት ዋስትና የሚወስድ ነው። ይህን ግን እንደ ብቸኛ 
አማራጭ አድርግን አልተጠቀምንበትም። በተለይም 
ከተሞች አካባቢ ላይ ሌሎች አማራጮችን መፍጠር 
አለብን በሚል  ‹‹አንድ መስመር›› የሚል ፕሮጀክት አለ። 
በዚህም በተለይም በሰው ሰራሽና በተፈጥሮ አደጋ የተጎዱ 
ኢንተርፕራይዞችን በመደገፍ የሚታወቅ ሲሆን ሌሎች 
በሴቶች ብቻ የተቋቋሙ ኢንተርፕራይዞችን በተለየ 
ሁኔታ  የሚደግፍ ፕሮግራም ነው። ይህም ከዳሽን፤ 
ከአዋሽ፤ ከህብረትና ከአቢሲኒያ ባንኮች ጋር ቅንጅት 
በመፍጠር ኢመደበኛ የሆኑ ኢንተርፕራይዞችን ወደ 
መደበኛ ኢንተርፕራይዝነት ማምጣት እየተቻለ ነው። 
ለምሳሌ እንደ ጀበና ቡና እና መሰል ኢመደበኛ የሆኑ 
ኢንተርፕራይዞችን ወደ መደበኛ ኢንተርፕራይዝነት 
ማምጣት ተችሏል፡፡

 ለመነሻ የሚሆን እስከ 30 ሺ ብር ድረስ ብድር 
ይሰጣል።  ለአነስተኛ ኢንተርፕራይዞች እስከ 150 ሺ ብር፤ 
ለመካከለኛ እስከ 300 ሺ ድረስ እያለ እስከ መጨረሻው 
ጣራው 700 ሺ ብር  የሚሰጥበት ሁኔታ አለ። 

ለአዳዲስ ስራ ዕድል ፈጠራ ብድር የሚያመቻቹ 
መንግስታዊ ያልሆኑ ድርጅቶች ጭምር በጋራ እየሰሩ 
ነው። ስለዚህ ኢንተርፕራይዞችን ለማሳደግ አንድ 
አቅጣጫ ላይ ብቻ ሳይሆን የተለያዩ አማራጮችን በማየት 
ላይ የተመሰረተ ነው። 

አዲስ ዘመን፡- የተለያዩ አማራጮችን 
በመጠቀማችሁ ኢንተርፕራይዞችን የብድር 
አቅርቦት ጥያቄ መልስ መስጠት እየተቻለ ነው 
ለማለት ያስደፍራል? የኢንተርፕራይዞች ሽግግር 
ምን ይመስላል?

አቶ ሚሊዮን፡-  ይህ ማለት የኢንተርፕራይዞችን 
የፋይናንስ ጥያቄ መልስ መስጠት ተችሏል ማለት 
አይቻልም። እናም አሁንም ከፍተኛ ስራ መስራትን 
የሚጠይቅ ነው። የኢንተርፕራይዞችን የደረጃ ሽግግር 
ጤናማ እንዲሆን መምሪያው በእቅድ በማካተት 
ኢንተርፕራይዞችን በመደገፍና በማብቃት ችግሩን 
በመፍታት ሽግግራቸው ጤናማ እንዲሆንና ለሌሎችም 
አርአያ እንዲሆኑ የማሸጋገር ስራዎች እየተሰሩ ነው። ከታች 
አንድ ጀማሪ ኢንተርፕራይዝ የሚገባ ከሆነ በሚገባው 
ልክ ከነበረው ቦታ ማስለቀቅ መቻል ይጠይቃል። 
ለምሳሌ አንደኛ ክፍል ተማሪ ሲገባ በሚገባው የተማሪ 
ቁጥር ልክ ከአንደኛ  ተማሪ ወደ ሁለተኛ ክፍል መሸጋገር 
አለበት። ነገር ግን ቦታውን ይዞ የሚቀመጥ ከሆነ ትክክል 
አይደለም። የተለያየ መልክ ያለው ድጋፍ በየደረጃው ባሉ 
ኢንተርፕራይዞች ክትትልና ድጋፍ ይደረጋል። ዛሬ ላይ 
ወደ ባለሃብትነት የተሸጋገሩ በርካታ ኢንተርፕራይዞች 
አሉ። 

አዲስ ዘመን፡- ኢንተርፕራይዞች ለማደራጀት 

የሚውለው  ሀብት አላቂ እንደመሆኑ መጠን 
በጥናት ላይ የተደገፈ የማደራጀት ስራ ለማከናወን 
ምን እየሰራችሁ ነው?

አቶ ሚሊዮን፡-  ሀብት አላቂ ነው። በተለይ ደግሞ 
ከሚያልቁት ሀብቶች የተፈጥሮ ሀብት አንዱ ነው። 
ለምሳሌ  የወጣቱን የመሬት ፍላጎት ሁልጊዜ መሬት 
እየተሰጠ መመለስ አይቻልም። በጠባብ መሬት ላይ 
እንዴት ከፍተኛ ምርት ማግኘት እንደሚቻል በግለሰብ 
ደረጃ ብቻም ሳይሆን በቡድን መጥተው የሚለወጡበትን 
ፓኬጆች ቀርጾ መስራት አስፈላጊ በመሆኑ እየተሰራ 
ነው። ለአብነትም የንብ ማነብ ስራ በተወሰነ ካሬ ሜትር 
ላይ በርካታ ወጣቶችን በማደራጀት ብዙ የማር ምርት 
መሰብሰብ ይቻላል። ለዚህም የክልሉ የአየርና የስነ 
ምህዳር ሁኔታ እጅግ በጣም ምቹ ነው። 

ምርትና ምርታማነትን ከማሳደግ አንጻር በጥናት 
ላይ በመመስረት ማሳደግ የሚያስችሉ ሁኔታዎችን 
በማመቻቸት መጠቀም ተገቢ ነው። ለምሳሌ አንድ 
ሄክታር ሁለት ሄክታር እያሉ ከመስራት ይልቅ እንደ 
ሜካናይዜሽን ያሉ ቴክኖሎጂዎችን መጠቀም ውጤታማ 
ስራዎችን ማከናወን ያስችላል። አሁን ላይ በከፍተኛ 
ሁኔታ እየመጣ ካለው የስራ ፈላጊ ዜጋ ቁጥር ጋር 
የሚመጣጠን ሀብት በቀጣይ እየተነበዩና እተዘጋጁ 
መሄድ አስፈላጊ ነው። ከቢሮው አቅም አኳያ ሲታይ 
እንኳን የእንቁላል ጣይ ዶሮ እርባታን እየተሰራበት ያለው 
ከመንግስት በተገኘ 10 ሚሊዮን ብር በላይ በሆነ በጀት 
ሸዶችን በመስራት 400 ለሚደርሱ ወጣቶችን የስራ እድል 
መፍጠር  አስችሏል። ነገር ግን በእርሻ መስክ ቢሆን 400 
ወጣቶችን ማቀፍ የቻለው ሸድ ለአንድ ወጣት አይበቃም። 
ስለዚህ የኢንተርፕራይዝ ፓኬጆቹ በጠባብ ቦታ ላይ ምን 
ያህል ውጤታማ ስራ መስራት ይቻላል የሚለው ነው። 

አዲስ ዘመን፡- ኢንተርፕራይዞች የሚያፈሩትን 
ሀብት በትክክል ማስተዳደር እንዲችሉ መሰረታዊ 
እውቀት እንዲኖራቸው ስልጠና እና መሰል የአቅም 
ማጎልበቻ ስራዎች ከመስራት አንጻር ምን እየሰራ 
ነገር አለ? በቀጣይስ ምን ታስቧል?

አቶ ሚሊዮን፡- ክህሎታቸውን ለማጎልበት ሁለት 
አይነት ስልጠና ይሰጣል። አንደኛው የቢዝነስ ማሳደጊያ 
ሲስተም ስልጠና የሚሰጥ ሲሆን በዚህም የሚያገኙትን 
ገንዘብና የሚያስተዳድሩትን ሀብት በሚፈለገው መንገድ 
በመምራት እንዴት ውጤታማ እንደሚሆኑ የሚስገነዝብ  
ነው። ይህን ስልጠና መንግስታዊና መንግስታዊ ባልሆኑ 
ድርጅቶች በመተባበር  በጋራ የሚሰጥ ነው። ሁለተኛው  
አሁን እየተፈጠረ ያለው ስራ ዕድል ከአዲሱ የስራ ዕድል 
ፈጠራ እሳቤዎች  አንዱ  ‹‹ክህሎት መር››  የሆነ የስራ 
ዕድል ነው።  11 የሚሆኑ የስራ ዕድል መፍጠር የሚችል 
እሳቤ አለ። ይህ ስልጠና የሚሰጠው በቴክኒክና ሙያ 
ኮሌጆችና በዩኒቨርሲቲዎች ነው። ለምሳሌ ስልጠናው 
ለሁሉም ኢንትፕራይዞች ይሰጣል።  ኢንተርፕራይዞች 
ተደራጅተው በተሰማሩበት የስራ ዘርፍን መሰረት ያደረገ 
ስልጠና እየተሰጠ ነው።  ዘርፎቹን የተመለከተ የስራ ዕድል 
ፈጠራ ክህሎት ማጎልበቻ ስልጠና እንደ አስፈላጊነቱ 

ይሰጣል። በዞኑ 6 የሚሆኑ የቴክኒክና ሙያ ኮሌጆች 
አሉ። በእነዚህ ኮሌጆች  በየዞኑና በየከተማ አስተዳደሩ 
ስልጠናዎች ይሰጣሉ። 

አዲስ ዘመን፡- ስራዎች ሲሰሩ ፈተናዎች አሉና 
ከፋይናንስ እጥረቱ  በተጨማሪ ምን ምን ፈተናዎች 
ገጠሟችሁ?

አቶ ሚሊዮን፡- በርካታ ችግሮችና ፈተናዎች አሉ። 
ችግሮችን መሻገር የሚቻለው ስራ ሲሰራ ነው። ስለዚህ 
ወጣቶችን ወደ ስራ ከማስገባት አንጻር የአመለካከት 
ችግር አለ።  ለምሳሌ ስራ የማማረጥ ችግሮች አሉ። እነዚህ 
ችግሮች የሚፈቱት ልጁን ከአስተማሪው ማህበረሰብ 
ጀምሮ ቅጥርን ከመጠበቅ ይልቅ ተደራጅተው የራሳቸውን 
ስራ እድል እንዲፈጥሩ ከማድረግ አኳያ ውስንነቶች አሉ። 
በዞኑ ውስጥ በአጭር ጊዜ ውስጥ በማህበር ተደራጅተው 
ምርት በማምረት ለሌሎች የስራ ዕድል መፍጠር የቻሉ 
ኢንተርፕራይዞች አሉ። ነገር ግን ይህን አይነት ዕድል 
አልፈልግም በሎ የመንግስት ቅጥር በመፈለግ ከሶስት 
ዓመት በላይ የቤተሰብ ጥገኛ የሆነ ዜጋ አለ። በአጠቃላይ 
የተገኘውን የስራ ዕድል ከመጠቀም  ይልቅ የማማረጥ ስራ 
የዞኑ የስራ ዕድል ፈጠራ ሰፊ ችግር ነው፡፡

በሌላ በኩል ስራ ዕድል የመፍጠር የመንግስት 
ድርሻ ብቻ አድርጎ የመቁጠር አዝማሚያ አለ። ተምሮ 
የተመረቀውን ልጄን ስራ ማስያዝ ያለበት መንግስት ነው 
የሚል  የተዛባ አመለካከት አለ። ነገር ግን ይህ አስተሳሰብ 
መለወጥ መቻል አለብን። መንግስት መሬት ከሰጠ የእርሻ 
በሬ አባት፤ ወንድም አጎት መስጠት አለበት። እነዚህን 
ችግሮች ተከታትሎ ከመቅረፍና ወደ ውጤት  ከማሸጋገር 
አንጻር ከቢሮው ጀምሮ የአመራር ቁርጠኝነት ውስንንት 
አለ። በስራ ዕድል ፈጠራ አመለካከት የታነጸ የሰው ኃይል 
እጥረት ሰፊ ችግር ነው። 

ሌላው ችግር ውጤታማ የሆኑ ኢንተርፕራይዞች 
ምርታቸው ለገበያ የሚያቀርቡበት እንደ መንገድ ያሉ 
የመሰረተ ልማት አማራጮች መጥፋት ነው። ለምሳሌ 
ሕይወት እንዲቆይ ተብሎ ወደ ስራ የገባ ሰው ስራ ሰርቶ 
ምርቱን ወደ ገበያ የሚያቀርብበት መንገድ ያስፈልገዋል። 
የጤና ተቋም፤ ትምህርት ቤትና መሰል መሰረተ ልማቶች 
ያስፈልጋሉ። ይህን ከማድረግ አንጻር ክልሉ አዲስ 
ከመሆኑ አንጻር መሰረተ ልማቶችን በተጠየቀው ፍጥነት 
ለማድረስ የአቅም ውስንነት አለበት፡፡

ለአብነት መጥቀስ ቢቻል ሺሾወንዴ ወረዳ ላይ 
በወጣቶች ሰፈራ ብቻ  አምስት ቀበሌዎች   ተፈጥረዋል። 
በእነዚህ ቀበሌዎች ትምህርት፤ ጤና ጣቢያ፤  መንገድ 
የለም። በቀበሌዎቹ እናቶች ምጥ ሲያዙ ወደ ጤና ጣቢያ 
በቃሬዛ የሚወስዱበት ሁኔታ አለ። እነዚህን ችግሮች 
በቀጣይ በጋራ መፍታትን ይሻል።  

አዲስ ዘመን፡- የፋይናንስ ችግሮችን ለመፍታት 
የፋይናንስ አማራጮችን ከማስፋት አንጻር ምን 
አይነት አሰራሮችን እየተከተላችሁ ነው?

አቶ ሚሊዮን፤- ለምሳሌ ልማት ባንክ፤ ደቡብ 
ካፒታል  የሊዝ ማሽን ውል በመግባት እያቀረቡ ነው። 
20 በመቶ በማስቆጠብ 80 በመቶ ብድር የሚመቻችበት 
ሁኔታ ተፈጥሯል። ‹‹ኮላተራል›› ተደርጎ የሚሰጠው ማሽን 
ነው። በእነዚህ እና መሰል ችግሮች የፋይናንስ ችግሮችን 
እየፈታን ነው። ባለፉት ዘጠኝ ወራት ውስጥ ከስድስት 
ሚሊዮን ብር በላይ በሊዝ ማሽን ለኢንተርፕራዞች 
ፋይናንስ ዕድል ተጠቃሚ እንዲሆኑ ተደርጓል። በደቡብ 
ካፒታል ደግሞ ዳቦ ማሽኖችን ለኢንተርፕራይዞች 
ማሰራጨት ተችሏል። ኦሞ ባንክ ላይ ያለውን ችግር 
ለመቅረፍ የተሰራጩ ብድሮችን የማስመለስ ስራ 
እየተሰራ ነው። 

አዲስ ዘመን፡- ኢንተርፕራይዞች 
ከሚፈተኑባቸው  ቸግሮች መካከል የተሰራጩ 
ብድሮችን መመለስ ነውና ይህን ችግር ከመሻገር 
አንጻር ቢሮው እንዴት እየሰራ ነው?

አቶ ሚሊዮን፡- የተሰራጩ ብድሮችን ማስመለስና 
መመለስ ከፍተኛ ፈተና አጋጥሟል። ውይይት ተደርጎ  
ብድሮች በጊዜ ገዳባቸው እንደሚለሱ ስምምነት 
ላይ ተደርሷል። በዚህ ሳቢያም በ15 ቀን ውስጥ ብቻ 
ከስምንት ሚሊዮን ብር በላይ የተሰራጨ ብድር 
ማስመለስ ተችሏል። ብድር ሲወሰድ ውል አለ፤ በውሉ 
መሰረት ብድር መመለስ ተገቢ ነው። ይህ ካልሆነ ደግሞ 
የብድር አስመላሽ ግብረ ኃይል በማቋቋም በዘመቻ መልክ 
ይሰራል። ባለፈው በጀት ዓመት 32 ሚሊዮን  የተሰራጨ 
ብድር ማስመለስ ተችሏል። በዚህ ዓመት በገጠርና 
በከተማ 26 ሚሊዮን ብር ብድር ተሰራጭቷል። 

አዲስ ዘመን፡- ስለነበረን ቆይታ እናመሰግናለን።
አቶ ሚሊዮን፡-  እኔም አመሰግናለሁ፡፡ 

“ወጣቶችን ከመንግስት ተቀጣሪነት. . .

ነፃ ሃሳብ
ፖለቲካ እና ልዩ ልዩ 

በብዙ ስኬት የታጀበው የግብርናው ዘርፍ
እስማኤል አረቦ 

ኢትዮጵያ ግብርናን ከፈጠሩ ሀገሮች አንዷ ነች። ይህ 
ብቻም አይደል በወቅቱ  ለግብርና ሥራ መዋል ይችላሉ 
የተባሉ ዘመናዊ ቴክኖሎጂዎችንም  ትጠቀም  እንደነበር 
በርካታ መዛግብት ይናገራሉ። ይህም ሆኖ  ዘርፉ 
የዕድሜውን ያህል ባለማደጉና  በተለመደው  ባህላዊ 
አስተራረስ ዘዴ እንዲቀጥል በመደረጉ ጉዞው የኋሊት 
እንዲሆን ተገድዷል። ይባሱኑ ለሌሎች የኢኮኖሚ  
ዘርፎች መነቃቃት ከማበርከት ይልቅ በየጊዜው  እያደገ 
የሚሄደውን የህዝብ ቁጥር መመገብ አቅቶት  ሀገሪቱ   
በድርቅና በረሃብ  የምትፈተንበት  ሁኔታ ተፈጥሯል። 
የሀገሪቱ  ስምም  ከርሃብ ጋር እንዲነሳ አስገድዷል ። 

ከችግሩ  ለመውጣት በኢህአዴግ ዘመን ግብርና መር 
የኢኮኖሚ  ፖሊሲ ተቀይሶ ለ27 ዓመታት ሲሰራበት 
ቆይቷል።  በግብርና ምርትና ምርታማነት ላይ መጠነኛ 
መሻሻሎች ቢታዩም  ኢህአዴግ ስልጣን እስኪለቅ ድረስ 
በሴፍትኔትና መሰል ስርዓቶች ድጋፍ የሚደረግለት 
የህዝብ ቁጥር 13 ሚሊዮን ደርሶ እንደነበር የሚታወስ 
ነው ። 

የለውጥ ሀይሉ /በዶክተር ዐቢይ አሕመድ 
የሚመራው  መንግስት ወደ ስልጣን ከመጣ በኋላ ትኩረት 
ከሰጣቸው  ዘርፎች   አንዱና ዋነኛው  የግብርናው  ዘርፍ 
ነው።  በተለይም  የኩታ ገጠም የአስተራረስ ስርዓትን 
በማላመድ የተበጣጠሱ መሬቶች በቅንጅት እንዲታረሱ 
ተደርጓል።  በዚህም  አጥጋቢ ውጤት ተገኝቷል። 

ቀደም  ሲል በብጣሽ መሬት ላይ በተናጥል ሲዳክር 
የነበረው  አርሶ አደር ከአዋሳኝ መሬቶች ጋር በቅንጅት እና 
በትብብር ወደሚያመርትበት ስርዓት ገብቷል። ትራክተር 
እና ውሃ መሳቢያ ሞርተር የመሳሰሉ ዘመናዊ የግብርና 
መሳርያዎችን በጋራ በመጠቀም  አርሶ አደሩ ከባህላዊ 
አስተራረስ ዘዴ እንዲላቀቅ በመደረጉ እንደሀገርም 
ለውጦች እየተመዘገቡ ነው ። 

ለአብነትም  ጤፍ  በርካታ ቁጥር ያለው  ኢትዮጵያዊ 
የሚመገበው  እና  አብዛኛውን የእርሻ መሬት የሚሸፍን 
ቢሆንም  ለበርካታ ዓመታት ይሄ ነው  የሚባል የምርት 
ዕድገት ሳያሳይ ቆይቷል።  የለውጡ መንግስት ወደ 
ስልጣን ከመምጣቱ  በፊት  በአጠቃላይ የነበረው  
ዓመታዊ ምርት ከ300 ሚሊዮን ኩንታል ብዙም  የዘለለ 
አልነበረም። 

ባለፉት አምስት ዓመታት  ጤፍን በኩታ ገጠም  
ማረስ በመቻሉ    በጥቂት ዓመታት ውስጥ ዓመታዊ 
ምርቱ  639 ሚሊዮን ኩንታል  ሊደርስ ችሏል። በቅርብ 
ዓመታት ውስጥም 1ቢሊዮን ኩንታል ይደርሳል ተብሎ 
ይጠበቃል። 

ከጤፍ ባሻገር ባለፉት አምስት ዓመታት  ሀገሪቱ  
በአዲስ የልማት ጎዳና እንድትራመድ ካደረጓት የግብርና 
እንቅስቃሴ አንዱ የስንዴ  ልማት ነው። ቀደም ሲል 
በጥቂት መጠን፤ በተወሰኑ አካባቢዎች፤ በክረምት ብቻ 
ይመረት የነበረውን የስንዴ ልማት ወደ በጋም  በማሸጋገር 
የስንዴ ምርትን ከራስ ፍጆታ አልፎ ለውጭ  ገበያም 
የማቅረብ አቅም ላይ ተደርሷል። 

የስንዴ ምርት በ2014/15 ዓ.ም የምርት ዘመን ወደ 
አንድ ነጥብ አራት ሚሊዮን ሄክታር መሬት ማሳደግ 
የተቻለ ሲሆን በሄክታር ሁለት ቶን ይገኝ የነበረው  
የስንዴ ምርትም  ወደ አራት ቶን ማሳደግ ተችሏል። በበጋ 
መስኖ ስንዴ ልማት በ2016 ምርት ዘመን ወደ 3 ሚሊዮን 
ሄክታር መሬት በማልማት 117 ሚሊዮን ኩንታል የስንዴ 
ምርት ለማምረት እየተሠራም ነው። 

 ሀገሪቱ  አሁን ላይ  ከሰሃራ በታች ካሉ ሀገራት ቀዳሚ 
ስንዴ አምራች  ለመሆን በቅታለች።  በ2015  ዓመት 
ብቻ 32 ሚሊዮን ኩንታል ስንዴ ለውጭ  ገበያ መቅረቡ 
የዚሁ ስኬት አንዱ ማሳያ ነው። ሀገሪቱ እንደ ስንዴው  
ሁሉ ለሩዝ ምርት ትኩረት በመስጠት ከሀገራዊ ፍጆታ 
አልፎ ለውጭ  ገበያ ለመላክ በትኩረት በመስራት ላይ 
ትገኛለች። በተለይም  ሀገሪቱ ለሩዝ ምርት ተስማሚ  
የሆነ የአየር ጸባይና ምቹ መሬት ያላት መሆኑ ያቀደችውን 
ወደ ተግባር ለመለወጥ እንደማያዳግታት የዘርፉ ምሁራን 
ያስረዳሉ። 

ከግብርና ሚኒስቴር የተገኘው  መረጃ 
እንደሚያመለከትውም  በኢትዮጵያ 5 ነጥብ 6 
ሚሊዮን ሄክታር በሩዝ መልማት የሚችል መሬት 
ቢኖርም  በየዓመቱ ከ200 ሺህ ቶን በላይ ሩዝ ወደ ሃገር 

ውስጥ  በማስገባት በየዓመቱ 200 ሚሊዮን ዶላር ወጭ  
ታደርጋለች። ሆኖም በሀገሪቱ   ሀገር በቀል የኢኮኖሚ  
ስርዓት መተግበር ከጀመረ ካለፉት አምስት ዓመታት 
ወዲህ መንግስት ፊቱን ወደ ሩዝ ምርት በማዞር  በአጭር 
ጊዜ ውስጥ አበረታች ውጤቶች መመዝገብ ጀምረዋል። 
ከሩዝ አኳያ አምና ከስምንት ሚልዮን ኩንታል ያልበለጠ  
ነበር የተመረተው  ዘንድሮ በዘጠኝ ወራት ብቻ 
38ሚልዮን ኩንታል ማምረት ተችሏል። 

በተለይ በአማራ ፎገራና በጅማ  እንዲሁም  በሶማሌ 
ክልል እየተከናወነ ያለው  የሩዝ ምርት ኢትዮጵያን ከሩዝ 

ተቀባይ ሀገርነት ወደ ላኪነት የሚያሸጋግራት ነው። 
የሀገሪቱን የውጭ  ምንዛሬ ከ35-40 በመቶ 

የሚሸፍነው  ቡናም ምርታማነቱ ጨምሯል። 500ሺ 
የነበረው  ዓመታዊ ምርትን ወደ 800ሺ ማሳደግ 
ተችሏል። በዚህም 700ሚሊዮን ዶላር የነበረው  የውጭ  
ገቢ ወደ 1ነጥብ 4 ቢሊዮን ዶላር ሊደርስ ችሏል። የሻይና 
ቅመማ  ቅመም  ዘርፍን ምርታማነት ማሳደግ በመቻሉ 
ለሀገሪቱ እስከ 20 ሚሊዮን ዶላር የማምጣት አቅም ላይ 
ደርሷል። 

ከዚህ በሻገርም  በሌማት ትሩፋት ንቅናቄ በሁሉም  
ክልሎች ከፍተኛ ምርታማነት ታይቷል። በማር፤ 
በእንስሳትና በእንስሳት ተዋጽዖ፣ በጓሮ አትክልትና 
በፍራፍሬ ምርት ላይ የጎላ ለውጥ መጥቷል። በዚህም  
ዜጎች እየተፈጠረ ያለውን የዋጋ ግሽበት እንዲቋቋሙ፣ 
ተጨማሪ የሥራ ዕድል እንዲያገኙና ብሎም ከራሳቸው 
ተርፎ ለገበያ እንዲያቀርቡ አስችሏል።

የሌማት ትሩፋት ፕሮጀክቱ የግብርና ዘርፉን ዕድገት 
እያፋጠነው  ይገኛል። ፕሮጀክቱ ከተጀመረ በኋላ 
በተለያዩ የፖሊሲ ድጋፎች በግብዓት፣ በኤክስቴንሽን 
ሥራዎች፣ በፋይናንስ በከፍተኛ ሁኔታ ትኩረት ተሰጥቶት 
ድጋፍ በመደረጉ ከፍተኛ ውጤት ተገኝቷል። በዚህም  
በወተት ዘርፍ አምና  ከተመረተው ሁለት ቢልዮን ሊትር 
ተጨማሪ ባለፉት ዘጠኝ ወራት ማምረት ተችሏል። 
እንቁላልን ብንመለከት ባለፉት ዘጠኝ ወራት  አምና 
ከተመረተው  ወደ አንድ ነጥብ አራት ቢልዮን ተጨማሪ 
ማምረት ተችሏል ። 

ቀይ ስጋን ስንመለከት አምና ከነበረው ወደ ሁለት 
መቶ ሺህ ቶን ተጨማሪ የስጋ ምርት ተገኝቷል። ማርን 
እንደዚሁ ስንመለከት አምና ዘጠኝ ወር ተመርቶ ከነበረው 
ተጨማሪ 110 ሺህ ቶን በላይ ምርት ተመርቷል። ይህም  
ግብርናው  እየሄደበት ያለውን ግስጋሴ የሚያመላክት 
ነው።  

በአጠቃላይ በግብርናው  ዘርፍ ያለው  መሻሻል 
ስንዴን፤ሩዝንና አቦካቶን የመሳሰሉ ምርቶችን ከሀገር 
ውስጥ አልፎ ለውጭ  ገበያም  እንዲቀርብ ያደረገ ነው። 
ይህ ደግሞ በውጭ  ታዛቢዎች ጭምር የተመሰከረለትና 
ሀገሪቱ  በግብርናው  ዘርፍ እምርታ እያሳየች መምጣቷን 
ያሳየ ነው። ለዚህም  ጥር 19 ቀን 2016  በጣሊያን ሮም 
ከተማ  የአግሪኮላ ሜዳሊያ ተሸላሚ  የሆነችበት ሁኔታ 
ተጨባጭ ማሳያ  ነው። 

የአግሪኮላ ሜዳሊያ ድህነትን ለመቀነስ፣ የምግብ 
ዋስትና እና የምግብ አቅርቦትን ለማረጋገጥ ለሠሩ ታዋቂ 
ሰዎች እውቅና የሚሰጥ ትልቁ የፋኦ ሽልማት ነው። 
በወቅቱም  የፋኦ ዳይሬክተር ጄኔራል ኪዩ ዶንግዩን 
እንደተናገሩት ጠቅላይ ሚኒስትሩ ለዚህ ሽልማት 
የበቁት በኢትዮጵያ የገጠር እና የምጣኔ ሃብት ልማት 
ሥራዎቻቸው  እና የአረንጓዴ አሻራ የግል ጥረታቸው  
ነው ብለዋል።

ዳይሬክተር ጄኔራሉ በወቅቱ እንደገለጹትም  
ባለፉት 5 ዓመታት አስቸጋሪ ቀጣናዊ እና ዓለም 
አቀፋዊ ተግዳሮቶች ባሉበት ሁኔታ በጠቅላይ ሚንስትሩ 
“ውጤታማ፣ ተጠያቂነት ያለው  እና የተረጋጋ አመራር” 
የኢትዮጵያን አስደናቂ ዕድገት ተመልክተናል ብለዋል።  
ጠቅላይ ሚኒስትር ዐቢይ አሕመድ ባለፉት 5 ዓመታት 
በኢትዮጵያ የእርሻ መሬት በ50 በመቶ እንዲጨምር 
መደረጉን እና ይህም በተለይ የስንዴ እና የሩዝ ምርት 
በከፍተኛ መጠን እንዲጨምር ማስቻሉን ተናግረዋል።

ከዚህ በተጨማሪም  በሽልማት ሥነ-ሥርዓቱ 
ላይ ጠቅላይ ሚንስትሩ ሥልጣን ሲረከቡ ኢትዮጵያ 
የውስጥ ፍላጎቷን ለማሟላት ስንዴ ከውጪ  ስታስገባ 
መቆየቷን እና አሁን ግን አገሪቱ ፍላጎቷን አሟልታ ከእአአ 
2023 ጀምሮ ስንዴ ለውጭ  ገበያ መላክ መጀመሯንም  
ገልጸዋል። የፋኦ ሽልማትም ሆነ ሌሎች አለም አቀፍ 
ተቋማት ኢትዮጵያ በግብርናው  ዘርፍ እያስመዘገበች 
ያለችውን እምርታ ዕውቅና በመስጠት ላይ ይገኛሉ። 

ግብርና በኢትዮጵያ ኢኮኖሚ  ውስጥ ከፍተኛ ድርሻ 
ያለውና  120 ሚሊዮን የሚጠጋውን ህዝብ የሚመግብ 
ዘርፍ ነው። በሌላ በኩል  ደግሞ 96 ሚሊዮን ወይም 80 
በመቶ የሚሆነው ህዝብ ኑሮው ቀጥታ ከግብርና ስራ ጋር 
የተያያዘ ነው።  ከውጭ  ምንዛሬ አንጻርም  ብንመለከተው  
አብዛኛው ድርሻ የሚገኘው ከዚሁ ዘርፍ ነው።  

ይህንኑ ሃቅ በመገንዘብ በተለይ ካለፉት አምስት 
ዓመታት ወዲህ  መንግስት ለዘርፉ በሰጠው ትኩረት  

አበረታች ውጤቶች ተመዝግበዋል። የሀገሪቱን መልክዓ 
ምድርና የአየር ጻባይን መሰረት ያደረጉ ስራዎች 
በመሰራታቸው  ጤፍን የመሳሰሉ ምርቶች ምርታማነት 
ከመጨመሩም  ባሻገር  ኢትዮጵያ በታሪኳ አምርታቸው 
የማታቃቸው  የበጋ ስንዴና ሩዝን የመሳሰሉ ሰብሎች  
ከራስ ፍጆታ አልፈው  ለውጭ  ገበያም  ለመቅረብ 
ችላለች። 

ይኸው  የተጀመረው  ጥረት ወደ ላቀ ደረጃ 
እንዲሸጋገርም  ግብርናውን በፋይናንስ፤በቴክኖሎጂና 
በአሰራር የመደገፍ ስራዎች ተጠናክረው እየቀጠሉ ነው 
። እነዚህም ድጋፎች ኢትዮጵያ ከባህላዊ የአስተራረስ 
ዘዴ ወደ ሜካናይዜሽን የምታደርገውን ጥረት የሚያግዙ 
ናቸው። 

ከግብርና ሚኒስቴር የተገኘው  መረጃ 
እንደሚመለክተው  ባለፉት ዘጠኝ ወራት ሁለት ሚሊዮን 
532 ሺህ 454 የድህረ ምርት ቴክኖሎጂዎች እና  852 
ሺህ 683 ለቅድመ  ምርት የሚያገለግሉ  የግብርና 
ሜካናይዜሽን  ማሽነሪዎች ከቀረጥና ከታክስ  ነጻ ወደ 
ሃገር እንዲገቡ ተደርጓል። 

ሁለት ሚሊዮን 210 ሺህ 327 ዘመናዊ የእህል 
ማከማቻ ፣ ሶስት ሺህ 675 ትራክተር ፣ 652 ሺህ 92 
የመርጫ  መሳሪያዎች ፣ 196 ሺህ 916 የውሃ ፓምፖች ፣ 
217 ሺህ 58 መውቂያዎች  ወደ ሃገር ውስጥ ገብተዋል። 
በተጨማሪም  የተለያዩ  ኮምባይሮች ፣ የአትክልትና 
ፍራፍሬ ማቀነባበሪያዎች፣ ማበጠሪያ እና መፈልፈያዎች 
አርሶ አደሩ ጋር ደርሰዋል። 

መለዋወጫዎቹ ከገቡም  በኋላ የግብርና 
መካናይዜሽን ማሽነሪዎችን የአጠቃቀም ስልጠና 
የሚሰጡ ባለሙያዎችን በማዘጋጀት በተለይም  አፋር 
እና በሱማሌ ክልሎች ላይ የተለያዩ የአጠቃቀም  
ስልጠናዎች መሰጠታቸውን  ግብርና ሚኒስቴር ገልጿል። 
በተጨማሪም  በተለያዩ ከተሞች ለ238 ሞዴል አርሶ 
አደሮች ስልጠናው  ተደራሽ  ተደርጓል። ማሽነሪዎችን 
ከማስገባት ጎን ለጎን የግብርና ሜካናይዜሽን አገልግሎት 
መስጫ  ዘጠኝ ማዕከላትን በማቋቋም የማጠናከር ስራ 
ተከናውኗል ። 

ግብርና ሚኒስቴር እንደሚለውም  በአሁኑ ወቀት  
በዋናነት ትኩረት ተሰጥቶት እየተሰራ ያለው  የግብርና 
መካናይዜሽን ግብአቶች ከገቡ በኋላ በትንሹ እስከ አስር 
ዓመት ማገልገል እንዲችሉ ማድረግ ላይ ነው።  ይህንንም  
እውን ለማድረግ የአርሶ አደሩን ግንዛቤ  ከማሳደግ  ባሻገር  
የግብርና ሜካይዜሽን ቴክኖሎጂ ኦፕሬሽን እና ጥገና 
ባለሙያዎችን በማሰልጠንም  የሙያ ደረጃ እንዲሻሻል 
እየተሰራ ነው ። 

ከዚሁ ጎን ለጎንም  በሞጆ አካባቢ በ50ሺ ዶላር  
የትራክተር ማምረቻ ፋብሪካ ግንባታ እየተከናወነ ነው፤ 
ይህ ፋብሪካ ወደ ማምረት ደረጃ ሲሸጋር   ኢትዮጵያ 
በሚሊዮኖች የሚጠጋ ትራክተር ባለቤት ትሆናለች። ይህ 
ሲሆን ደግሞ  ኢትዮጵያ በግርብርናው  ዘርፍ መዋቅራዊ 
ሽግግር በማድረግ  አርሶ አደሩ ሙሉለሙሉ በትራክር 
የማረስ ዕድል ይኖረዋል። 

ግብርናውን በሜካናይዜሽን ከማጠናከር ጎን ለጎን 
የአርሶ አደሩ አቅም  መገንባት ያስፈልጋል። ለዚህ 
ደግሞ  ሁለት ጉዳዮች ወሳኝ ሲሆኑ አንዱ ብድር ሲሆን 
ሌላው  ደግሞ  የመድን ዋስትና ነው። አርሶ አደሩ ብድር 
ሲመቻችለት  ትራክተር ይከራያል፣ መሬት ይኮናተራል፣ 
ማዳበሪያ ይገዛል።  የግብርና ስራውንም  ያለስጋት 
እንዲያከናውን  የመድን ዋስትና ሊረጋገጥለት ይገባል። 

መንግስት አርሶ አደሩ የብድር ተጠቃሚ እንዲሆን 
እያደረጋቸው ያሉ ተግባራት ውጤት እያመጡ ነው። 
ቀደም  ሲል አዲስ አበባ ላይ ያሉት ባንኮች ለሪልስቴት 
ብቻ የሚያበድሩ ናቸው። የሚያበድሩት ገንዘብ ገንዘቡ  
ገጠር ገብቶ ግብርናውን ለሚያዘምኑ ቴክኖሎጂዎች 
ሲውል አይስተዋልም  ነበር።  አሁን ባንኮች አርሶ አደሩን 
ተጠቃሚ  ለማድረግ የጀመሩት ጉዞ የሚበረታታ ነው። 

ከዚሁ ጋር ተያይዞ ለ18 ዓመታት ያህል ሲሰራበት 
የቆየው  የገጠር መሬት አዋጅ ተሻሽሏል። የተሻሽለው  
አዋጅ አርሶ አደሩ መሬቱን አሲዞ መበደር መብት 
የሚሰጥና የአርሶ አደሩን ተጠቃሚነት የሚያሳድግ ነው። 
በአጠቃላይ እንደሀገር ግብርናው  ለማዘመንና ከምግብ 
ዋስትና አልፎ ለውጭ  ገበያ ለማቅረብ  እየተደረጉ 
ያሉ ጥረቶች ተስፋ ሰጪዎች ናቸው። ይህም ተጠናክሮ 
ሊቀጥል ይገባል። 

ግብርና በኢትዮጵያ 
ኢኮኖሚ  ውስጥ ከፍተኛ 
ድርሻ ያለውና  120 
ሚሊዮን የሚጠጋውን 
ህዝብ የሚመግብ ዘርፍ 
ነው። በሌላ በኩል  
ደግሞ 96 ሚሊዮን 
ወይም 80 በመቶ 
የሚሆነው ህዝብ ኑሮው 
ቀጥታ ከግብርና ስራ ጋር 
የተያያዘ ነው

ንግድና ግብይት 
በዓለም ገበያ ተፈላጊው የኢትዮጵያ የደጋ ቆዳ

ፍሬሕይወት አወቀ

በእንስሳት ሃብቷ ቀዳሚ መሆኗ የተመሰከረላት 
ኢትዮጵያ በቆዳ ጥራቷም ታዋቂ ለመሆኗ ዕሙን ነው።  
በደጋማ  የአገሪቷ ክፍል ከሚገኙ በግና ፍየሎች የሚገኘው 
ቆዳ ደግሞ ለቆዳ ኢንዱስትሪው አንደኛው  ምርጫ 
መሆኑ ይነገርለታል።  የኢትዮጵያ ቆዳ በዓለም አቀፍ ገበያ 
ተፈላጊና ተመራጭ መሆኑም ለዚሁ ነው።  

በደጋማ አካባቢ የሚገኘው የበግና የፍየል ቆዳ 
በጥራቱ፣ በጥንካሬው፣ በልስላሴውና በምቾቱ በዓለም 
አቀፍ ገበያ ተወዳዳሪ የሌለው  ስለመሆኑ  በዓለም አቀፍ 
ደረጃ ጭምር የሚታወቁ የዘርፉ ተዋንያን መስክረዋል።  

ይሁን እንጂ ኢትዮጵያ ከቆዳው  ዘርፍ ማግኘት 
የሚገባትን ያህል ጥቅም እያገኘች አለመሆኑን መረጃዎች 
ያመለክታሉ።  ለዚህም ነው የቆዳው ዘርፍ ያለበትን ችግር 
ለመለየትና መፍትሔ ለመስጠት መንግሥትን ጨምሮ 
የሚመለከታቸው አካላት ሁሌም ጥረቶችን ሲያደርጉ 
የሚስተዋለው።  

ከሰሞኑም  የቆዳው ዘርፍ የገጠመውን ችግር 
ለመለየትና መፍትሔ ለመሻት የሚያስችል ውይይት 
ተደርጓል።  ውይይቱም  የአምራች ኢንዱስትሪ ልማት 
ኢንስቲትዩት ከስዊዘርላንድ ልማት አጋር እንዲሁም 
በቆዳው ዘርፍ ከተሰማሩ አምራች ኢንዱስትሪዎች ጋር 
ነው የተደረገው።  በውይይቱ የተሳተፉት አምራች 
ኢንዱስትሪዎችም ውይይቱ የዘርፉን ችግሮች ለመለየትና 
መፍትሔ ለማመላከት እንደሚያስችል ጠቁመዋል።  

አቶ ዳንኤል ታደሰ፤ የኮትኬት የቆዳ ውጤቶች 
አምራች ኩባንያ ሥራ አስፈጻሚ ናቸው።  እሳቸው 
እንደሚሉት የኢትዮጵያ ቆዳ ልዩ በመሆኑ በዓለም 
አቀፍ ገበያ በስፋት ይፈለጋል።  በተለይም ከደጋማው 
አካባቢ በግና ፍየሎች የሚገኘው  ቆዳ በዓለም ገበያ በልዩ 
ሁኔታ የሚታይና በየትም አገር የለም።  ለዚህም  ዋናው  
ምክንያት በአካባቢው ያለው የአየር ሁኔታ በጎችና ፍየሎቹ 
የተለየ ጸጉር እንዲኖራቸው ማድረጉ ነው።  

የኢትዮጵያ ቆዳን ልዩ ያደረገው  የአየር ሁኔታም  
ቆዳው ሶስት ዓይነት ባህሪያት እንዲኖረው አድርጓል።  
እነሱም ጠንካራ፣ ለስላሳና ቀላል እንዲሁም  ተለጣጭ  
ባህሪያት የሚሰኙ ናቸው።  ይህ የቆዳ ባህሪም ለፋሽን 
ኢንዱስትሪው  እጅግ ምቹና ተስማሚ  በመሆኑ የኢትዮጵያ 
ቆዳ በዓለም ገበያ በእጅጉ የሚወደድና የሚፈለግ ነው።  
ስለሆነም ሀገሪቱ ተፈጥሮ አድልቶ ከሰጣት ጸጋ በመጠቀም 
የዓለም ገበያው በሚፈልገው  የጥራት ደረጃ ለማምረትና 
ከዘርፉ ተጠቃሚ ለመሆን ብዙ ሥራ ይጠበቃል።   

ብዙዎች ስለ ቆዳ ሲያስቡ ቆዳ በባህሪው ከባድና 
ደረቅ እንደሆነ አርገው ነው ሲሉ የጠቀሱት አቶ ዳንኤል፤ 
ይሁንና በኢትዮጵያ ያለው ነባራዊ ሁኔታ ግን የተለየ 
እንደሆነ ያመለክታሉ፤ በኢትዮጵያ ደጋማ  አካባቢ 
ከሚረቡ እንስሳት የሚገኘው  ቆዳ ስስ፣ ቀላል፣ ለስላሳ፣ 
እጅግ በጣም ጠንካራና ተለጣጭ  ነው።  ይህም  ባህሪው  
ለቆዳ ኢንዱስትሪው  እጅግ ተስማሚና ተመራጭ 
አድርጎታል።  

በመሆኑም የኢትዮጵያ ቆዳ በዓለም ገበያ  ተፈላጊና 
ተመራጭ  ነው።  ይህም ኢትዮጵያን ከሌሎች አገሮች ልዩ 
አድርጓታል። ይህ ልዩ የሆነው  የኢትዮጵያ ቆዳ በዓለም 
ገበያ በጥራትና በብዛት ተደራሽ መሆን እንዲችል ጥረቶች 
እየተደረጉ መሆናቸውን አቶ ዳንኤል አስረድተዋል።  

‹‹የኢትዮጵያ ቆዳ በአሁኑ ወቅት  በዓለም ገበያ 
በስፋት እንደመፈለጉ  ቆዳ ፋብሪካዎች ጥራት ያለው  
ቆዳ ኤክስፖርት እያደረጉ ይገኛሉ›› ያሉት አቶ ዳንኤል፤ 
በተለይም  ዓለም አቀፍ በሆኑ ባዛርና ኤግዚቢሽኖች ላይ 
የኢትዮጵያ ቆዳ ሲቀርብ ከሌሎች አገራት በተለየ ሁኔታ 
ተወዳዳሪ፣ ተመራጭና ገበያውን የሚስብ ሆኖ ይታያል 
ብለዋል።  ስለዚህ ይህን መልካም አጋጣሚ በመጠቀም 
አዳዲስ የቆዳ ቴክኖሎጂን ስራ ላይ በመዋል ጠንክሮ 
መስራትና ተወዳዳሪ መሆን ከዘርፉ ተዋናዮች የሚጠበቅ 
ነው ብለዋል። 

‹‹በቆዳው ዘርፍ ቀጣይነት ያለው  ገበያ እንዲኖር 
ብዙ ሥራ ልንሰራ ይገባል›› ያሉት አቶ ዳንኤል፤ በዘርፉ 
የሚስተዋሉ ችግሮችን በመቅረፍ ጥራት ላይ መሥራት 
ከተቻለ የኢትዮጵያ ቆዳ ቀዳሚ ከሚባሉት የኢትዮጵያ 
የኤክስፖርት ምርት አይነቶች መካከል አንዱና ዋነኛው 
እንደሚሆን ያላቸውን እምነት ገልጸዋል። 

የባህርዳር ቆዳ ፋብሪካ ምክትል ሥራ አስኪያጅ 
አቶ ብሩክ ኃይሉ የቆዳ ኢንዱስትሪው ረዘም ያለ 

ሰንሰለት እንዳለው  ጠቅሶ፣ ይህም በሥራ ዕድል ፈጠራ 
ከፍተኛ አስተዋጽኦ እንዲያበረክት እያረገው  መሆኑን 
አስታውቋል።  የኢትዮጵያ ቆዳ በዓለም  ገበያ ትልቅ ቦታ 
ያለውና እጅግ ተፈላጊ እንደሆነ እሱም ገልጾ፣ የቆዳው 
ዘርፍ ገበያው በሚፈልገው  ልክ የሀገሪቱን የቆዳ ምርት 
ለውጭ  ገበያ እየደረሰ አለመሆኑን ጠቁሟል። 

አቶ ብሩክ እንደሚለው፤ የቆዳው  ዘርፍ በርካታ 
ችግሮች አሉበት።  ለዚህም ነው ምክክርና ውይይት 
ያስፈለገው።  ዘርፉን እየፈተኑ ካሉ ችግሮች መካከል 
የጥራት ችግር አንዱ ነው።  ቆዳውን የዓለም  ገበያ 
በሚፈልገው  የጥራት ደረጃ ለማቅረብ እንስሳው  በጤና 
መጠበቅ አለበት።  ለዚህም ግብርና ሚኒስቴር ከሚሰራው 
ከእንስሳቱ አረባብና እንክብካቤ ጀምሮ ትኩረት ተሰጥቶት 
ሊሰራ ይገባል።  

ከእርባታው ቀጥሎም በእርድ ወቅትና ከእርድ በኋላ 
ቆዳው በጥንቃቄ ተሰብስቦ ቆዳ ፋብሪካ መድረስ እንዲችል 
ከታች ከእንስሳት እርባታ ጀምሮ ጠንካራ ሥራ መሰራት 
አለበት።  

ለዚህም እያንዳንዱ ማህበረሰብ ግንዛቤ ሊኖረው 
ይገባል በማለት አስረድቷል።  ተረፈ ምርት የሆነው  ቆዳ 
በዓለም  ገበያ እጅግ ተፈላጊ እንደሆነና በውጭ  ምንዛሪ 
ግኝት ለአገር ኢኮኖሚ ከፍተኛ ድርሻ ያለው መሆኑን 
ተረድቶ ዋጋ ሊሰጠው  ይገባል ሲልም አሁን ያለው የቆዳ 
ዋጋ ከፍ ማለት እንዳለበት ተናግሯል።  

በኢንዱስትሪ ሚኒስቴር የአምራች ኢንደስትሪ 
ልማት ኢንስቲትዩት ምክትል ዋና ዳይሬክተር አቶ ስለሺ 
ለማ በበኩላቸው የቆዳ ዘርፍ ኢትዮጵያ ልታድግበትና 
ልትበለጽግበት ከምትችልባቸው የማኑፋክቸሪንግ ዘርፎች 
መካከል አንዱ መሆኑን ገልጸው፤ ዘርፉ ላለፉት ረጅም 
ዓመታት በውጭ  ምንዛሪ ግኝት እና በሥራ ዕድል ፈጠራ 
አጠቃላይ በሆነ አገራዊ ምርት እድገት ጉልህ አበርክቶ 
እንደነበረውም አስታውሰዋል።  

ይሁንና የቆዳው ኢንዱስትሪ ዓለም አቀፍ ወረርሽኝ 
ኮቪድ-19ኝን ጨምሮ አጠቃላይ በሆነው አለማቀፋዊ 
ሁኔታ ተቀዛቅዞ የነበረው  ዘርፍ እየተነቃቃ እንደሆነ 
ነው።  በመሆኑም በአሁኑ ወቅት የቆዳው ዘርፍ ከዚህ 
ቀደም የነበረውን አበርክቶ ለማስቀጠል እየተሰራ ሲሆን፤ 
በተለይም የቆዳውን ዘርፉ የበለጠ ለማልማትና ለማበልጸግ 
ከፍተኛ ጥረት እየተደረገ ነው ብለዋል።  

የቆዳ ኢንዱስትሪ ሰፊ የሥራ ዕድል መፍጠር 
የሚችልና ረጅም የእሴት ሰንሰለት ያለው በመሆኑ ዘርፉን 
ማሳደግ ማለት ሌሎችንም ዘርፎች ማሳደግና የሥራ ዕድል 
ፈጠራውን ማስፋት እንደሆነ የጠቀሱት አቶ ስለሺ፤ የቆዳ 
ኢንዱስትሪውን በማሳደግ ከዘርፉ እንዴት መጠቀም 
እንደሚቻልና በሥራ እንቅስቃሴው ምን አይነት ችግሮች 
ያጋጥማሉ፤ ምን አይነት ዕድሎችስ አሉ፤ ዘርፉ በአገር 
ውስጥም ሆነ በውጭ ምን አይነት ምቹ ሁኔታዎች አሉት፤ 
እነዚህን ምቹ ሁኔታዎችስ እንዴት መጠቀም ይቻላል 
በሚል ሀሳብ ከሚመለከታቸው አካላት ጋር ውይይት 
መደረጉን ገልጸዋል። 

ውይይቱም የኢትዮጵያ ቆዳ በዓለም አቀፍ ገበያ 
ያለውን ተቀባይነት መሰረት በማድረግ ቆዳው ወደ ውጭ 
ገበያ በሚላክበት ጊዜ እያጋጠሙ  ያሉ ችግሮችን ማቃለል 

የሚያስችል ነው።  በዓለም አቀፍ ገበያ የኢትዮጵያ ቆዳ 
በጥራቱ ስመ ጥር የሆነና ታዋቂ ነው ያሉት አቶ ስለሺ፤ 
ይህን በዓለም አቀፍ ገበያ የታወቀ የኢትዮጵያ ቆዳና ሌጦ 
የበለጠ ማስተዋወቅና ለገበያ ማቅረብ የሚቻልበትን 
መንገድ ለማስፋት የተለያዩ ጥረቶች መደረጋቸውንም 
ጠቅሰዋል። 

እሳቸው  እንዳሉት፤ ከዚህ ቀደም በልማት አጋሮች 
አማካኝነት የተጀማመሩ ጥረቶች ነበሩ።  ለአብነትም 
በጃፓን ዓለም አቀፍ ትብብር ኤጀንሲ (JICA) አማካኝነት 
የኢትዮጵያ ቆዳና የቆዳ ውጤቶች በጃፓን ገበያ ቀርበው  
እንዲሸጡ በማድረግ የኢትዮጵያ ቆዳ በዓለም ገበያ 
እንዲታወቅ ተደርጓል። 

ይህን ተሞክሮ መሰረት በማድረግም በአሁኑ ወቅት 
በጥራትና በልዩ ባህሪው  ዓለም የመሰከረለትን የኢትዮጵያ 
ቆዳ በአውሮፓ፣ በአሜሪካ፣ በኤዢያና በሌሎች የዓለም 
አገራት በስፋት ማስገባት የሚቻልበትን ምቹ ሁኔታ 
ለመፍጠር ጥረት እየተደረገ ነው።  በዚህ ጥረትም 
የቆዳው ዘርፍ አሁን ካለበት ደረጃ ከፍ ማለት እንዳለበትና 
በተለይም በአገሪቱ ደጋማ  አካባቢ ከሚገኙ እንስሳት 
የሚገኘው  ቆዳ የተለየ ባህሪ ያለው በመሆኑ ለዓለም አቀፍ 
ገበያ በጥራትና በስፋት መድረስ እንዲችል እየተሰራ ነው።  

የኢትዮጵያ ቆዳ በሌላው  ዓለም ከሚገኙ የቆዳ 
ምርቶች ልዩ መሆኑን እሳቸውም  አመልክተው፣ 
ሰዎችም ይህን ቆዳ ከጫማ ጀምሮ ለተለያዩ አልባሳት 
እንደሚጠቀሙበት ተናግረዋል።  ከዚህ የበለጠ ተጠቃሚ  
ለመሆን የውጭ  ገበያውን ማስፋት የግድ ነው ብለዋል።  
ለዚህም የኢንዱስትሪ ሚኒስቴር የዘርፉን ልማትና ዕድገት 
ወደፊት ለማስፈንጠር የሌዘር ስትራቴጂ ተነድፎ ወደ ሥራ 
ተገብቷል ሲሉም አብራርተው፣ በስትራቴጂውም የዘርፉን 
ችግሮች ለይቶ ማውጣት ተችሏል ነው ያሉት። 

እሳቸው  እንዳሉት፤ በእሴት ሰንሰለቱ ከዳር እስከ ዳር 
ያለውን አካል አስተሳስሮ መስራትን ይጠይቃል፤ ይህም 
ሲባል የዘርፉ ተዋናዮች አንድ ላይ በመሆን በትብብርና 
በእኔነት ስሜት ዘርፉን ሊያለሙ  ይገባል።  ከእንስሳት 
እርባታው  ጀምሮ በሥራ ሂደቱ ያሉ አካላት ወይም  
ኃላፊነት ያለባቸው አካላት የዘርፉን ሥራዎች በተቀናጀ 
ሁኔታ መስራት ይጠበቅባቸዋል።  

በዘርፉ የሚስተዋሉ ችግሮችን በሚመለከትም አቶ 
ስለሺ ሲገልጹ፤ አንደኛው  ችግር ከጥራት ጋር የተያያዘ 
መሆኑን ጠቅሰው፣ ጥሬ ቆዳውና ሌጦው ከዚህ ቀደም 
ለገበያ ከሚቀርብበት የጥራት ደረጃ አሁን ላይ ዝቅ ያለና   
ብዙ ችግሮች የሚስተዋልበት እንደሆነ ጠቁመው፤ ጥራቱን 
ማስጠበቅ የግድ መሆኑን አመልክተዋል።  ጥራትን 
ከማስጠበቅ ባለፈም  ምርቱን በስፋት ለገበያ ለማቅረብ 
እየተሠራ መሆኑን ጠቅሰው፤ ለዚህም  መሰረታዊ የሆነውን 
የእንስሳት እርባታ እንዲሁም  ቴክኖሎጂ ላይ ትኩረት 
አድርጎ መሥራትን እንደሚጠይቅ ገልጸዋል። 

ሌላው  የቆዳው  ዘርፉ መሰረታዊ ግብዓቶችን ከውጭ  
ወደ አገር ውስጥ እንደሚያስገባ ጠቅሰው፣ በዚህም በኩል 
የግብዓት ችግር እየገጠመው  መሆኑን ጠቁመዋል።  
ለአብነትም  ቆዳ ፋብሪካዎች ቆዳውን ለማልፋትና 
ለማለስለስ ከሚያስችሏቸው  ግብዓቶች መካከል 60 
በመቶ ያህሉ ከውጭ እንደሚገቡ አስታውቀዋል።  ይህም 
ሌላው ችግር  መሆኑን አመልክተው፤ ባለሃብቶች ከውጭ  
ምንዛሪና ከፋይናንስ ጋር በተያያዘ የሚገጥማቸውን ችግር 
መቅረፍ ያስፈልጋል ሲሉ አስገንዝበዋል።  

ሌላው  በዓለም አቀፍ ደረጃ የዓለም አገራት 
የሚያስቀምጡትን መስፈርቶች ማሟላት የሚችል ፈቃድ 
ማግኘት የግድ መሆኑንም ጠቁመው፣ ለእነዚህና መሰል 
ችግሮች መፍትሔ  ማፈላለግ ላይ ትኩረት ሰጥቶ መሥራት 
ያስፈልጋል ብለዋል።  

ይህን የቆዳ ዘርፍ የበለጠ  ለማልማትና ለማበልጸግ 
እየተሰራ ነው ያሉት አቶ ስለሺ፤ ኢንስቲትዩቱ በአሁኑ 
ወቅት ሪፎርም  ማድረጉንና በተለይም ለቆዳ ኢንዱስትሪ 
ትኩረት ሰጥቶ እየሠራ መሆኑን ነው የገለጹት።  መንግሥት 
በቆዳው ዘርፍ የተሰማሩ ባለሃብቶች ውጤታማ ሥራ 
መስራት እንዲችሉ አስፈላጊውን ድጋፍና ክትትል እያደረገ 
መሆኑንም አስታውቀዋል።  

በተለይም  ችግር ፈቺ የሆኑ ጥናትና ምርምሮችን 
በማድረግ የቆዳ ኢንዱስትሪ ችግሮችን በጥናት እየፈታ 
መሆኑን ጠቅሰው፣ የቆዳ ኢንዱስትሪው  ከምርታማነት 
አንጻር በተለይም  ከክህሎት ጋር የተያያዙ ስልጠናዎችን 
ለቴክኒክና ሙያ ተቋማት እንዲሁም ለባለሃብቶች ጭምር 
ችግሮችን መሰረት ያደረገ ስልጠና እየሰጠ መሆኑን 
ገልጸዋል።  በተለይም በደጋማ  የኢትጵያ አካባቢ በሚገኙ 
የቆዳ አይነቶች ላይ በስፋት በመሥራት ወጪ ንግድ 
ምርትን ለማሳደግ እየተሠራ መሆኑን ተናግረዋል።   

እሳቸው  እንዳሉት፤ በአሁኑ ወቅት በጥናትና ምርምር 
በተደገፈ መንገድ የቆዳ ኢንዱስትሪው እየተስፋፋ ሲሆን፤ 
በተለይም ለጸጥታ ኃይሎች፣ ተማሪዎችና ሌሎችም የቆዳ 
ውጤት የሆኑ ጫማዎችንና ሌሎች አልባሳት ከመቼውም 
ጊዜ በበለጠ በአገር ውስጥ በስፋት እየተመረቱ ይገኛሉ።  

ለዚህም  የአምራች ኢንዱስትሪ ፖሊሲ ተቀርጾ ሥራ 
ላይ መዋሉ ትልቅ አበርክቶ እያደረገ መሆኑን ተናግረዋል።  
ፖሊሲው  በተለይም በአገር ውስጥ ያለውን ሰፊ ገበያ 
ለመመልከት ዕድል የሰጠና በር የከፈተ እንደሆነ የጠቀሱት 
አቶ ስለሺ፤ የቆዳው  ዘርፍ ገቢ ምርቶችን በመተካት 
ረገድ እያበረከተ ያለው አስተዋጽኦ ከፍተኛ እንደሆነም 
ገልጸዋል።  

በቀጣይም በዘርፉ የተጀማመሩ ሥራዎችን አጠናክሮ 
በማስቀጠል ኤክስፖርቱን እንዲሁም ወደ አገር ውስጥ 
የሚገባውን ምርት በመተካት  በስፋት እንደሚሠራ 
አስታውቀዋል።  የቆዳው  ዘርፍ ባለፉት ዘጠኝ ወራት 141 
ሚሊዮን ዶላር ዋጋ ያላቸውን ከውጭ  የሚገቡ ምርቶችን 
ተክቶ ለአገር ውስጥ ገበያ ማዋል እንደቻለም ገልጸዋል። 

የኢትዮጵያ 
ቆዳ በዓለም  ገበያ ትልቅ 

ቦታ ያለውና እጅግ ተፈላጊ 
ቢሆንም፣ የቆዳው ዘርፍ 

ገበያው  በሚፈልገው  ልክ  
ይህን የሀገሪቱን የቆዳ 
ምርት ለውጭ  ገበያ 
እያደረሰ አይደለም

የደጋማ አካባቢ የበግና የፍየል ቆዳ በጥንካሬው፣ በልስላሴውና በምቾቱ በዓለም አቀፍ ገበያ ተወዳዳሪ የለውም

ዓለም አቀፍ

መዝናኛ

ማረፊያ/ትዝብት
የምን ዶክተር?

ዋለልኝ አየለ

የደን ስነ ምህዳር ተመራማሪ እና ደራሲ የሆኑት 
አለማየሁ ዋሴ (ፒ. ኤች. ዲ) ባለፈው ሳምንት አንድ 
የፖድካስት ሚዲያ ላይ ቀርበው የተናገሩት ገጠመኝ 
የሀገራችንን ‹‹ዶክተሮች›› እንዳስታውስ አደረገኝ።  
እርሳቸውም በትዝብታቸው ‹‹እዚህ ሀገር ዶክተር 
መባልህን እንጂ የምን ዶክተር እንደሆንክ የሚጠይቅ 
የለም›› ብለዋል።  ገጠመኛቸውን በአጭሩ እናስታውስ። 

የሦስተኛ ዲግሪ (ፒ. ኤች. ዲ) ጥናታቸውን ሲሰሩ 
የመረጃ አተናተን የሚያሳይ መተግበሪያ አሰራሩን 
እንዲያጠኑት ይጠየቃሉ።  በአውሮፓ ሀገራት ከፍተኛ 
የትምህርት ተቋማት ባህል አንድ ሰው ምርምሩን ሲሰራ 
በዝርዝርና በጥልቀት ነው።  እርሳቸው ደግሞ ዋናው 
መረጃውን መተንተኔ እንጂ መተግበሪያው እንዴትስ 
ቢሰራው ምን ያደርግልኛል ብለው ብዙም ትኩረት 
አልሰጡትም።  እንዲያውም ሳይገባቸው ‹‹ገብቶኛል›› 
አሉ።  አስተማሪያቸው እንዳልገባቸው ገብቶታል።  
‹‹የገባው አልመሰለኝም›› ብሎ ለአማካሪያቸው 
ተናገረ።  አማካሪያቸውም ያልገባው መስሎ ‹‹እስኪ 
አሳየኝ›› አላቸው።  ነገሩ የማይቀር መሆኑን ሲያውቁ 
ትኩረት ሰጥተው እስከሚገባቸው ድረስ ተከታተሉት።  
ልክ ሲገባቸው ለአማካሪያቸው ሊያስረዱ ሲሄዱ 
‹‹አውቀዋለሁ›› አላቸው።  ‹‹አሳየኝ›› ብሎ የነበረው ምን 
ያህል ገብቶታል የሚለውን ለማወቅ ነበር ማለት ነው።  

በዚሁ አጋጣሚ ከተናገሩት ሌላው የገረመኝ፤ 
የምርቃት ቀን ለአንድ ተማሪ አንድ ቀን ነው።  ለምሳሌ፤ 
በአንድ የትምህርት ክፍል ውስጥ 60 የማስተርስ 
ወይም የፒ. ኤች. ዲ ተመራቂዎች ቢኖሩ በ60 ቀናት 
ውስጥ ነው የሚመረቁት።  በአንድ ተማሪ የምርቃት 
ቀን አማካሪው ስለዚያ ተመራቂ ሲያብራራና ሲተነትን 
ነው የሚውለው።  ተመራቂው የአካዳሚ ውጤቱ ብቻ 

ሳይሆን ስብዕናው ሁሉ ሳይቀር ይጠናል።  በተለይ 
ተማሪው የተሻለ ነው ብለው ካመኑ ብዙ ክትትልና 
ትኩረት ይደረግበታል።  በአጭሩ በሚገባ ገንብቶ ሰው 
መሥራት ይችሉበታል።  የአውሮፓውያንን የትምህርት 
ትኩረት ፕሮፌሰር ባህሩ ዘውዴ እና ሌሎች ምሁራንም 
ገልጸውት አንብቤያለሁ።  

ይህን ይዘን ወደ ሀገራችን ‹‹ዶክተሮች›› 
እንምጣ።  የኢትዮጵያን የከፍተኛ ትምህርት ተቋማት 
ከአውሮፓውያኑ ጋር እያነፃፀርኩ አይደለም።  ዳሩ 
ግን የሀገራችን ‹‹ዶክተሮች›› ቢያንስ ቢያንስ በምን 
ዘርፍ ላይ እንዳጠኑ እንኳን ለብዙዎች አይታወቅም።  
የሚታወቀው ምናልባትም በዙሪያቸው ላሉት ሰዎች 
ብቻ ነው።   በአብዛኛው ማህበረሰብ ‹‹ዶክተር›› 
የሚለው ቃል የሚታወቀው ለሐኪሞች ነው።  
እንዲያውም የገጠሩ ማህበረሰብ ‹‹ዶክተር እገሌ›› ሲባል 
ሲሰማ ሐኪም የሚመስለው ብዙ ነው።  በእንግሊዘኛ 
ምህፃረ ቃሉ ‹‹ፒ. ኤች. ዲ›› የሚባለው በአንድ ነገር 
ላይ መመራመርን (ፊሎሶፊ) ይገልጻል።  እንደ ማዕረግ 
ሲቀመጥም በቅንፍ ውስጥ ከስማቸው ፊት ለፊት 
ነው።  ለምሳሌ፤ አለማየሁ ዋሴ (ፒ.ኤች.ዲ) ተብሎ 
ነው።  ወይም በሌላ አገላለጽ፤ አለማየሁ ዋሴ (ዶ/ር) 
ተብሎ ነው።  በልማድ ግን ከስም በፊት በማስቀደም 
‹‹ዶክተር እገሌ›› ይባላል።  ከዚህም ይባስ ብሎ የክብር 
ዶክትሬትም ‹‹ዶክተር እገሌ›› የሚባልበት ሆኗል።  

አቀማመጡና አገላለጹ ምንም ችግር አልነበረውም።  
ችግር የለውም ‹‹ዶክተር›› እንበላቸው።  ችግሩ የሀገራችን 
‹‹ዶክተሮች›› የምን ዶክተር እንደሆኑ የማይታወቅ መሆኑ 
ነው።  ከሰሩት ምርምር ይልቅ የሚጠቀሙበት ማዕረጉን 
ነው።  በአንድ ኃላፊነት ላይ የተቀመጠ ‹‹ዶክተር›› 
ምርምሩን በምን እንደሰራ አይታወቅም።  ለሰዎች 
ክብደት የምንሰጠው በምርምሩ ሳይሆን ‹‹ዶክተር›› 
የሚል ማዕረግ ስላላቸው ነው።  ‹‹ዶክተር›› መባሉን 

እንጂ የምን ዶክተር እንደሆነ፣ ምን ላይ እንደተመራመረ፣ 
ምርምሩ ምን ችግር እንደፈታ አይጠይቅም።  በዚያ 
‹‹ዶክተር›› በተባሉበት ምርምር የሆነ ችግር ሲፈቱበት 
ወይም ያገኙትን ግኝት ሲያስተዋውቁ አይሰማም።  
ማዕረጋቸው ከተጓደለ ግን ይደነፋሉ።  

ምናልባት ከስንት አንድ ጊዜ (ለዚያውም በወሬ 
መሃል) ‹‹በዚህ ጉዳይ ላይ ሦስተኛ ዲግሪዬን ስሰራ›› 
ሊሉ ይችላሉ።  አብዛኞቹ ይህን የሚሉት አጋጣሚውን 
ለመናገር እንጂ ‹‹በዚህ ምርምሬ ባገኘሁት ግኝት›› ብለው 
ለመናገር አይደለም።  ምርምራቸው የሚጠቀሰው እጅግ 
በጣም ጥቂቶች ናቸው፤ የአንዳንዶችም በመጽሐፍ 
መልክ ታትሞ ለንባብ የበቃም አለ።  የአብዛኞቹ ግን 
በምን ርዕስ እንደሰሩ ብቻ ሳይሆን በምን ዘርፍ ዶክተር 
እንደሆኑ ራሱ አይታወቅም።  ያልታወቀበት ምክንያት 
ከምርምራቸው ይልቅ ማዕረጉን የበለጠ ትኩረት 
ስለሰጡት ነው።  

ከመመረቃቸው በፊት ምርምሩ የሚደረግበት 
መንገድ ደግሞ ሌላ አሰልቺ ነገር አለው።  ኢትዮጵያ 
ውስጥ ተማሪው እና አማካሪው የሚገናኙበት መንገድ 
የጌታ እና የባሪያ አይነት ግንኙነት ነው።  ተማሪው 
አማካሪውን የሚያየው እንደ አማካሪ ሳይሆን የሆነ 
አስፈሪ ነገር አድርጎ ነው፤ ይህ የሚሆነው አማካሪዎች 
ከሚሰጡት አስፈሪ መልስ፣ ግልምጫ፣ ባስ ሲልም 
ስድብ በመነሳት ነው።  ከምንም በላይ ደግሞ አማካሪ 
ተብየዎችን ማግኘት ሌላ የምርምር ሥራ ነው።  
በቀጠሩት ሰዓት ላይገኙ ይችላሉ፤ ሲጀመርም ላይቀጥሩ 
ይችላሉ።  በእንዲህ አይነት ሁኔታ ባለ ግንኙነት ችግር 
ፈቺ ምርምር ሊሰራ አይችልም።  እዚህ ላይ የአንድ 
ጓደኛዬ ገጠመኝ መጥቀስ አለብኝ።  

ጓደኛዬ የሁለተኛ ዲግሪውን (ማስተርስ) እየተማረ 
ነው።  አማካሪ ተመደበለት።  ከአማካሪው ጋር 
ከዚህ በፊት በአካል አይተዋወቁም።  የተመደበለትን 

አማካሪ ስልክ አፈላልጎ ደወለ።  ተማሪው ሲደውል 
አማካሪው ስድብ የተቀላቀለበት ቁጣ ተቆጣ።  ቁጣው 
‹‹ቢሮዬ ና እንጂ ለምን ትደውልልኛለህ!›› የሚል ነው።  
ተማሪው የደወለው ግን ቢሮውን ለመጠየቅ ጭምር 
እና የሚመችበትን ሰዓት ለማወቅ ነው።  ይህ አማካሪ 
ተማሪው ሳይደውል ዘው ብሎ ቢሄድ ደግሞ ‹‹ቀጠሮ 
ሳልሰጥህ›› ብሎ መቆጣቱ አይቀርም ነበር።  ሁልጊዜ 
ቢሮ እንደማይቀመጥም ያውቀዋል።  በእንዲህ አይነት 
አማካሪ ምን አይነት ችግር ፈቺ ምርምር ነው የሚሰራው?

በደሞዛቸው ደስተኛ ላይሆኑ ይችላሉ፣ ኑሮን 
ለማሸነፍ ተጨማሪ ሥራ የሚሰሩ ሊሆኑ ይችላሉ፤ ይህ 
ሁሉ ሲሆን ግን እልሃቸውን እና ቅሬታቸውን መግለጽ 
ያለባቸው የቀጠራቸው አካል ላይ እንጂ ተማሪው ላይ 
መሆን አልነበረበትም።  

አንድ የሦስተኛ ዲግሪ (ፒ. ኤች. ዲ) ተማሪ ጓደኛዬ 
ከአማካሪው ጋር ሲደዋወል ያለውን መሽቆጥቆጥ ሳይ 
አዝናለሁ።  ‹‹ለምን ደወልክልኝ?›› ይለኛል የሚል ከፍተኛ 
ፍርሃት አለው።  አማካሪው በተደራቢነት በሌላ ኃላፊነት 
ላይ ያለ ስለሆነ የቀጠረበትን ቀን ሁሉ ይረሳዋል።  
መርሳቱን ለማስታወስ እንኳን ለመጠየቅ ያስፈራል 
ማለት ነው።  በእንዲህ አይነት አማካሪ ምን አይነት 
ምርምር ይሰራ ይሆን? እንዲህ አይነት አማካሪዎች 
እንኳን ሰብዓዊነትን ሊቀርጹ ዋናውን የአካዳሚ ውጤት 
እንኳን ለማስጨረስ አይሆኑም ማለት ነው።  

በጣም ብዙ የሀገራችን ‹‹ዶክተሮች›› የሦስተኛ 
ዲግሪያቸውን ከውጭ ሀገራት ዩኒቨርሲቲዎች ያገኙ 
አሉ።  ዳሩ ግን እነዚያን የሰለጠኑ ሀገራት ዩኒቨርሲቲዎች 
ስም የሚጠቀሙት ለግል ክብር እንጂ የሰለጠኑ ሀገራትን 
የአሰራር ዘዴ አይጠቀሙትም።  እዚያ ያዩትን አሰራር 
ከመጠቀም ይልቅ የዩኒቨርሲቲውን ስም ይጠቀሙበታል።  

‹‹ዶክተሮቻችን›› የሰሩትን ምርምር ተግባር ላይ 
ያውሉትና የምን ዶክተር እንደሆኑ ይታወቅ! 

በጋዜጣው ሪፖርተር

ባለፈው ሳምንት መጨረሻ የሰሜን ኮሪያ ወታደሮች 
በግልጽ ድንበር ከጣሱ በኋላ የደቡብ ኮሪያ ጦር  
የማስጠንቀቂያ ተኩስ ማሰማቱን የሴኡል ባለስልጣናት 
ተናግረዋል።

የደቡብ ኮሪያ ጆይንት ቺፍ ኦፍ ስታፍ(ጄሲኤስ)
ባለፈው እሁድ እለት ከጦር ነጻ በሆነው ቀጣና(ዲኤምዜድ) 
ውስጥ የነበሩ ቁጥራቸው በውል ያልታወቀ ወታደሮች 
ድንበር ማለፋቸውን በዛሬው እለት ተናግሯል።

የጄሲኤስ ቃል አቀባይ ኮሎኔል ሊ ሰንግ ጁን ቦታው 
ጥቅጥቅ ያለ ጫካ በመሆኑ እና የድንበር ምልክቶችን 
ስለሚሸፍን ጥሰቱ ሆነ ተብሎ የተፈጸመ ነው ብሎ ጦሩ 
እንደማያስብ ገልጸዋል።

ደቡብ ኮሪያ ወደ ሰሜን ኮሪያ የማስጠንቀቂያ ተኩስ ተኮሰች

በጋዜጣው ሪፖርተር

የተባበሩት መንግሥታት ድርጅት የጸጥታው ምክር 
ቤት አሜሪካ ያቀረበችውን የተኩስ አቁም ስምምነት እቅድ 
አጸደቀ።

አሜሪካ በእስራኤልና በሀማስ መካከል የተኩስ አቁም 
እንዲደረግ እና ጦርነቱ በሚቆምበት ዙሪያ ሁለቱ አካላት 
እንዲነጋገሩ ባቀረበችው የተኩስ አቁም እቅድ ወይም 
ምክረ ሃሳብ ላይ የጸጥታው ምክር ቤት ድምጽ ሰጥቷል፡፡

15 አባላት ባሉት ምክር ቤት ትናንት ማምሻውን 
በተደረገ የድምጽ አሰጣጥ ምክረ ሃሳቡ የ14 ሀገራትን 
ድጋፍ ሲያገኝ ሩሲያ ድምጸ ተአቅቦ አድርጋለች፡፡

ምክር ቤቱ ጦርነቱ ከተጀመረ ወዲህ ለመጀመሪያ ጊዜ 
ድጋፍ በሰጠው የተኩስ አቁም ስምምነት እቅድ ሁለቱ 
ወገኖች ያለምንም ቅድመ ሁኔታ በፍጥነት ስምምነቱን 
ተግባራዊ እንዲያደርጉ እና ጦርነቱን እንዲያቆሙ 

የጸጥታው ምክር ቤት አሜሪካ ያቀረበችውን የተኩስ አቁም ስምምነት እቅድ አጸደቀ

“የእኛ ጦር ማስጠንቀቂያ ካሰሟ እና የማስጠንቀቂያ 
ተኩስ ከከፈተ በኋላ ወታደሮቹ ወዲያውኑ ተመልሰዋል” 
ብለዋል ቃል አቀባዩ።

ድንበር አቋርጠዋል የተባሉት ወታደሮች ቁጥራቸው 
ከ20-30 ሊሆን እንደሚችል ሮይተርስ ዮንሀፕ የተባለውን 
ዜና አገልግሎትን ጠቅሶ ዘግቧል።

ይህ ክስተት የተፈጠረው ፒዮንግያንግ ለከዳተኞች 
“ስጦታ” ይሆናል ያለችውን ቆሻሻ የያዙ 600 ፊኛዎችን 
ወደ ደቡብ ኮሪያ ከላከች በኋላ ነው።

 ይህን ተከትሎም ሴኡል በፈረንጆቹ 2018 
በተካሄደው ታሪካዊ በተባለው የኢንተር ኮሪያ ጉባኤ 
ላይ የተደረሰውን ስምምነት በማቋረጥ ድንበር አካባቢ 
ወታደራዊ እንቅስቃሴዎችን እያካሄደች ትገኛለች።

ሴኡል የፒዮግያንግን ድርጊት “የማይረባ እና አደገኛ” 
ስትል ነበር የገለጸችው።

የደቡብ ኮሪያ ወታደሮች ከዚህ በፊት ድንበር 
በሚያቋርጡ የሰሜን ኮሪያ ወታደሮች ላይ የማስጠንቀቂያ 
ተኩስ ሲያሰሙ የመጀመሪያቸው አይደለም። ነገርግን ብዙ 
ጊዜ እንዲህ አይነት ተግባር የሚያጋጥመው ፒዮንግያንግ 
የይገባኛል ጥያቄ በምታነሳበት የማሪታይም ድንበር ነው።

ጠይቋል፡፡ 
በተመድ የአሜሪካ አምባሳደር ሊናዳ ቶማስ ውሳኔ 

ሃሳቡን ለምክር ቤቱ ባቀረቡበት ወቅት “ዛሬ ድምጽ 
የምንሰጠው ሰላምን ለማንበር ሲሉ ንግግር የጀመሩ ሲሆን 
ሀማስ የስምምነት ሃሳቡን የሚቀበል ከሆነ ጦርነቱ በአንድ 
ቀን ይቆማል” ብለዋል፡፡

የጸጥታው ምክር ቤት ያሳለፈውን የውሳኔ ሃሳብ 
እንደሚቀበለው ይፋ ያደረገው ሃማስ፤ ስምምነቱ 
ተግባራዊ በሚሆንበት ዝርዝር ጉዳዮች ዙሪያ ከእስራኤል 
ጋር ቀጥተኛ ያልሆነ ድርድር ለማድረግ ዝግጁ ነኝ ማለቱ 
ተሰምቷል፡፡

በተመድ የእስራኤል ከፍተኛ ዲፕሎማት ሻፒር 
ቤን ናፍታሊ “እስራኤል በጦርነቱ ዙሪያ ያላት አቋም 
የማይዋዥቅ ነው፤ ሁሉንም ታጋቾች እስከምናስመልስ 
እና የሀማስ ወታደራዊ እና አስተዳደራዊ አቅም 
እስከሚንኮታኮት ድረስ ጦርነቱን እንቀጥላለን” ማለታቸው 

ተዘግቧል፡፡
በድምጽ አሰጣጡ ላይ ድምጽ ተአቅቦ ያደረገችው 

ሩሲያ አምባሳደር ቫስሊ ንቤንዚያ በጦርነቱ መቆም ላይ 
ሩሲያ የሃሳብ ልዩነት እንደሌላት ገልጸው፤ የአሜሪካ 
የስምምነት ሃሳብ ግን ያልጠራ አካሄድን የሚከተል ነው 
ሲሉ ተችተዋል፡፡ 

የአሜሪካ ውጭ ጉዳይ ሚኒስትር አንቶኒ ብሊንከን 
ከቀጣናው ሀገራት መሪዎች ጋርና ከእስራኤል ጠቅላይ 
ሚኒስትር ጋር ተገናኝተው የስምምነቱን ተግባራዊነት 
ለማረጋገጥ ውይይቶችን እያደረጉ ይገኛሉ፡፡ 

ከጠቅላይ ሚኒስትር ቤንያሚን ኔታንያሁ ጋር 
የተገናኙት ብሊንከን በውይይታቸው ወቅት ኔታንያሁ 
ሀማስን ከማጥፋት ወደ ኋላ እንደማይመለሱ 
ስለመናገራቸው ሮይተርስ አስነብቧል፡፡ 

አሜሪካ ያቀረበችው በሦስት ዙር የሚፈጸመው 
የስምምነት ምክረ ሃሳብ የ6 ወራት ተኩስ አቁም ስምምነት፣ 
የፍልስጤማዊያን እስረኞች እና የእስራኤላዊያን ታጋቾች 
ልውውጥ እንዲሁም የእስራኤል ጦር በርካታ ሰዎች 
ከሚኖሩበት የጋዛ ክፍል ለቆ እንዲወጣ ይጠይቃል፡፡

 ሆኖም ሁለቱ ወገኖች ለስምምነቱ ያላቸውን በጎ 
ድጋፍ ከመግለጽ ባለፈ እስካሁን በይፋ ለመደራደር 
ፈቃደኝነታቸውን አልገለጹም።

ማህበራዊ 

ባለውለታዎቻችን
ክብረአብ በላቸው 

ጋዜጠኝነት ከባድ ኃላፊነትን የተሸከመ ባለአራት 
ዐይና ሙያተኛ ይፈልጋል። አንድ ጋዜጠኛ ወይም ዘጋቢ 
ያገኘውን መረጃ እውነትነቱንና ፍትሃዊነቱን ደግሞ 
ደጋግሞ ማጣራትና መመርመር ይገባል። የሰማውን፣ 
ያየውንና ያነበበውን ሁሉ እንደ ትክክለኛ ዘገባ ከወሰደው 
በስተመጨረሻ የከፋ ስህተት ሊፈጥር ይችላል። ጋዜጠኝነት 
በሥነ ምግባር የሚገዛና ኃላፊነትን የሚጠይቅ  ብርቱ ሥራ 
ነው። 

ውድ አንባቢያን ዛሬ ጋዜጠኝነትን ማንሳታችን 
ያለምክንያት አይደለም። በተሰማሩበት ሙያ 
ወይም ኃላፊነት ያለመታከት ለሀገርና ሕዝብ የሠሩ 
ባለውለታዎቻችን ታሪካቸው ቀርቦ በሚመሰገኑበት 
በዚህ የባለውለታዎቻችን አምድ ሥራዎቹን አንስተን 
የምናመሰግነው በኢትዮጵያ የስፖርት ጋዜጠኝነት ጀማሪ 
የሆነውን ጋዜጠኛ ሰለሞን ተሰማን ለማስታወስ ነው ።

ሰሎሞን ተሰማ የተወለደው አዲስ አበባ ውስጥ 
በ1926 ጥር ወር ላይ ነው። ከስፖርት ጋር ቁርኝቱን በሰፈር 
ውስጥ ጀመረ። ቀስ በቀስ የሰሎሞን የስፖርት ሙያ ሕልም 
ወደ ስካውት አባልነት ሲተላለፍ የደበዘዘ መሰለ። በሰውነቱ 
ውስጥ ሰሎሞን ተሰማ አዳፍኖት የነበረው ስፖርት እንደገና 
መቀስቀስ ሲጀምር በርካታ ትኲረትንና ብዙ ጆሮዎችን 
ይስብ ጀመር። 

በዚህ ሂደት መሃል ግን አባቱን በሞት ተነጠቀ። ወደ 
ታላቅ የስፖርት ዓለም ሰውነት የመንደርደር ሕልሙ 
ለጊዜውም ቢሆን የራሱንና የቤተሰቡን ኃላፊነት ለመሸከም 
በሚደረግ ትግል ውስጥ እንደገና የተዳፈነ መሰለ። የክብር 
ዘበኛን ሰራዊት ተቀላቀለ። ሰሎሞን ተሰማ ለአምስት 
ዓመታት ያህል በክብር ዘበኛ ሰራዊት ውስጥ በሬድዮ 
ኦፕሬተርነት ሠራ። በመቀጠል ደግሞ ወደ ቴሌኮሙኒኬሽን 
መሥሪያ ቤት በመዛወር 7 ዓመታትን በዚያ አሳለፈ፡፡

የሕይወት ውጣ ውረድ ጉዳይ ሆኖ ሰሎሞን ተሰማ 
በተጠቀሱት መሥሪያ ቤቶች በኩል ይለፍ እንጂ ነፍሱና 
እርሱ ዘላለም ከሚወሳባቸው ሕያው ሥራዎች ጋር ገና 
አልተገናኙም ነበር። በወቅቱ ወደ ማስታወቂያ ሚኒስቴር 
የፕሬስ ክፍል ሥራ ሲቀይር ግን ሰሎሞንና የሕይወት 
ጥሪው መቀራረብ ጀመሩ። ታታሪው ጋዜጠኛ፣ የግጥምና 
የዜማ ደራሲ፣ ሕያው ያደረጉትን ሥራዎቹን ቀስ በቀስ 
ለማውጣት እንቅስቃሴውን ጀመረ። በተለይም ጋዜጦች 
የሰሎሞን ተሰማን ጽሑፎች ይዘው መውጣት የተለመደ 
ተግባራቸው እየሆነ መጣ። 

በወቅቱ ብሥራተ ወንጌል የምሥራች ድምፅ ይባል 
የነበረው የሬድዮ ጣቢያም ለሰሎሞን ተሰማ በሳልና ማራኪ 
ስፖርታዊ ዘገባዎች የአየር ሰዓቱን ክፍት አደረገ፡፡

የኢትዮጵያ የስፖርት ጋዜጠኝነት ሙያ መሠረት 
የሆነው ሰሎሞን ተሰማ በዚህ ዐይነት ወደ መገናኛ 
ብዙኃን መድረክ ገባ። በአንድ ወይም በሁለት ቦታዎች 
ሳይሆን በሁሉም የመገናኛ ብዙኃን ዓይነቶች ላይ በንቁ 
ተሣትፎና በማይዘነጋ ታታሪነት ስለ ስፖርታዊ ክሥተቶችና 
ትዕይንቶች በማራኪ ድምፅ መዘገቡን ቀጠለ። 

ስለ ስፖርት ባይተዋር የነበሩ በርካታ ጆሮዎችና 
ዐይኖች ለሰሎሞን ተሰማ ዘገባዎች ትኲረት መስጠት 
ጀመሩ። በልጅነት እድሜው በሕፃናት ፊት ጣፋጭ 
የስፖርት ዘገባዎችን ያሰማ የነበረው ያ የመንደሩ ትንሽ 
ሕልመኛ ኢትዮጵያውያን ሁሉ ወደ ሚናፍቁት ትክክለኛ 
የሙያ ብቃት ተሸጋገረ፡፡

ሰሎሞን ተሰማ በበርካታ የመገናኛ ብዙኃን የሚፈለግና 
ዘገባዎቹም ለጆሮ የማይጠገቡ፣ ለንባብ የማይሰለቹ ቁልፍ 
ሰው ሆነ። በወቅቱ በከፍተኛ ደረጃ በሚነበበው በአዲስ 
ዘመን ጋዜጣ የስፖርት ፋና አምዱ በቴሌቪዥን የስፖርት 
ዘገባዎቹና በሬድዮን ዝግጅቱ ስፖርትንና ሰሎሞንን 
በጥምረት መመልከት ግድ እየሆነ መጣ። 

«የሰሎሞን ተሰማን የስፖርት ዓለም መሥዋዕትነት 
ለመግለጽ ቃላት ያጥረናል» በማለት በአንድ ወቅት 
ወንድሞቹ አቶ ተፈራ ተሰማ እና በቀለ ተሰማ ተናግረዋል። 
«ሰሎሞን ሌት ተቀን መሥራትን የማይሰለች እስትንፋሱን 
ከስፖርት ጋር ያስተሳሰረ ታማኝ ባለሙያ ነበር» በማለት 
ይገልጹታል፡።

በርካታ የመገናኛ ብዙኃን ባለ ሙያዎች በሚሠሩት 
የሚዲያ ዐይነት ጐልተው ሲወጡ ማየት የተለመደ 
ሊሆን ይችላል። የጋዜጠኛ ሰሎሞን ተሰማን ነገር ለየት 
የሚያደርገውና በርካታዎችን የሚያስገርመው ግን ልዩ 
ችሎታውና ታታሪነቱ ነበር። ሰሎሞን በቴሌቪዥን፣ 
ሰሎሞን በሬድዮ፣ ሰሎሞን በጋዜጣ፤ በአጠቃላይ ሰውየው 

በሁሉም የመገናኛ ብዙኃን ላይ የተዋጣለት ድንቅ ባለሙያ 
ነበር። 

ሰሎሞን ተሰማ ፍጹም የተለያየ ባሕርይ ባላቸው 
ሦስት ሚዲያዎች ላይ በብቃትና በታታሪነት በሁለገብነት 
በመሥራት ይታወቃል። ይህንን ሁኔታ ከዛሬ ጋር 
ስናነጻጽረው የሰሎሞንን ግሩም ተሰጥዎ የሚያንጸባርቅ 
ይሆናል። የተፈጥሮ ክህሎቱ ድጋፍ ሰጪ መሣሪያዎችና 
እውቀት በሌለበት ጊዜ እንኳ ዘመኑን የቀደመ ሥራ 
እንዲሰራ ጠቅሞታልና። ሰሎሞን ተሰማ በኢትዮጵያ 
ጋዜጠኝነት ሙያ ላይ በአርኣያነት የሚጠቀስ፣ ስለ ስፖርት 
ለበርካቶች ጆሮም፣ ዐይንም የሆነ ብቸኛ ሰው ነበር ለማለት 
ያስደፍራል።

በአገራችን በአሁኑ ሰዓት አንጋፋ የሚባሉ የስፖርት 
ጋዜጠኞች ሁሉ መሠረታቸውና መነሻቸው ሰሎሞን 
ተሰማ ነው ሊባል ይችላል። ለበርካታ ዓመታት ከሰሎሞን 
ዐደራውን ተረክቦ በተወዳጅና በማራኪ ድምፅ የኢትዮጵያን 
ስፖርት የዘገበው አንጋፋው ጋዜጠኛ ደምሴ ዳምጤ፣ “ጋሽ 
ሰሎሞን ድርጊቱ፣ ሁኔታው፣ እንቅስቃሴው ሁሉ ስፖርት 
ነበር። እሱ ለብዙዎች መነቃቃትን የመፍጠር ዐቅም 
የነበረው የማይዘነጋ፣ ከምንም ተነሥቶ ለዛ ያለውን ነገር 
ፈጥሮ የሚያሰማ ታላቅ ባለ ሙያና የሙያችን አባት ነው’ 
ሲል ይገልጸዋል፡፡

በቴሌቪዥን የስፖርት ፕሮግራም ሥርጭት 
የተጀመረው በጋዜጠኛ ሰሎሞን ተሰማ ነው። በወቅቱ 
በአፍሪካ አህጉር ከፍተኛ ተሰሚነትና ውጤት የነበራት 
ኢትዮጵያ ለእግር ኳስ የነበራትን ንቁ ተሳትፎ በጥዑም 
ድምፁ የሚዘክርና የሚያሰማ፣ አስደሳቹን ነገር የበለጠ 
የሚያስፈነድቅ አድርጎ የሚያቀርብ፣ አስደንጋጩን ክሥተት 
ደግሞ ልብን ከክሥተቱ ጋር እንዲኮመሽሽ በሚያደርግ 
ሕያው ገለጻ ይደርስ የነበረው በሰሎሞን አንደበት ነበር። 

አገራችን በሦስተኛው የአፍሪካ ዋንጫ ላይ አስተናጋጅ 
በመሆን ብቸኛ የአፍሪካ ዋንጫ ድሏን አስመዝግባለች። 
ያንን ብቸኛ የአፍሪካ ዋንጫ ድል የማይዘነጋ ኅሊና ባለቤት 
የሆነ ስፖርት አፍቃሪ ሁሉ የድሉን ዜና በማራኪና ቁጭ 
ብድግ በሚያሰኝ ገለጻ አሳምሮ ያቀረበውን ኢትዮጵያዊ 

የስፖርት ዓለም ሰው ምንጊዜም አይዘነጋውም። ዛሬም 
ድረስ ከሦስተኛው የአፍሪካ ዋንጫ ድል ጋር የሰሎሞን 
ተሰማ ሕያው ድምፅ አብሮ ይሰማል፡፡

አሁን በህይወት የሌለው ሌላው አንጋፋ የስፖርት 
ጋዜጠኛ ጐርፍነህ ይመር ከረፍቱ በፊት ስለ ሰሎሞን ተሰማ 
የሀገር ባለውለታነትና ታታሪነት ምስክርነቱን እንዲህ 
ሲል ሰጥቶ ነበር፤ «አስቸጋሪ በሆነው የሬድዮ ተንታኝነት  
በዘመኑ በብቃት የሠራ፤ ለአገሪቱ የስፖርት ጋዜጠኞችና 
ለዘመኑ የማይዘነጋ መሥዋዕትነትን የከፈለ» በማለት 
ሰሎሞን ተሰማን ገልጾታል፡፡

ታላቁ የስፖርት ጋዜጠኛ የዜማና ግጥም ደራሲ 
ሰሎሞን ተሰማ ስለ ስፖርተኞችና ስለ ስፖርት 
የሚያየውን ብቻ መዘገብንና ማስተላለፍን የሚመርጥ 
ጋዜጠኛ አልነበረም። ስፖርተኞች ከስፖርት ውጪ ያለ 
ሕይወታቸው ምን ይመስላል? እንዴት ይኖራሉ? ምን 
ይበላሉ? ምንስ ይጠጣሉ? የሚለውን ለማወቅ የሚተጋም 
«ውስጥ አዋቂ» ጋዜጠኛ ነበር፡፡

እንደ አሁኑ ስፖርተኞች በአንጻራዊ የተሻለ ክፍያ 
በማያገኙበት ወቅት ለሰሎሞን የሕዝብ ዕውቅናና የሙያ 
ስኬት ትልቅ ክፍያ እንደ ሆነ ለሚወደው ሕዝብ ማስረዳት 
ሥራው ነበር። በዚያን ወቅት አንድ ሆኖ ሳለ እንደ ብዙ 
ኢትዮጵያውያን ፈር ቀዳጅ ባለ ድሎች የብዙዎችን ገድል 
ለመተረክ ሰሎሞን ተሰማ ሰንፎ አያውቅም። 

የማይረሱ ድሎች በማይረሱ ዘገባዎች፣ የማይዘነጋው 
የአትሌቶች ዓለም ክሥተት በማይሰለቸው የሰሎሞን ተሰማ 
ድምፅ ለዓመታት ተነግሯል። ለዚህ ድካምም ሆነ መሰልቸት 
ላልታየበት አስደናቂ ተግባሩ ደግሞ ኢትዮጵያውያን 
አትሌቶች፣ የስፖርት መሪዎችና ታዋቂ ግለሰቦች ሕያው 
ምስክርነት የሰጡበት ተደጋጋሚ አጋጣሚ አለ፡፡

ለምሳሌ፦ ወደ ሜክሲኮ ሲቴ ኦሎምፒክ በትዝታ 
እንመለስ። በሮምና በቶኪዮ አበበ ቢቂላ ማራቶንንና 
ኢትዮጵያን፣ ማራቶንንና አፍሪካን በወርቅ ካስተሳሰረ 
በኋላ ሜክሲኮ ሲቲ ላይ ዐደራውን ለማሞ ወልዴ 
በመስጠት አቋርጦ ወጣ። ማሞ ወልዴ በሜክሲኮ ሲቲ 
ኣደባባይ የኢትዮጵያንና የአበበን ዐደራ ተቀብሎ ሲሮጥ 

ግን ብቻውን አልነበረም። የድምፅ ማጉያ በመያዝ ማሞን 
የሚያበረታታ፣ ምን ያህል ኪሎ ሜትር እንደ ሮጠና ምን 
ያህል ኪሎ ሜትር እንደ ቀረው ለማሞ የሚናገር አንድ 
ሰው ነበር። ያ ሰው ጋዜጠኛ ሰሎሞን ተሰማ ነበር። 

ማሞ ወልዴ ሜክሲኮ ሲቲ ላይ የኢትዮጵያን 
ሰንደቅ ዓላማ በማራቶን ድል እንዲውለበለብ ካደረገ 
በኋላ ለተገኘው አንጸባራቂ ድል የሰሎሞን ተሰማ ዕገዛ 
ከፍተኛ መሆኑንም፣ «ከጀርባዬ በመሆን እየተከተለ 
ያበረታታኝ ነበር። ሰሎሞን ተሰማ ምን ያህል ኪሎ ሜትር 
እንደሚቀረኝና እንዴት መጨረስ እንዳለብኝ በመምከር 
ለድሌ ወሳኙን ድርሻ ተወጥቷል፡፡» በማለት መስክሯል፡፡

የኢትዮጵያ የኦሎምፒክ ዓለም ተሳትፎ በ 1956 ዓ.ም 
ሜልቦርን ላይ ይጀመር እንጂ አገራችንን ለመጀመሪያ 
የወርቅ ሜዳልያዎች ያበቋት የአበበ ቢቂላ የሮም እና 
የቶኪዮ የማራቶን ድሎች ናቸው። አበበ ከማራቶን 
ድሉ በኋላ አዲስ አበባ ሲገባ ልክ በቅርቡ የኦሎምፒክ 
ውድድሮች ላይ እንደሚታየው ሕዝቡ በነቂስ በመውጣት 
አቀባበል አድርጎለት ነበር። ያንን የአቀባበል ትዕይንት 
ሲያስተላልፍ የነበረው ጋዜጠኛ ሰሎሞን ተሰማ እንደ አበበ 
የባዶ እግር ሩጫ ድል ሁሉ የማይረሳ አሻራን በመተው 
ዐልፏል። 

አበበ ቢቂላ ይጓዝበት የነበረውን መኪና፣ ሕዝቡ 
ስለ አበበ ያሳየውን የሞቀ አቀባበልና የአበበ ቢቂላን 
ስሜት ጋዜጠኛ ሰሎሞን የገለጸው ደግሞ ደጋግሞ ቢታይ 
እንዳይሰለች አድርጎ ነበር። ከዚህ የተነሣ፣ በርካቶችም 
«የመረጃ ፍሰት ባልነበረበት ሰዓት የስፖርት ጋዜጠኝነትን 
ጠንቅቆ በመረዳት ቀድሞ የተፈጠረ ሰው» ሲል ጋዜጠኛ 
ሰሎሞንን ያወድሱታል፡፡

ሰሎሞን ውስጠ ትኩስ የጋዜጠኛነት ተሰጥዎ ያለው 
ሰው ብቻ ሳይሆን የላቀ የምግባር ዕሴት የሚታይባቸውን 
የዘፈን ግጥሞች ለዘመኑ ምርጥ ድምፃውያን ያቀበለ ሰውም 
ነበር። ለምሳሌም፦ እንደ ተወደደች ላለፈችው ለብዙነሽ 
በቀለ «የእናት ውለታዋ»፣ «የሚያስለቅስ ፍቅር»፣ «የሰው 
ነገር በቃኝ»፣ ለታዋቂው ድምፃዊ ለጥላሁን ገሠሠ ደግሞ 
«ሞናሊዛዬ ነሽ»፣ «ለእውነት እሞታለሁ» እንዲሁም 
ለድምፃዊት ኂሩት በቀለ «ባህል እንዳትጠፋ» «እጮኛዬ» 
የተሰኙት የዘፈን ግጥሞች የዚሁ ተወዳጅ የስፖርት 
ጋዜጠኛ የብዕር ጠብታዎች ናቸው። ይሁን እንጂ ከሁሉ 
መረሳት የሌለበትና ከእርሱ ቀጥተኛ ሙያ ጋር በጽኑ 
የሚቆራኘው የሜክሲኮ ኦሎምፒክ የወለደውና የወቅቱ 
የስፖርት ማኅበረሰብ የማይዘነጋው «ማራቶን ልዕልቷ» 
የተሰኘው የስፖርት ዜማው ነው። 

ከዜማው ግጥም አራቱ ስንኝ የሚከተሉት ናቸው፦
ማራቶን ማራቶን ማራቶን ልዕልቷ፣
አበበና ማሞ ሆኑ ባለቤቷ፣
ማራቶን ደንግጠሽ አቤን ብትቈጪ፣
ዕድሏ የኛው ነች የትም አታመልጪ።
እንደ በሳል የስፖርት ዘገባዎቹ ሁሉ የሰሎሞን ዜማና 

ግጥሞችም ዘመን አይሽሬ ናቸው። የሙዚቃ ግጥምና 
የዜማ ደራሲነቱን የሚያደንቀው አንጋፋው አቀንቃኝ 
ጥላሁን ገሠሠ በአንድ ወቅት የሰሎሞን ተሰማን ሕይወት 
አስመልክቶ በተሠራ የቴሌቪዥን ፕሮግራም ላይ «ሰሎሞን 
እንደ ስፖርት ጋዜጠኛ የማይረሳ፣ የሰው ልብ እንደ ፈለገ 
በቃላት የሚሰቅልና የሚያወርድ ሰው ነበር» በማለት 
ገልጾታል። ከበርካታ የአገራችን የሙዚቃ አፍቃሪዎች 
ኅሊና የማይጠፉት እነዚህ መልእክት ዐዘል ዜማዎች 
የሰሎሞን ተሰማን ሌላ የጥበብ ፈርጅ የሚመሰክሩ ሕያው 
ሥራዎች ናቸው፡፡

ሰሎሞን ተሰማ ከዚህ ዓለም በሞት የተለየው ገና 
ብዙ መሥራት በሚችልበት ዕድሜው ነበር ። በህይወት 
በቆየባቸው 46 ዓመታት መሠረት ጣይ ሥራዎችን ሠርቶ 
ቀሪ ቅርስ ትቶ አልፏል። 

ከምንም ነገር ላይ በመነሣት ለዘመናት የስፖርት ዓለም 
ጋዜጠኞች የሚሄዱበትን መንገድ ነድፏል። በማይዘነጋ 
ታታሪነትና መሥዋዕትነት በሦስት ዓይነት የመገናኛ 
ብዙኃን ላይ በርካታ ሰዎች  የሚሠሩትን ሥራ ለብቻው 
ሠርቷል። ለኅሊናችን ጓደኛ፣ ለጆሮአችንም ጣፋጭ የሆኑ 
የኪነ ጥበብ ሥራዎችን ከትቦም አልፏል። ራሱን በአንድ 
ዓይነት ሥራ ብቻ ሳይገድብ በየሙያ መስኩ በትጋት 
ባከናወነው አኩሪ ተግባር ምሳሌነቱን አስመዝግቧል። 
እኛም  የኢትዮጵያ ስፖርት ጋዜጠኝነት ፈርቀደጅ ሰለሞን 
ተሰማን ነፍስ ይማር እንላለን. ሰላም!

ይህንን ጽሁፍ ለማጠናከር በመረጃ  ምንጭነት  
ደማቆቹ  ጸሓያተ ሌሊት የተሰኘ  መጽሃፍና ሌሎች 
ድረገጾችን ተጠቅመናል፡፡

የኢትዮጵያ ስፖርት ጋዜጠኝነት አባት 

የስፖርት ጋዜጠኛና ዜማ ደራሲ  ሰለሞን ተሰማ

ስፖርት
       አዲስ ዘመን   ረቡዕ ሰኔ 5 ቀን 2016 ዓ.ም

መቻል 80ኛ ዓመት የምስረታ በዓሉን በተለያዩ ዝግጅቶች ያከብራል

ንብረትነቱ ደምሌ ጥጋቡ የሆነ ተሽከርካሪ ሰሌዳ ትግ 03-04368 መሆኑን 
ባለቤቱ በ19/09/2016 ዓ.ም በተፃፈ ማመልከቻ አመልክተዋል።  በዚህም 
መሰረት ሰሌዳውን ወድቆ ያገኘ ወይን በሌላ ተሽከርካሪ ላይ ተለጥፎ ያገኘ 
ይህ ማስታወቂያ ከወጣበት ቀን ጀምሮ በ15 ቀን ውስጥ ለጽ/ቤቱ ሪፖርት 
እንዲያደርጉ እያስታወቅን ይህ ባይሆን ግን ለአመልካች ተለዋጭ ሰሌዳ 
የምንሰጥ መሆኑ እንገልፃለን። 

የሰሜን ወሎ ዞን ትራንስፖርት ተጠሪ ጽ/ቤት 

አማራ ክልል

የባለንብረቱ ስም ዋቁማ ደክሲሳ   የሰሌዳ ቁጥር 1-57207 ከላይ 
የተጠቀሰው የተሽከርካሪ ባለንብረት የባለቤትነት ታረጋ ጠፋብኝ ብለው 
በ11/08/2016 ዓ.ም አመልክተዋል።  በዚሁ መሰረት የባለቤትነት 
መታወቂያ ታርጋ ወድቆ ያገኘ ወይም በሌላ ምክንያት ይዤዋለሁ የሚል 
ይህ ማስታወቂያ ከወጣበት ቀን ጀምሮ በ15 ቀን ውስጥ የፍ/ቤት ማሳገጃ 
ትዕዛዝ እንዲያቀርቡ እያስታወቅን በተባለው የጊዜ ገደብ ውስጥ ካላቀረቡ 
ለአመልካች ተለዋጭ የባለቤትነት ማረጋገጫ ታርጋ የምንሰጥ መሆኑን 
እናስታውቃለን። 
በኦሮሚያ ክልላዊ መንግሥት የጅማ ከተማ ትራንስፖርት ኤጀንሲ

ኦሮሚያ ክልል

ንብረትነቱ ስም ጀማል መሃመድ በኩር የሰሌዳ ቁጥር 3-36629 ኦሮ 
ከላይ የተጠቀሰው የተሽከርካሪ ባለንብረት ሰሌዳ ቁጥር 3-36629 ኦሮ 
የፊት እና የኋላ ጠፋብኝ ብለው በ21/09/2016ዓ.ም አመልክተዋል።  
በዚሁ መሰረት ሰሌዳውን ወድቆ ያገኘ ወይም በሌላ ምክንያት ይዤዋለሁ 
የሚል ይህ ማስታወቂያ ከወጣበት ቀን ጀምሮ በ15 ቀን ውስጥ የፍ/ቤት 
ማሳገጃ ትዕዛዝ እንዲያቀርቡ እያስታወቅን በተባለው የጊዜ ገደብ ውስጥ 
ካላቀረቡ ለአመልካች ተለዋጭ ሰሌዳ የምንሰጥ መሆኑን እናስታውቃለን። 

የምስራቅ ሐረርጌ ዞን ትራንስፖርት ኤጀንሲ ጽ/ቤት

በከሳሽ፡- የኦሮሚያ ክልል ጠቅላይ ፍ/ቤት ደቡብ ምድብ ችሎት ዐቃቤ 
ህግ እና በተከሳሾች፡- 1. ታሪኩ መራቶ ፈይሳ 2. ዳንኤል ሰለሞን አበራ 
3. ዩሃንስ ናሮ ቂጤሳ 4. ይገዙ ወልደሰንበት ሶርሳ መካከል ስላለው 
ስልጣን ያለ አግባብ የመጠቀም ወንጀል ክርክር አስመልክቶ ስማቸው 
ካላይ የተጠቀሱት ተከሳሾች መከሰሳቸውን አውቀው በቀጠሮው 
ቀን 06/10/2016 በ 5፡00 ሰዓት በችሎት ቀርበው እንዲከራከሩ 
የማይቀርቡ ከሆነ ግን ክርክሩ እነሱ በሌሉበት የሚቀጥል መሆኑን 
እንዲያውቁ የኦሮሚያ ጠቅላይ ፍ/ቤት ደቡብ ምድብ ችሎት አዟል። 

በኦሮሚያ ጠቅላይ ፍ/ቤት የደቡብ ምድብ ወንጀል ችሎት

በፍ/ባለመብት የአዲስ አበባ ሀገረስብከት ጽ/ቤት እና በፍ/ባለዕዳ ደጀኔ 
ካሴ መካከል ስላለው የፍ/ብሄር ክርክር ጉዳይ የፍ/ባለዕዳ ደጀኔ ካሴ 
ለ11/10/2016 ዓ.ም ለሆነው ቀጠሮ ጠዋት 3:45 ሰዓት እንዲቀርቡ 
ሲል የፌ/መ/ደ/ፍ/ቤት አራዳ ምድብ 2ኛ ልዩ ልዩ ችሎት አዟል። 

የፌዴራል የመጀመሪያ ደረጃ ፍ/ቤት

አዲስ አበባ አስተዳደር

በከሳሽ  ቡና ኢንሹራንስ ኩባንያ አ.ማ እና በተከሳሽ ደሳለኝ ሆቴል
ጣ/ገብ 2ኛ እየሩስአሌም አብርሀም
መካከል ስላለው የፍትሐብሔር ክርክር ጉዳይ ጣ/ገብ ፍ/ቤቱ በሰጠው 
ትዕዛዝ በፌ/መ/ደ/ፍ/ቤት ንግድና ኢንቨስትመንት ምድብ 5ኛ ባ/ኢ 
ችሎት እየታየ መሆኑን በዚህ ጋዜጣ ማስታወቂያ ጥሪ አውቀው መልሱን 
በፅሁፍ በ12/10/2016 ዓ.ም በ3፡40 ሰዓት ይዘው እንዲቀርቡ ፍ/ቤቱ 
አዟል። 

የፌዴራል የመጀመሪያ ደረጃ ፍ/ቤት ንግድና ኢንቨስትመንት 
ምድብ ችሎት

በከሳሽ የማዕከላዊ ኢትዮጵያ ክልል መንግስት ውሃ ማዕድንና ኢነርጂ 
ልማት ቢሮ እና
በተከሳሾች እነ የኦሮሚያ ባንክ አ.ማ ሆራ ቅርንጫፍ 
2ኛ ተከሳሽ ሌክሰስ ጠቅላላ ግንባታ ኃ/የተ/ የግ/ማ
መካከል ስላለው የፍ/ብሄር ክርክር ጉዳይ ተከሳሽ መከሰስዎን አውቀው 
ለ27/10/2016ዓ.ም በ4፡30 ሰዓት የተቀጠረ መሆኑን አውቃችሁ 
በፌ/ከ/ፍ/ቤት ልደታ ምድብ 1ኛ ኮንስትራክሽን ባለ 3ዳኛ ፍ/ብሔር 
4ኛ ፎቅ ቢሮ ቁጥር 408 ቀጥታ ክስ ችሎት እንዲቀርቡ ፍ/ቤቱ አዟል።  
የማይቀርቡ ከሆነ ጉዳያችሁ በሌላችሁበት ታይቶ ውሳኔ የሚሰጥ መሆኑን 
እንገልፃለን። 

የፌዴራል ከፍተኛ ፍ/ቤት

በፍ/ባለመብት ንብ ኢንሹራንስ ኩባንያ ማህበር እና በፍ/ባለዕዳ ጥበቡ 
ሰለሞን ህንፃ ተቋራጭ
መካከል ስላለው የፍትሐብሔር ክርክር ጉዳይ ከሳሽ ፍ/ቤቱ በሰጠው 
ትዕዛዝ የፍ/ባለዕዳ በፌ/መ/ደ/ፍ/ቤት ንግድና ኢንቨስትመንት ምድብ 
5ኛ ባ/ኢ ችሎት እየታየ መሆኑን በዚህ ጋዜጣ ማስታወቂያ ጥሪ አውቀው 
በ12/10/2016 ዓ.ም በ3፡30 ሰዓት እንደፍርዱ ፈፅመው እንዲቀርቡ 
በፌ/መ/ደ/ፍ/ቤት ንግድና ኢንቨስትመንት ምድብ 5ኛ ባ/ኢ ችሎት 
አዟል። 

የፌዴራል የመጀመሪያ ደረጃ ፍ/ቤት ንግድና ኢንቨስትመንት 
ምድብ ችሎት

በአመልካች/ከሳሽ አቶ ጌታቸው ፈየራ እና በተጠሪ/ተከሳሽ አቶ መንግስቱ 
ድሪባ ማሞ መካከል ስላለው የፍ/ብሔር ክርክር ጉዳይ ተጠሪ/ተከሳሽ አቶ 
መንግስቱ ድሪባ ማሞ  በፌ/መ/ደ/ፍ/ቤት አዲስ ከተማ ምድብ 3ኛ ፍ/
ብሔር ችሎት ክስ የተመሰረተባቸው መሆኑን አውቀው ለሰኔ 11/10/2016 
ዓ.ም በ4፡20 ሰዓት ላይ በችሎት እንዲያቀርቡ የማይቀርቡ ከሆነ ጉዳዩ 
በሌሉበት የሚታይ መሆኑን አውቀው እንዲቀርቡ በፌ/መ/ደ/ፍ/ቤት 
አዲስ ከተማ ምድብ 3ኛ ፍ/ብሄር ችሎት አዟል።  የከሳሽ/አመልካች 
ክስ ከሬጅስትራር ጽ/ቤት ከቀጠሮ ቀን በፊት ቀርበው እንዲወስዱ 
እናሳስባለን። 

የፌዴራል የመጀመሪያ ደረጃ ፍ/ቤት

በከሳሽ፡- ፌ/ጠ/ዐ/ህግ  እና በተከሳሾች 1. አቶ አብርሀም ተስፋገብር 
ይህደጎ
	     2. እስክንድር ፈለቀ ዶለ
መካካል ፌ/መ/ደ/ፍ/ቤት ልደታ ምድብ 13ኛ ወንጀል ችሎት ባለው 
የወንጀል  ክርክር ጉዳይ ተከሳሾች በ18/10/2016ዓ.ም በ3፡30 ሰዓት 
ላለው ቀጠሮ በችሎት እንዲቀርቡ ፍ/ቤቱ አዟል።  ተከሳሾች በቀጣይ 
ቀጠሮ ባይቀርቡ በሌሉበት ፍርድ እንደሚሰጥ ፍ/ቤቱ አዟል።   

የፌዴራል የመጀመሪያ ደረጃ ፍ/ቤት

የባለንብረት ስም ፍፁም ተገኝ መኮንን የሰሌዳ ቁጥር ኢት 03-01-
A24753 የተሽከርካሪው አይነት ደረቅ ጭነት ከ10 ኩንታል የበለጠ 
የሻንሲ ቁጥር LZZ5CLSB3PA113300 ሞዴል ZZ4257S3241V 
የሞተር ቁጥር WP12.400E201*1423A002867 የሊብሬ ቁጥር 
0301276 ከላይ የተጠቀሰው የተሽከርካሪ ባለንብረት የተሽከርካሪ ሰሌዳ 
ጠፋብኝ ብለው 26/9/2016 አመልክተዋል። 
ሠሌዳውን ወድቆ፣ ተሠርቆ ወይም በሌላ ተሽከርካሪ ላይ ተለጥፎ ያገኘ 
ይህ ማስታወቂያ ከወጣበት ቀን ጀምሮ በ15 ቀን ውስጥ የፍ/ቤት ማሳገጃ 
ትዕዛዝ እንዲያቀርቡ እያስታወቅን ፣ ይህ ባይሆን ግን ለአመልካች ተለዋጭ 
ሠሌዳ የምንሰጥ መሆኑን እንገልፃለን።
በአዲስ አበባ ከተማ አስተዳደር የአሽከርካሪና ተሽከርካሪ ፍቃድና 

ቁጥጥር ባለሥልጣን  የየካ ቅ/ጽ/ቤት

የባለንብረት ስም ቱ ብራዘርስ ፉድ ኮምፕሌክስ ኃላ/የተ/የግ/ማኅበር 
የሰሌዳ ቁጥር አአ 03-01-A67868 የተሽከርካሪው አይነት ደረቅ ጭነት 
ከ10 ኩንታል የበለጠ የሻንሲ ቁጥር JALK6M112G7102230 ሞዴል 
FCR6MS የሞተር ቁጥር 6HH1-487184 የሊብሬ ቁጥር 067527 
ከላይ የተጠቀሰው የተሽከርካሪ ባለንብረት የተሽከርካሪ ሰሌዳ ጠፋብኝ 
ብለው 26/9/2016 አመልክተዋል። 
ሠሌዳውን ወድቆ፣ ተሠርቆ ወይም በሌላ ተሽከርካሪ ላይ ተለጥፎ ያገኘ 
ይህ ማስታወቂያ ከወጣበት ቀን ጀምሮ በ15 ቀን ውስጥ የፍ/ቤት ማሳገጃ 
ትዕዛዝ እንዲያቀርቡ እያስታወቅን ፣ ይህ ባይሆን ግን ለአመልካች ተለዋጭ 
ሠሌዳ የምንሰጥ መሆኑን እንገልፃለን። 

 በአዲስ አበባ ከተማ አስተዳደር የአሽከርካሪና ተሽከርካሪ 
ፍቃድና ቁጥጥር ባለሥልጣን  አ/ቃሊቲ ቅ/ጽ/ቤት

ዓለማየሁ ግዛው

በኢትዮጵያ ስፖርት ታሪክ አንጋፋ ከሆኑ የስፖርት 
ክለቦች መካከል አንዱ መቻል  ነው።  ክለቡ ሀገራቸውን 
ከወራሪ ጠላት ለመጠበቅ እና ዳር ድንበርን ለማስከበር 
ደምና አጥንታቸውን በሚገብሩ የሠራዊቱ ክፍል 
የተመሰረተ ነው።  ዘመናት ያስቆጠረው ክለብ አሁን 
ካለበት ደረጃ እንዲደርስ ዋጋ የከፈሉ በርካታ የሠራዊቱ 
አመራሮችና አባላት ጥቂት አይደሉም።  አንድ ክፍለ 
ዘመን ለመድፈን ሁለት አስርት ዓመታት በቀሩት ጉዞ 
የስም ለውጥን ጨምሮ  በርካታ መሰናክሎችን በማለፍ፤ 
አሁንም ከሀገር አልፎ በአህጉር አቀፍ ደረጃ የሚሳተፍ 
ትልቅ የስፖርት ክለብ ለመሆን ወጥኖ እየሠራ ይገኛል። 

ንጉስ አጼ ኃይለስላሴ በ1916ዓ.ም ለጉብኝት ወደ 
አውሮፓ ባቀኑበት ወቅት የተመለከቱት ስፖርታዊ 
ውድድር ወደ ሀገራቸው ሲመለሱ ሠራዊቱን በአዳዲስ 
ወጣቶች በማደራጀት የውስጥ ውድድሮች እንዲካሄዱ 
በማድረግ እስከ 1936ዓ.ም በስፖርት እንቅስቃሴ 
መቆየቱን ታሪክ ያወሳል።  በሠራዊቱ ክፍሎች ውስጥ 
የሚካሄዱት የስፖርት ውድድሮች ዳብረውና አድገው 
ከአስራ አንድ ዓመት በኋላ መቻል ስፖርት ክለብ ተብሎ 
በ1938ዓ.ም በስፖርት ማህበርነት ተመዝግቦ እስከ አሁን 
በመንቀሳቀስ ላይ ይገኛል።   

ታሪካዊውና አንጋፋው የስፖርት ክለብ በኢትዮጵያ 
የስፖርት መሰረት ከጣሉት ውስጥ ቀዳሚ ነው።  እንደ 
ቀደምትነቱና ለስፖርቱ እንዳበረከተው አስተዋጽኦም 
በሀገርና አህጉር አቀፍ ደረጃ ትልቅና ዘመናዊ የስፖርት 
ክለብ ለመሆን የሚያስችሉ እንቅስቃሴዎችን ማድረግ 
ከጀመረም ሰነባብቷል።  ውጥኑን እውን ለማድረግ 
ደግሞ እንደ መልካም አጋጣሚ ዘንድሮ የ80ኛ 
ዓመት የምስረታ ክብረ በዓሉን ኢላማ አድርጓል።  

ክብረ በዓሉም ታሪካዊነቱንና ትልቅነቱን በሚያሳይ 
እንዲሁም ለውጤታማነት መሠረት በሚጥሉ ክንውኖች 
እንደሚሆንም ተነግሯል። 

የጀግኖች መፍለቂያ የሆነው የስፖርት ክለብ የ80ኛ 
ዓመቱን ክብረ በዓል ‹‹መቻል ለኢትዮጵያ›› በሚል 
መሪ ሃሳብ ከሰኔ 1 እስከ 30/2016 ዓ.ም ድረስ አሁን 
ካለበት አንድ እርምጃ ወደ ፊት ማሻገር የሚችል አላማን 
አንግቦ በተለየዩ ክንውኖች ይካሄዳል።  ከተግባራቱም 
መካከል የክለቡን ታሪክ የሚያስቃኝ ዘጋቢ ፊልም እና 
መጽሄት ማዘጋጀት፣  የገቢ ማሰባሰቢያ ባዛር፣ የፓናል 
ውይይት፣ ክለቡን የማስተዋወቅ ሥራ፣ ከተለያዩ 
ድርጅቶች ጋር የድጋፍ ስምምነቶችን መፈጸም፣ ለክለቡ 
መዝሙር በማውጣት፣ በእውቅና ፕሮግራም እንዲሁም 
ስፖርታዊ ውድድሮችን በማድረግ በድምቀት ለማክበር 
መዘጋጀቱንም የቦርዱ አመራር ከትናንት በስቲያ በሰጠው 
ጋዜጣዊ መግለጫ አመላክቷል።  

ጠቅላይ ሚኒስትር ዐቢይ አሕመድ (ዶ/ር) 
የሚገኙበት ትልቅ የገቢ ማሰባሰቢያ የእራት ፕሮግራምም 
ተዘጋጅቷል።   በተጨማሪም ከተቋማት ልዩ ልዩ ክፍሎች፣ 
ከባለሀብቶች፣ ከድጋፍ አድራጊ አካላት እና ከማሊያ 
ሽያጭ ገቢ ለመሰብሰብም ታቅዷል። 

የስፖርት ክለቡ እግር ኳስ፣ አትሌቲክስ፣ ቮሊቦል፣ 
እጅ ኳስ እና ቅርጫት ኳስን የመሳሰሉ ስፖርቶችን 
በማቀፍ እየተወዳደረ ሲሆን፤ አጠናክሮ ለማስቀጠል 
ብዙ ሥራዎች እንደሚያከናውንም ቦርዱ ገልጿል።  
በአትሌቲክስ ስፖርት ኢትዮጵያንና አፍሪካን ማኩራት 
ከቻሉት ከሻምበል አበበ ቢቂላ እና ማሞ ወልዴ አንስቶ 
በርካቶችን በማፍራት እስካሁን ዘልቋል።  በቦክስ 
ስፖርትም ትልልቅና ሀገርን መወከል የቻሉ ቦክሰኞችን 
አፍርቷል።  በእግር ኳስም ጠንካራ የሴቶችና ወንዶች 
ክለብን  በመገንባት በኢትዮጵያ ፕሪምየር ሊግ የዋንጫ 

ተፎካካሪ ክለብ ሆኖ እየተወዳደረ ይገኛል። 
የስፖርት ክለቡ ምክትል ቦርድ ሰብሳቢ አቶ ጸሃይ 

ሽፈራው፣ ክለቡ በአዲስ መልክ ሲደራጅ ዋና ዓላመው 
ታሪኩን በማስቀጠል ትልቅ ክለብ ማድረግ ሲሆን፤ ቦርዱ 
ስብሰባዎችን በማድረግ የክለቡን ቁመና መገምገሙን 
ገልጸዋል።  በዚህም መሠረት የክለቡን የ5 ዓመት እቅድ 
በመንደፍ ከየት ተነስቶ የት መድረስ አለበት የሚለው ግብ 
መቀመጥ ችሏል።  መሠረታዊ ለውጥ ማምጣት በሚችል 
መልኩ የክለቡን አደረጃጀት በመፈተሽ ባለሙያዎች 
የሚመሩትና እውቀት ያለበት የስፖርት ክለብ እንዲሆን 
መሠራቱንም ጠቁመዋል። 

ክለቡ 80ኛ ዓመቱን ሲያከብር በፋይናንስ 
ራሱን የሚችልና ጠንካራ ክለብ የሚያደርገውን ሥራ 
እንደሚያከናውንና የራሱን ስታድየም እና ዘመናዊ 
አደረጃጀትን የሚከተል ለማድረግ ሰፊ እቅድ ይዞ 
እየተንቀሳቀሰ መሆኑንም ምክትል ሰብሳቢው አክለዋል።  

የቦርዱ ዓላማም ክለቡን ወደ ነበረበት ታላቅነት መመለስና 
ከራሱ አልፎ የኢትዮጵያን ስፖርት መቀየር እንዲችል 
ማድረግ ነው።  በአንድ ወር የክብረ በዓሉ ክንውን ውስጥ 
ክለቡን የማገዝ፣ የማደራጀት፣ ከሠራዊቱ ጋር የማቆራኘት 
ሥራዎችም ይከናወናሉ።  

የዚሁ እንቅስቃሴ አንድ አካል የሆነው በአስር ሺዎች 
የሚቆጠሩ ተሳታፊዎች የሚካፈሉበት ትልቅ የሩጫ 
ውድድር የተዘጋጀ ሲሆን፤ ሰኔ 23/2016ዓም ይካሄዳል።  
የወንዶች እግር ኳስ ክለቡ ደግሞ ከዩጋንዳው ክለብ ኪታራ 
ጋር የወዳጅነት ጨዋታውን እንደሚያደርግ ተጠቅሷል።  
በተጨማሪም አንድ በዓለም ላይ ታዋቂ የሆነ ስፖርተኛ 
ወደ ኢትዮጵያ መጥቶ ልምዱን እንዲያካፍል ይደረጋል።  
ታዋቂ አርቲስቶች ከቀድሞ የመቻል እና ብሄራዊ ቡድን 
ተጫዋቾች እንዲሁም፣ ባለሀብቶች ከከፍተኛ የሥራ 
ኃላፊዎች ጋር የሚያደርጉት ጨዋታም በመርሀ ግብሩ 
መካተቱ ተነግሯል። 

አንጋፋው ክለብ መቻል 80ኛ ዓመት ክብረ በዓሉን በተለያዩ ዝግጅቶች ለማክበር መዘጋጀቱ ታውቋል፤

